
Алгы сөз

Алланың берген өнерінің арқасында бірсыпыра 
алыс-жақын ел мен жерді көріп, бірталай игі жақсылармен 
сыйлас, сыбагалас, сапарлас болып жүрміз. Соған іштей 
шукіршілік етемін. Халкымыздың мақтаньгш ту тар небір 
маркасқаларыньщ қасьша еріп, иманымды толықтыруға 
сара жол іздедім. Қазақтың екі кемеңгері Көкен Шәкеев 
пен Сәкен сері Жүнісов ұраны «Алаш» ұлтымыздың 
намысьша жаралған тұлғалары еді ғой. Бірі дардай 
Қазақстанның халық ақыны, бірі таудай Қазақстанның 
халық жазушысы. Табиги дарындарын мойындаган елі 
оларды алақандарына көтеріп еркелеткендігіне 
замандастары куә. Сол екеуіне де мен еркелеп өскен 
екенмін. Мұны аз бақыт дегі ойламаймын. Ұстазым Көкен 
ақын: «Сен менің болашағым, жеткіншегім, сен менің 
кеудемдегі жанымдайсың», -  десе, жан агам Сәкен сері: 
«Өз әкеңнің құдай берген ұлысың, Маған кұдай бере 
салган інісің», -  деп өлең арнап еді. Сөйтсем көзі 
тірілерінде екеуі де менің мойныма батпан-батпан жүк 
арқалатып кетіпті. Әдебиет пен өнердегі менің пірлерім 
осы кісілер. Бұл сөзімнің төркінін келесі еңбектерімде 
ұқтыруға тырысамын қадірлі оқырмандарым.

Осы гұмырымда лауазымды дөкейлер мен қалталы 
мықтыларды жағалатудың түрлі мүмкіншіліктері туса да, 
бойымды иліктіре алмадым. Данышпан Абайдың «Өзіңе 
сен, өзіңді алып шыгар, ақылың мен қайратың екі жақтап» 
деген ұлағатына дең қойып, Аллаьтың жібіне жармастым. 
Сонымды дұрыс санадым. Соңгы жылдардағы елеусіз өмір 
сүруімнің бір сыры сонда жатыр. Биіктеген сайын ауа 
қысымының тарылу зандылығы секілді адамзат аурасы да 
соган ұқсастау. Қарапайым жұрттың арасында тынысың да 
кен, жүрісің де еркін. Кіммен болса да шынайы қарым- 
қатынас орнатасың. Күлгендері де, жылагандары да 
түсінікті. Мүмкін ауылда туып, өскен маған солай 
көрінетін шығар.

Кеңащы ауылымен байланысым сонау сексенінші 
жылдардың соңынан басталды. Онда айтыстың арқасында

рухани туыстасқан ағам Баянгали Әлімжанов тұрды. 
Жүмасына болмаса да айьша арнайы барьш қайтатынмын. 
Ауыл түрғыңдарының біразымен танысып, араласып та 
кеттім. Шаруашылықгьщ директоры Қалиасқар Әйткенов 
те қүрметтеп күтіп шытарып салатын. Ат мінгізіп, шапан 
жапқаны да есімде. Жарықтық Тақан экеміз аңқылдаған 
жан еді. Құрақ ұшып қарсы алатын. Қасымда бірге барған 
кім болса да менен кейін оны да күшақтап сүйіп жатканы.

-  Қайтесің Бөтен біреудің бетін сонша жалап? -  
деймін қалжыңдап. Сонда ол да:

-  Сен жақсы болсаң жаныңда жаман кісі жүре ме? -  
деп орынды жауап кайтарьш, мәз қылатын. Содан бір 
қарасан домалатып қой сойып жататьш.

Мына шығармамның басты кейіпкері Маман 
Әубәкіровпен де сол жылдарда таныстым. Ақсақал ол 
кезде сопқоздың орталық бөлімшесінің меңгерушісі 
қызметін атқаратын. Ақынжанды адам. «Алыстан алты 
жасар бапа келсе, алпыстағы шал барып сәлем береді», -  
деген қазақы жолды берік үстанғандығынан болар, мені 
кэдімгідей әспетгеп амандасуға келетін. Кейін баласы 
Нұряыбекпен достасып кеттік. Әлі күнге дейін аралас- 
құраласпыз. Бірлесіп атқарған ортақ істеріміз де жок емес.

Мэкең өз заманынына лайық емір сүрген өз 
ортасынын бетке үстар түлғасы. Қоғамымыздың біртүтас 
тарихының бөлінбейтін бөлшегі осы кісілер. Біз бүгінгіте 
солар жүрген бейнетті соқпақтар арқылы жетпедік пе? Бүл 
біреудің экесі, біреудің атасы өткен өмір жолы. Асыра 
мадактап, эсіре сыйпаттамай-ақ жазып шықгым. Әрине 
көркем шығарманьщ өз таразысы бар. Деректі хикаяныа 
шарты бір басқа. Оқылуы жеңіл, сінімді болуы үшін аздап 
тұздықтағанымды жасырмаймын. Шаңырақты көтеру 
мақсатында уықтарын ептеп иіп, жонып айқастыру 
шебердің еркіндегі іс кой. Бірак бұрмалап берекесін 
қашырмай оқиғаларды каз-қалпында сақтадьш. Қиялмен 
қосақталған кейіпкер мүнда енгізілмеді. Қалғанын 
ездеріңіз оқып, бағаларсыздар.

Автор

Ғүмыры адамзаттың жаз бен қыстай, 
Алмасып түрады ол жасап жыл-жыл. 
Жапанның жайсыз жатқан даласындай 
Кврінер вткен өмір бріііыр-булдыр.

Сугір

Ауладағы ас үйдің алдында қақпағьгаан буы 
будақгаған дэу самауыр қызыл шоқтың қызуынан бурк- 
сарқ қайнап, түтікшесінен ышқына ысқырып жіберді. Енді 
болмаса ушуга шак калғандай. Жансыз самауырдың 
қанасын керген қысым қуатынан кем түспестей элде бір 
күш Қуаныштың да жан дүниесін аударып, төңкеріп 
жатқандығы өзінен өзгеге беймэлім. Қуаныштың асыға 
күткені күйеуі Маман мен баласы Нүрлан. Қарағандыдағы 
келіні Баршагүл «Атамдар жолға шықгы» -  деп таңертең 
телефон шалып хабарлағалы заматында жетіп келетіндей- 
ақ самауырды он рет ысқыртқан шығар. Күніне әкесін бір 
кермесе байыз таппайтын ұлкен ұлдары Ғелман да тан 
атқалы екі қайта соғып, біліп кетгі. Көптен алысқа үзамай 
ауыл арасында көз алдарында жүргендігіне үйреніп 
қалғандықтан ба отағасыньщ екі-үш күндегі жоқтығы 
кәдімгідей сезілді. Алац көңілі алабуртып, іштей 
тықыршып, жаны жай табар емес. Сонда да онысын бөгде 
көзге байқатпауға тырысып бағуда. Үйдід сыртын айналып 
Намазғұл жақты қарауылдап та қайтгы. Бүл үй кімді тосса 
да сол Намазгүлдан бері асатын тас жолмен кұлдырап 
жететін. Оньщ арғы жағында аудан орталығы Степняк 
қалашығы. Ауыл теңірегінде Намазғүлмен бой 
таластырарлықтай төбе жок. Кенащыны жанамалап 
Уәлиханға қарай өтетін тас жолдың Көкшетау жагын 
жотасымен жауып алған карт тебе: «Алдымен сүйіншіңді 
маған бересің», - дегендей қоқиып түр. Ертелеу заманда 
осы елкені көктей кешіп бара жатқан бір елдің ақсақалы 
осы төбенің етегінде жарығы таусыпып, коз жүмьгаты. 
Жарықтыкган аты Намазғүл екен. Төбенін атауы соған 
байланысты қойылған деген ауызша дерек жүрттьщ 
жадында жатталған. Әр ауылдың ез тобесі озіне асқақ, 
оздеріне ыстьщ. Мейлің ол басқалардьщ тауларьшан аласа 
болсын, алайда эр төбенің өзіне лайық ақыз-эқгімелері, 
өзіне тэн тарихы бар. Оның маңызы мен кадірін

маңьгадағылар жақсы біледі. Бауырайын көмкеріп, басына 
қарай өрлей біткен шашақты жасыл орманы, етегіне ендей 
созылған жасыл құрақты айдын шалқар көлі болмаса да, 
мына ащылы жазықтьщ андағайлаған биігі -  Намазғұл. 
Асыра дәулеті, асқақ дэрежесі жоқ қарапайым ғана ауыл 
ақсақалы -  Маман да бір эулеттің арқа сүйер асқар тауы 
ғой. Әдетте адамның адамдық деңгейі биік мансапты 
бағындырған жоғары лауазыммен емес, үлкен жүрекпен 
өлшенбей ме? ...

Қыз-келіншек күндерінде талдай майысып, құлындай 
қозғалушы еді, жасы үлгайғалы аяғы қүргьф алшаң 
бастьфмайды. Көп жүрсе сырқырап ауырады. Алғашқы 
кездерде Көкшетау, Қарағандьшың ауруханаларына 
жатып, емделіп те көрді. Жақпаған майы, ішпеген дэрісі 
кемде кем. Айыртаудың арғы жағында ишпалы ақ балшық 
бар дегенге сүрау салып оны да алдыртып балтьфына езіи, 
тартты. Жүрт ағылып жатқан көзіқарақгы емші- 
балгерлердің де біразьшьщ алдьша барды. Олардан да ем 
дарымады. «Ақжолға аттанып, пәленше бабтьщ басына 
түнесең жазыласьщ», -  деушілер де табылды. «Қой, 
шойнақ қасқьфдай қиралаңдап қартайғанда зират аралап 
кететін жайым жоқ», -  деп қолын сілтеген. Іштей дауасыз 
кэріліктің салдарына мойын үсыньш тьшышталған 
сыңайлы. Тынышталғанда бойьш бағып қимылсыз қарап 
отыруға дэті жетер ме, қольшдағы келіні Күмісшаштьщ 
жанашыр қарсылығына қоймай қабаттасып үй шаруасына 
қолқабыс жасайды. Күмісшаш биыл төртінші рет босанып, 
немере сыйлады. Үлдың есімін Дарын деп атады. Келінге 
әлсін-әлсін жаялық жуып, жаңалау да оңай емес. Оньщ 
үстіне келімді-кетімді қонақ та бұл үйдің босағасынан 
толас таппайды. Соньщ біріне қабақ шытпайтын келініне 
көмектеспей қайтьш шыдасын. Өзі де із құрғатпайтын 
талай жайсаңның қонақасын әзірлеуден жалықпайтын. 
Қыздарына да: «Қонақтан қашпақдар. Қонақ үйдің

берекесін кіргізеді», -  деп үйретіп, тәрбиелеп ұзатқан. Кісі 
түспейтін үйге кұт оралушы ма еді? Мейман да мейманасы 
келіскен шаңырақты жағалайды. Атадан ұлға, анадан қызға 
жалғасқан өнегелі үрдіс қара шаңьфақтың 
табалдырығьшан үркіп, төрінен безген жоқ. Қуаньпп 
балаларына риза: «Ауырсам ауырайын, бірақ осыларға 
сабытымды салмасам екен», -  деп тілейді жатса, тұрса да.

Самауьф бұрқылдап қайнай бастағасын шоғьга 
өшіріп тастады. Сыртқа оттауға кеткен қаздар 
балапандарын шиқылдатып, қаңқылдасып шуласып орамға 
кірді. Ауланы былықтырмай тұрғанда шарбағына айдап 
енгізіп, қамап тастау керек. Сосын науаларьша су үстейді. 
Соны ойлап мамьфлап орнынан көтеріле бергені сол еді, 
байлаудағы ит шынжырын жұлқып, өршелене шабаланьга 
үре жөнелді. Манадан маңқ етпей тұмсығын шабына 
тығып, көлеңкеде бүктетіліп жатқан сұрқасқа дүрегей 
дарбазадан еніп келе жатқан салт атты жылқышының 
қарасьшьга көрген екен. Қазақ салтьшда ежелден берік 
қалыптасқан жылқышы атаны қашан келсе де кұрметпен 
қарсы алу жосынын басқа ұмытса да, бұл ұмытқан жоқ. 
Ықылас-пейілін амандық-саулығымен-ақ үйіп-токті.

-  Серік, айналайьга, аттан түсіп, жоғары шық. Шай 
қайнап тұр.

-  Рахмет, апай, асығыспын. Нұрлан үйде ме?
-  Естімеп пе ең, Нүрлан экесін алып Нүрлыбектікіне 

Қарағандыға кеткен. Алла жазса бүгін келіп қалар. 
Жайшылық па, шьфағым?

-  Ана соңғы әкелген екі байталы жылқыдан бөлініп 
кетіп кешеден жер-көкті шарлап таппай жүрмін. Атым 
болдырып қалды. Нивасымен айнальш шықсақ деп едім. Ә, 
дегенде-ақ ескертіп едім: «Аяқтарына сүйреткі тағайык», -  
деп. Қастық ойлағандай тындамады. Малды аясаң, осы 
өзіңді діңкелетеді.



-  Айналайын қарағым, Нұрланның өзге жылқысын 
жоғалтсаң да, сол екі байталдан айрыла көрме. Ол ана 
Көкшетаудағы екі жиеніңнің бэсіресі. Біздің Гүлбақыттың 
мінезін білесің ғой ертең дау шығарады. Ардақ пен Әділге 
деп нағашысы әдейі таңдап экелген текті жылқылар. Қап, 
Нұрланның жол жүріп кеткеніне кереғар келгенін қарашы 
қьфсыққанда.

-  Мен әдейі қуьш жібермедім ғой, апа, эрине 
іздеймін. Серіктің «жібермедім ғойы» ернінің ұшына 
жеткенде өзгеріске ұшыраған сөз. Жұмсартқан түрі.

-  Әкең, Қабдөш марқұм Мәдениеттен экелінген 
тоғыз жүз бас жылқыны аз жылда мьщгыратып өсіріп, екі 
мэрте Ленин орденін кеудесіне қадап еді жарықтық. Сәбет 
үкіметі құламағанда эне-міне «герөй» атануға шақ жүрген. 
Сенің екі тайды қайыра алмағаньщ ұят та. Қабдөш маған 
«Осы жылқының бэрі сенің қалыңмалыңа төркініңнен 
келген», -  деп қалжындайтын. -  Алпыс тоғызыншы жыл 
ғой деймін, біздің Мәдениеттің жері мал жайылымына 
таршылық етіп, аудан басшылығы тайлы тұяғы тоғыз жүз 
бас жылқыны осы Кеңащыға айдатқан. Жануарлар жаңа 
өріске ауысқасын кұлынды төкті ғой келесі жылы. Қабдөш 
марқұмның құрығы да құтты еді, шіркін!

-  Абьфжымаңыз, қайтсем де табамын. Сіз жүгімді 
тіпті ауьфлатып жібердіңіз-ау. Енді намысқа тырыспасам 
ішкенім ас болмас.

-  Жүгіңді ауьфлатпағанда ше, «жиен назары» деген 
бар емес пе?! «Қоянды қамыс, ерді намыс өлтіреді», -  
демейтін бе еді бұрынғылар. Сөйт қалқам, Мамау мен 
Нұрлан жоқта екеумізді қара баспасьш.

Серік атьша асығыс мініп, итгі қайта шабаландырып, 
ауладан желе шықты. «Жольщ болсьш, жоғыңды Қамбар 
атаң қарсы айдап әкеп, алдьща тартсын», -  деп күбірлеген 
Қуаньпп тағы да самауырға көз тастады.

*  *  *

-  Орындығыңызды аздап шалқайтьщқырасам 
қайтеді?

-  Алаңдама, шырағым, осы қалпьшда әбден жайлы.
-  Онда қалауыңыз білсін.
Баласы одан эрі мазаламады.
Қарағандыдан ұзап шыққаннан бермен қарай еңсесі 

көтеріңкі. Кәрі жүрегіне канат біткендей. Бұрын мұндай 
алыс сапарларда қалғып-шұлғып көзіне ұйқы тығылатьшы 
болушы еді. Онысын мүлдем үмытты. Кедір-бұдыры 
сезілмейтін айнадай тегіс тас жол қандай ғанибет 
қауырсындай қалқып ұшып келе жатқан секілдісің. Бөтен 
дауыс, бөгде иіс сезілмейді. Көліктері де су жаңа. Рөлде 
кіші ұлы Нұрлан. Өздері тұратын Кеңащы ауылының 
қазіргі экімі. Демалысына дөп келген соң әдейілеп екі-үш 
күн уақытын арнап қыдыртып әкеле жатқан беті шаңырақ 
иесі атанып қольшда отырғандықтан ба өзге балаларына 
Караганда осы тентегі асып тұр. Жастау күнінде ұрыншақ 
мінезінен қауіптеніп: «Осы неме қалай болар екен?» -  
деуші еді. Құдайга шүкір бекер дүдемалданыпты. Бүгінде 
елдің аузынан түспейтін айтулы азаматқа айналды. Кейде: 
«Осы балама неліктен сонша қатал болдым екен?» -  деп те 
өкініп қоятыны бар. Тұлғасына қарап сүйсініп, іпггей 
мақтан тұтады. Әке-бала. Қандай жарасымды көрініс. 
Әрқайсысы өз ойларымен отырса да шырайлы жүздерінде 
тартымды үндестік қоныс тапқан.

Жолдың біресе оңында, біресе сольшда кезектесіп 
үзік-создьщ қалып жатқан ауыл-ауылдың келбеттерінде 
үлкен өзгеріс байкалады. Бұдан бұрьшғы сапарларымен 
салыстырғанда айырмашылықтары жер мен көктей. Заман 
үлгісіне сай жаңаша өрілген әсем қүрлыстар көздің жауьгн 
алады. Іргелі елдің ілгері басқан түрмысын танытқандай. 
Қазіргі кейпінде байтақ даланьщ төсінде салтанат қүрған 
орасан үлкен көрменің мэртебелі мейманы іспетті. Тағы-

тағысын тамашалаған сайын таңырқап тамсануы жиіледі. 
Алайда еш жалықтырмайды.

Әне-міне дегенше бұлар Астанадан да ағып өте 
шықты. Бүкіл Қазақстанның ұлы жетістіктерін өн бойына 
сіңіріп, дүниежүзіне паш еткен бас қаланьщ сэн сәулетіне 
тіпті сөз жетпес. Айналма жолмен алыстан орағытып бара 
жатқанмен қиялай қарап, сүйсініп асты. Осьщан бір жыл 
бұрын армансыз аралап қайтқаны есінде. Онда Ақмола 
облысынан арнайы шақырылған ардагер қарттардың 
қатарьгада елбасы Нурсултан Назарбаевтың қабылдауына 
қатысқан. Тұңғыш президенттің дидарын көргеніне бір 
масаттанған. Ол да ақсақалдың пейішке тірісінде бас 
сұғып, пірге қол тапсырғандай бақытты шагы еді. Алып 
бәйтеректің шырқау биігіне көтеріліп, айналасына назарын 
тастағанда өзін осы жасаган саналы ғұмырында ең 
алғашқы рет шежірелі жасампаз хапықтың, тарихи қуатты 
мемлекеттің нағызы өкілі сезінген-ді. Бойьша баяғы жас 
күніндегі қажымас қайраты мен жалынды жігері қайтадан 
оралғандай көкірегін мақтаныш кернеген. Қазақтығына 
мерейленіп, қазақтығымен айбынданды сол бір сәтте.

-  Эке, не ойланып отырсыз? Жол қысқарсын. -  
Нұрлан сірә қарттың көңілін аулап, әңгімеге тартқан 
сыңайлы. Автомобиль магнитоласында «Саржайлау» күйі 
баяу ойнап келеді. Әсем ырғақты қоңыр сарын сезім 
пернелерін дөп басып, жеңіл тербеп, туңғиықты 
толқытады.

-  Далаға көз тігіп жырауларша ой толғап отырмын. 
Зеріктірмесе тыңдап көр. ¥шы қиырына аттың белі, 
құстың қанаты талатын ұлан-байтақ сахараға иелік жасау 
үшінде қаншама даналық, қаншама батырлық қажет-ау, 
балам. Соның барлығы қазақтың өз ішінен шықпаса 
қазақгың үрім-бұтағына мұнша кеңістік қайдан мирас 
болар еді. Ата-бабаларымыз қылша мойнына түскен 
соншалықты ауыр міндетті қалай сүйреді екен. Тұс-

тұсынан анталаған сансыз жауга төтеп беріп, бетін қайтару 
мақсатында төгілген қан мен терге қисап жетпейді-ау 
тегінде. Бірі -  жүзге, жүзі -  мыңға татымаса осынша 
дархан жердің пұшпағы да бізге бұйырмасы кэміл ғой. Не 
деген ұлы халықпыз расында. Кеңес дәуіріндегі 
мемлекеттік энұранымыз: «¥лы орыс елінен нұр алып, 
шындалған», -  деп құйды ғой санамызға. Республиканың 
әнұранындағы: «Мьщ алғыс айтамыз ұлы орыс еліне», -  
деген жолдарды да өңешіміз қызарып жыртылғанша 
жамырай қосылып шырқаған жоқпыз ба? Барып тұрған 
қорлау емес пе. Ұлттардың теңдігі қайда қалды сонда? 
Япырай, бодандық қамытьш басымызға кигенше көрсоқыр 
надан, саңылаусыз мал болып едік дегеніміз бе? Тәубә- 
тэубэ. Иә, Алла тағала, осы тәуелсіздігімізді ұзағынан 
сүйіндіріп, қайырлы ете гөр. -  қос алақанын жайып, бетін 
сыйпады. Сақалын салалаған күйі тагы үнсіз қалды.

Үйде қамалып бойкүйезденіп отыра бергенше шамаң 
жетсе ел көріп, жер шолғанға не жетсін. Баяғының 
шалдарының кейде атка салт міне салып, дала кезіп 
қайтатынының мәнісін енді гана жете парықтагандай. 
Бойын тарап, құрысын жазады екен ғой жарықтықтар. 
Қарлығаш көңілі рахатқа бөленді мұның да. Жүзі жадырап, 
тынысы кеңіп, кеуде сарайында бүлбұл сайрай 
бастағандай. «Адам қалай, заман қалай өзгерді, өзгергенді 
шүкір міне көз көрді», -  Шымболат ақынның термесіндегі 
осы бір жыр жолдары ғайыптан тіліне оралып, күбірлеп 
келе жатқандығын өзі де аңғармады. Жан дүниесінде 
жылдар бойы қатталып елеусіз қалған өмір-қазынасы 
десте-дестесімен қопсып, қотарылуға шақ түр. Задында 
шабыт дегені осы шығар. Шалық дегені де бар-ау тағыда. 
Шабыт болса жыр шакырады, шалық болса жын 
шақырады.

-  Нұрлыбектің ұсынысы көкейіңізге қонды ма? 
Меніңше пікірі құптарлық -  оқыстау үн қатқан Нұрлан 
ойын оқып қойғандай дөп басты.

-  Өзім де сол төңіректен сонар қуалаған жайым бар, 
шырағым.

-  Қазір жұртгың бәрі кітап жазғьпн. Әсіресе алтын 
қасықпен ас ішетіндер бәсекелесіп кірісті. Дені заманында 
жоғарғы қызмет атқарғандардың өмірбаяндары. 
Қьшжылтатыны соларьш сатып таратуды тоқпақтап бізге 
жүктейтінін қайтерсің. Құндарын да шырқатып бағалайды. 
Көрнекті қаламгерлердің көркем туындыларыньщ өзін 
құнттамайтын ауыл тұрғындарына зорлық жүре ме? 
Өтпегесін ақшасын өз қалтамыздан төлеуге мэжбүрміз.

-  Оқырманньщ талғамымен ойнауға болмайды. 
Жазғыштар жазып шығара берсін. Өмірбаяндарды тасқа 
басылған деректі құжат деп таныған дұрыс. Таразыға 
тартатьш да, електеп екшейтін де тарих.

-  Нұрлыбектің діттегені де осы пікіріңізбен 
сабақтасады.

-  Онысьш анық аңғардым.
Нұрлыбек Маманның Қарағанды қаласында тұратын 

ортаншы ұлының аты. Ғылыммен шұғылданады. Көп 
жылдан бері Қарағанды мемлекеттік университетінде 
ұстаздық қызметте. Мана таңғы шайдың үстінде ауылға 
қайтқалы отырған әкесіне кеңінен орағыта салмақты уэж 
тастаған-ды:

-  Алла жазса биыл сексенге толасыз. Осы бастан 
ертерек дайындалып, жақсылап тойлайық. Бізді еркелетіп 
өсіріп, тәрбиелеп қатарға қостыңыз. Біз де өзімізді 
көрсетейік. Солай емес пе, Нұрлан?

-  Өте орьгады, -  інісі қуатгап, басын изеді.
-  Елге сіңірген еңбегіңіз ұланғайыр. Бұл істен 

абырой-беделіңізге тәнті замандастарыңыз да тысқары

17



қалмас деп сенемін. Қаншама жерлестеріңіз 
шарапатыңызға бөленді.

-  Сексен жасты қалай тойласа да сөкеттігі жоқ 
Нүрлан тоқетерін күтіп дегбірсізденді. Жолдьщ алыстығын 
ескерген Нұрлыбек те мұғалімдік дағдысынан уақытша 
бой тартып, экім інісінің ыңғайымен ойын ширатып қысқа 
қайыруға тырысты.

-  Тойдың жабдығы мен жоралғысы қалтадағы 
қаражатқа байланысты. Оны Баршагүл, Күмісшаш бар 
өзіміз шешеміз. Сізден қолқалайтьшымыз: бастан 
кешкендеріңізді, естіген, білгендеріңізді еске түсіріп, 
біртіндеп қағазға тоғыта берсеңіз. Мүмкін болса кәдемізге 
жаратайьщ.

-  Қарғам-ау, сөз әлпетіңнен жаңылмасам, -  сонда: 
«Қартайған маған кітап жаз», -  деп отырғанның қай 
жағындасың? Әкесінің шүбэлі сауалына Нүрлыбек 
тосылмай жауап қатты.

-  Өйтіп қыстаудан аулақпыз. Өміріңізде өзіңіз 
араласқан оқиғаларды хал-кадеріңізше көркемдемей-ақ 
тізіп берсеңіз жеткілікті. Одан арғысы менің міндетімде. 
Кіндігіңізден өрбіген ұрпаққа аталары туралы естелік 
сыйласаңыз одан құнды мұрағат, одан қымбат қазына бар 
ма тегінде біз үшін?

Ұлының меселін қайтаруға қимай, бас шұлғи 
салғанымен іштей: «Е, қарағым, ол қайдан болсын, не 
тындырғаныма бөсермін», — деп ойлаған. Қалам 
ұстамағалы қашан? Көздің жанарынан нұр қашқасын кітап 
оқудан күдер үзген. Әйтпесе «Жұлдыз», «Жалын» 
журналдарымен қазақ газеттерін жыл құрғатпай жаздырьш 
алатын ауылдағы санаулы оқырманның біреуі өзі еді. 
Дегенмен Нұрлыбектің жебей сөйлеген сөзі кэрі тарланға 
қамшы болғандай.

Көмескідегі бүркенген елестер көрпесін сілкіп ояна 
бастады. Ескірген бірі жоқ. Ескермеген өзі екен. Маман,

Маман болғанына да сексен жыл аттай шауып өте 
шыққанын қарай гөр.

* * *
Мьшау Астана мен Көкшетау арасындағы толассыз 

зу-зу қозғалысты бірінен-біріне алма-кезек 
сапырлыстырып, қысы-жазы, күні-түні белі бір сәтке 
суымай жататын желілі тас жолдың Макинка атты 
қалашықты қабырғалай, құлағын шулатып өтетін айналма 
тұсы. Ондай ызьщ-ызьщ, гүр-гүр дауысқа анау шығыс жақ 
беткейдегі үш шақырымдай қашықтьщта орналасқан 
Шиелі ауылының да қүлақ еттері эбден көндігіп кеткен. 
Өйткені мазасыздьщтан запые күй кешіп, байбаламдап 
басы ауған бағытқа үдере көшіп бара жатқан тірі пенде 
байқалмайды. Өркениеттің дауылпаз үнін кім жатсынсын. 
Аз уақыттьщ аясында арналы тас жолдың екі жақ 
қапталына тізіле калган жанармай бекеттері үлы 
қозғалыстың қуат қарқынын одан бетер үстемелей түсуге 
барынша құлықты секілді. Тіпті түнгі көріністе шырақ 
шамдардың шарасынан шыға жаздай шатынаған жарығы 
самаладай жарқыраганда өз алдына бір жеке қалашықтай 
сэулеттеніп кетеді. Тэулік бойьша үзіліссіз істейтін дүкен, 
дэмханалар сол әуселелі жарықтардьщ аясынан мен 
мүндалап кірпік қағып түрады. Бұрын өзен жагалағанның 
өзегі талмайтьш болса, бүгінде жол бойлағанньщ ұрты 
босамайды деуге болады. Бірақ солардың көбі 
табандарының астындағы жердің Шиелі ауылына тиесілі 
екенін біле бермейді. Макинка -  Бүланды ауданьшьщ 
орталығы. Ал, қолтыктың астындағы шағын ғана Шиелі 
ауылы Шортан ауданыньщ қарамагына қарайды. 
Қарамагьшда екені қарамағьшда ғой, дегенмен қарау 
қарамау жауапкершілігі шектеулі серіктестіктің орталығы 
Климовка кеңсесіндегілердің құзіретінде.

19



Қазақгар Мәтен деп атайтьш шағьш қалашык көсіле- 
кесіле Шиелі ауылыньщ көрпесіне аяқтарьш сұға бастаған. 
Мұндай жағдайға байланысты кеделі жердің пүшпағынан 
кесіп кэде үлестіру эдеті шиеліліктерге әбден мэлім іс. 
«Баяғыда пэлен гектар жеріміз болып еді», -  деп естелік 
айтатын кариялар айтуын айтса да, заманньщ да, заңньщ да 
өзгергенін түсініп: «Әй, қойшы, қай атамнан қалған 
жерімді даулайьш», -  деп теріс карап бір түкіріп үнсіз 
тынады.

Шиеліліктердің түрмыс-тіршілігі Шортан ауданынан 
гөрі Мәтен калашығымен тығыз байланыста. Әр үйдің 
жұмысқа жарамдылары түгелге жуық қалашықта жүмыс 
істеп, табыс табады. Өз кораларында мал өсіріп, шаруа 
баққандар үшін өндірген өнімдерін ақшаға айналдыруға 
қолайлы жайма базар да Мәтеннің как ортасьгада. 
Сонымен қатар қалашықты көктей өтетін темір жол 
торабынан да шиеліліктерге бүйырған несібі аз емес.

Ауылдыд кешетіндері көшіп-көшіп элдекашан 
саябыр тапқан. Онда да тас жолдың даңғазасынан 
шошынды дейсің бе? Күні кеше ғана кос бүйірден 
шаншудай қадалған етпелі кезеңнің өкпек желі талайдың 
етегін желпілдетті емес пе? Сол бір аральпсга ауыл іргесі 
сэл-пәл сөгілінкіреп, шындығында түріліп барьш, соңгы 
жыпдарда ғана қисайған жығасын' кайта тіктеп еді. Біраз 
түрғьшдар уакыт сынағында лажсыздықка үшырап, 
күпкөріс қамымен қасындағы калашыктың қойнына еніп 
қорғаласа, аукатгылары немесе ауқаттылардың жақын- 
жамағайындары Астана мен Көкшетау калаларына қоныс 
аударған. Ол үшін ешкімді ешкім сөгіп жатқан жоқ. 
Мызғьмай калган елу шақты үй біріне-бірі септесіп 
тырмысып бақгы, тырысып шыдады. Шиелі ауылының 
шүйгін топырағында мамырайқан күй кешіп, түтіндерін

1 Ж ыға -  дулығаның тебесі

элі түтетіп отыр. Қайта бұрынғысынан да ширал, 
бұрынғысынан да шырайлана түскендей ме калай? ...

Сьфтқа кеткендердіқ де бір талайы берекелі кәсіп 
тауьш, кэдімгідей айтулы табыскерлерге айналыпты. 
Ауылдағылардың айтуынша, ақшалары гу-гу дейді. 
Шетелдік қымбат көліктері бар. Биік дуалды үйлерде 
түратын көрінеді. «Болсын, болсын, басқада болғанша 
соларда болса, бізге де шарапаты тиер», -  дейді, оны 
естіген кемпір-шалдар тілеулестік танытып. Иэ, олар не 
жақсылық күтсе де өз араларынан шыққандардан, 
өздерінің көз алдарында ескендерден күтеді.

Елдің қулагы түрік. Шеткі үйге жеткен эңгіме лезде 
барлык ауылга тарап, түрленіп шыға келеді. Жақында ғана 
жырақта жүрген жігіттердің екеуі ауылдьщ қотаньшан жер 
алыпты. Зәулім-зәулім үйлер салмакшы деген сүйінші 
хабар ауыл үйді лезде аралап шьщты. Шиелінің қатығы 
шайқалмаған, каймағы бүзылмаған күнін аңсайтындар бұл 
жаңалыққа куанысып қадды. Қуанатын реттері бар. 
Қабілетті азаматтар елге бет бүрса, ауылдың қайтадан 
түлеп, жаңаша көркейіп, олқынын толатындығын бэрі 
сезеді. Өйткені Шиелініц еңкейген кэрісінің де, еңбектеген 
баласының да көксегендері осы еді

Ауыл түрмысының серги түскендігін, орталықтағы 
мәдениет ошағыньщ мүржасьгаан шыққан түтіні мен 
айқара ашылған есігінің өзі-ақ паш еткендей. Сезімтал 
жүрекке аядай коныстың аяулы жүзіндегі жьшиған 
көзіндей көрінген, шағын ғана ақ үйден айналаға ғажайып 
нұр шашылып, шуақ төгіледі. Жанға жайлы жьшы леп 
ескендей көңілді марқайтады.

Жастары жабырқаулы ауылдан ажарлы көрініс 
табылуы екіталай. Жастар жабыркамасын де, жастар 
жабырқаса, жарык дүниенің дидарьш мүң шалады. Жабығу 
жалығудан туындайтын дерт. Жалыққан жасты алдъш 
торласаң да, аяғын матасаң да ауылда үстап түру қиын.

Еріксіз кинасаң жігерін жасытасьщ. Жігерінен айрылған 
жігіт, ол жігіт пе? Ал, қыздың қылығын үйде жасырғанда 
кімге қосақтап жай таптырарсық? Өзің де тыншымассың.

Шиелінід қыз-жігіттеріндегі жігср де, белсенділік те 
ерекше куатты. Олар күні бойғы шаршағандықтарын 
кешкісін мүлде үмытады. Бейне калжырағандарын жұмыс 
киімдерімен коса үйлеріне біржолата шешіп тастап 
кеткендей. Сауық-кешіне жиналғасын көңілдері шалқьш, 
би билеп мауықтарьпі бір басады-ау, шіркін. Қызулы 
қүлшынысты да, ақжарқын кулкіні де, ду-ду әңгімені де, 
қысқасы нендей қызықты қаласақ да анау түрған ақ үйге 
барып көр.

«Өркені өскір Елеуке ағамызға мыңда бір алғыс», -  
дейді өткендегі окиғаны жадында түткан ересектеу 
бозбалалар мен бойжеткендер ақ отаудың босағасынан 
дабырласьш аттаған сайьга. Елеуке дегендері елудің 
ертокымьга белінен тартқан, орта бойлы, дембелшен, 
адуынды жігіт ағасы. Мәтеннің бергі шетіндегі 
жерүйлердің бірінде түрады. Түбі шиелінікі. Маманньщ 
жұрағаты. Жүрт Маманның баласы деп біледі. Елеукенің 
оз басы да солай айтқандарға шынымен бейіл. Кішкене 
күнінен «папа» деп атайды. Ес біліп, еңсесін тіктегелі арқа 
сүйері де, ақылга жүгінері де сол кісі. Аты бұл оқірге 
кеңінен мэшһүр. Бірен-саран кейінгілер болмаса, 
бұрыіггылар түгелге жуьщ таниды. Нағашы атасы 
Әубэкірдің қара шаңьфағында өскендіктен, қаршадайьшан 
Маманды үлгі тұтып, бойын да, ойын да соған карап 
түзеуге дағдыланды. Елеукенің мінезінің көбі Маманға 
ұқсас. Іштей еліктеген де болар. Кепшіліктің ортак 
мүддесіне бел шешіп бейім түратындығы да сондықтан 
шыгар.

* * *

Елеуке үйінен шыкқан бойда баска ешқайда 
бүрылмастан тура Шиеліге тартты. Туған аулына күніне 
бір барып қайтпаса ісі -  іс, асы -  ас емес секілді. Елегізіп 
бітеді. Ол әдетіне әйелі Майра да үйреніп алған. Тіпті 
қайда бара жатқаньш ежіктеп сүрамайды да. Күйеуін 
іздегендерге беретін сілтеме жауабы да біреу. Шиелінің 
жольша сальш оп-оңай қүтылады.

Шеткі үйдің қалқасынан асып, көшеге іліккенде 
жүрегі атойлап ала жөнелді. Орталықтағы клубтьщ 
төбесінде элдебіреу экесінің үйіндей шешініп тастап, 
шатырын қопарып жатыр. Саймандарын сайланған екеуі 
басқышқа сүйеніп темекі ш егт  түр. Бүл алыстан көріп, 
жылдамдықтың үдеткішін басып жіберді. Ақ жигули орғи 
заулады. Жайшылықтағы абайлап баппен өтетін кедір- 
бүдыр шұқанактардьщ біріне қарамады. Қаны басына 
шауып, бойын ашу кернеп, жеткенше асықты. Басқалар 
қалай ойласа өздері білсін, осы бір ақ отау талайдан жабық 
түрса да, Елеукеге кешегінін күтындай қадірлі еді. 
Сауыккұмар салтбасты дэурені әлдеқашан бел астьшда қол 
бүлғап қалғанмен осы гимаратқа көзі түскен сайын көңілі 
қатты толқитын. Жастык шағын, жауқазьпідай жайқалган 
қүрбы-құрдастарын елестететін.

Көлігінен лыпып шыққан Елеукенін акырған дауысы 
жер жарардай қатгы естілді:

-  Қайт былай жандарыңның аманьгада. Өй, көргенсіз, 
жүгенсіз немелер, не бүлдіріп жатырсықдар, э?! -  білегін 
сыбанган бұзармандар атойлы айкайдан абыржып қалды.

-  Елеке, біраз жыл болды бәрі бір жұмыс істеп тұрған 
жоқ қой. Сосын ... -  біреуі мүрнының астьгаан міңгірледі. 
Қызьшған Елеуке іліп экеггі:

-  Өшір үніңді, жетесіз, биыл істемесе келесі жылдар 
бар емес пе? Әлде заманақыр туды деп пе едіңдер?!

Ниеттеріқ қавдай жаман өздеріңнің. Адамда келешекке 
деген үміт болмайтын ба, шырақгарым-ау?!

-  Ағеке, төңіректегі ауьшдар түгелдерліктей 
клубтарьш баяғыда-ақ бүзып кэделеріне жаратып алды. Біз 
болмасақ та басқалар ерте ме, кеш пе әйтеуір талапайга 
салар еді.

-  Міне, бізді құртатын келеңсіздіктің көкесі. Кері 
кеткеннің кесірін ұйренгенше, ілгері басқанның ісін неге 
үлгі түтпайсындар?! Мьша түрлеріңмен сендер моланың 
тасьша да кол сұгудан эсте тайынбассындар. 
Астагифиралла, мен шьшында шошиьш дедім беттеріқнен, 
— деп, жер жебірлеріне жеткізе өктем-өктем айтылған 
сөздерден теменде түрған жігіттердің кабактары салбырап, 
жуасығаны байқалады. Тек төбедегі тэпелтекгің тілі 
қышып, ділмарсығаны жагдайды эрі қарай ушықтырды. 
Қораздай қоқиланып, кос бүйірін таянып, өзінше лақгы.

-  Өйтіп үрейленуіңіз жосыксыз. Қылмысқа да, 
күнэға да жатпайтын титтей істі соншалыкты бадырайтып 
қайтесіз. Әрбірден соң осыған килігетін ретіңіз жоқ, ағай. 
Өзіңіз Макинкада тұрмайсыз ба? Сізге қажеті канша ескі- 
Кұскы үйшіктің. Шатырдағының шаншу сөзі шамына тиген 
Елеуке түтігіп кетті.

-  Әй, әкеңнін гана... әлін білмеген элек, түс бері. Мен 
саган қазір кайда тұратынымды жэне қайда барып 
жататьшьшды көрсетейін, -  деп баскышка жақындады. 
Мұны күтпеген алаңғасардың көзі бақырайып, сүғанақ тілі 
тұтыгып, көмейіндегісі үзіліп-үзіліп эзер қүралды.

- Ағ-ағ-ай, ке-кеш-ір-іңіз. Авдамай аузымнан шығып
кетгі.

-  Бәсе, солай ма? Түс жерге, желкен үзілмесін десең!
-  Қойдым, ағай, қойдым.
-  Түс деймін жылдам!
-  Қазір, агай, мына шиферларды орындарына 

кайтадан түзеп, кага қояйын.

Қорғалақгаған байгү.с жьшпылдай бастады. Өйткені 
өзіне болысуға ешкімнің батпайтьшьш жақсы білді.

-  Сумавдағанша бағанадаи сөйтпейсің бе? Ашуы 
сонда ғана тарқап сабасына қайтты. Қасындағыларға 
жерден шеге әпергкізіп, бекіткенін қадағалады.

Сасқалактаған тэпелтек жүмысын бітірсе де, төбеде 
бөгелектей берді.

-  Әй, түссеңші енді шұкыланбай.
-  Ағатай-ау, койдык кой.
-  Қойғаныңа күмәнданбаймын, бірак басқышты алып 

тастаймын, -  деп ныгарлап ұктырды.
Бүл кезде бірнеше кісінің басы косылып қалған. 

Қайсысы болмасын қағыс тұрып сырттан бақты. 
Күңкілдескендері болмаса араға кірігіп, даурьщқан жан 
жок.

Шатырдағы жаужүрекгің заматта тілі байланып, 
басқьппқа леккен аягын төмен қарай екі басса, жоғары 
қарай бір басып, буындары дірілдеп әзер түсті. Елеуке 
ағаш басқышты бір-ак итеріп сүлата салды. Сосын 
ағайындарына бүрылып, салмақты пішінде:

-  Арттарьщван өкшелеп еріп келе жатқан жас 
жеткіншектерден үялсандар етті. Менің түрағьш Мәтенде 
болғанымен, жүрегім Шиеліде. Күдайға шүкір кеп үзамай 
бэрі де қалыбын тауып жөнделеді. Ортамыздағы жалғыз 
ғимараттьщ қай тақгайы қайсыңның қисайған түрмысыңа 
шікіра болар дейсіңдер? Бүдан былай талапайды 
тоқтатайык, -  деп бірак кесті. Одан эрі іс насырға 
шаппады. Мінезі мэлім ауылдастарыныц ағалығынан ба, 
айбыньшан ба, дегенмен екінші кезекке ешкім дауаламады.

Жастардын жадында сакталып, аузында жүргені осы 
оқига. Көбі анық-канығьш накгылап білмесе де, ауылдағы 
мэдениет ошағының аман калғанына Елеуке ағаларьгаын 
эйтеуір бір септігі тигендігінен хабардар.

*  *  *

Шиелі Маманныц кіндік қаны тамьш, асыр салып 
ескен байырғы мекені. Үйлері кора-қопсысымен 
жапсарласып сонау шок агаштьщ бауырында қоныстады. 
Бүгінде жұртына шөп қаулап, жусан басып кеткен. 
Көнекөздер элі күнге «Әубэкір шоғы» деп атайды. 
Шалдьщ көзі тірісінде белдеуінен ат, албарынан адам 
арылмайтұғын. Әубэкір қария жасында ғальш молладан 
сабак үйреніп, діни дэріс алған. Зерекгігімен он сегіз мьщ 
ғаламның ғажайьш сырларынан мағлүмат жинады. Екі 
дүниенің парқьша ақыл бойлатгы. Маңындағыларға 
шариғат жолын уағыздаудан еш жазбады. Шежіреге де, 
шешендік сөздерге де қандыратын, шебер эңгімеші еді. 
Тыңдаушысы жолықса танды таңға ұрьгп сөйлегенде бір 
болдырмайтьш. Орыстың тілін де жаксы меңгерді. 
Жаңьшу, мүдіруді білмей суша агызатын. Қайта бапасы 
Маманньщ шоркак орысшасын эжуэлап:

-  Мамаудың орысшасы біздіц үйренген 
орысшамыздан баска орысша. Керек десеңдер орыстың өзі 
әзер түсінеді, -  деп әзілдейтін. Көпшілік ол кісіні 
қолпаштап «молла ағатай» дейтін. Бірак өз басы аса 
жақтырмай, олай атағандарға қарсылык білдіріп багатын. 
Онысы калқайғанды қарауылға ілген, кайырымсыз асыра 
сілтеушіліктен запыс болғандыгынан да шығар. Қайткен 
күңде де жарыктық бес уақыт намазын қаза қьшмауға 
тырысатьш. Сонысьша Караганда үкіметгін сотьпіан гөрі 
алланыд алдындағы жауаптан қатты қорықса керек. 
Ғибадатын каза етпей, күнэдан бойын сактаған адам 
айналасына әулиенің кейпін елестетеді. Ақсақалды пір 
тұгатындар да табылып жатты. Емшімін деп жар салғаны 
жоқ. Бірде жазатайым мертіккен әлдекімге жаны ашып, 
алладан медет тілеп, құран көтереді. Шын жалбарьшган 
пендесін жаратқан иеміз қашан да жарылқайтыны аньщ. 
Емі зая кетпеді. Аяғынан тік тұрган мүсэпірді кергендер,

іле жар салып, елдің елу құлағын елевдетіп, ойдағы 
омыртқасы тайғанға, қырдағы кабырғасы сынғанға 
жеткізді. Кімніқ аузына кақпақ коясьщ. Ат аркасы қияннан 
әдейілеп келушілер кебейді. Бэрі де зар еңірейді. Біреуі 
аяғьшдағы сыньщтың сырқырағанын, біреулері иғының 
ойнамалылығын айтып ботадай боздаса, енді біреулерін 
аузынан ақ көбігін шұбыртып, кұрым кигізге орап байлап- 
матап экелген туысқандары:

-  Мына бейбак бейшараның бойындағы шалықты 
қайтарьщызшы, -  деп жатып жалынады. Солардьщ ішінде 
Әубэкірдің жеке басының кауіпсіздігіне аландаған пенде 
болсайшы. Екі оттың ортасында шиырщык атты. Олардын 
мүшкіл халдерін көре тұра, қолын сілтеп, аулақтатып қуып 
тастауға жұрегі дауаламады. Ақыры көнді. Адамға 
жасалған эр жақсылык үшін амал дәптеріне жазылатын 
сауалқа сенді. Кіріптарлықпен табалдырығын 
аггағандардың ешкайсысын беттен кақпады. Көп 
тостьфмай:

-  Менің қолым емес, Лұхман-хакімнід колы, -  деп 
ем-дом жасауға кірісе бастайтъш. Миһнат шегуші құлы 
ұшін Аллаһ-тағападан пәрмен тілеп, мінэжат етеді. 
Жәрдем сұрайды. Мың да бір шүкір, талай науқастьщ 
дертінен айығып, сауығьш кетулеріне септігі тиіп, зор 
алғыстарьша бөленді. Алайда мупшальщты қасиет езімнің 
бойьюда бар деп әсте күпірлік жасаған емес. Жүз бір 
кеселдің, мьщ бір кесапаттың дауасы да, шипасы да 
пайғамбарьша уаһи болған қурани кэрімнід аяттары мен 
дүғаларьшан, Аллаһ сүбханатағаланың шексіз кұдіретінен 
деп ұқты. Кэміл иланды. Көз майын тауысып кұран 
параларын оқудан жалықпады. Жатса, түрса да 
кәлимасынан жазбады. Бірақ ақсақал ол кезде өзінің жетпіс 
жеті жасында, рамазан айының ішіндегі, мың айдан 
қайьфлы болған әл-қадір түнінде, дәретін алып келіп, 
аппақ атластан тігілген көйлек-шалбармен, таспиғын

тартып отырған қалпындағы әулиенің бейнесінде 
маһшарға сапар шегетінін болжамаған да шығар. Кім 
білсін? «Тек имансыздардың парықсыздығынан сақтай 
гөр», -  деп тіледі. Ондай сэггерде жүрегіне түскен 
қасіретгі жара кан жьшап қоя беретін.

* * *
Әубэкірдің туған інісі Сыздық кеудесінде оты бар, 

заманындағы білімді жігіт еді. Жасынан ел басқару ісіне 
араласты. Күншығыс колқозының ірге тасы қаланғандағы 
жаңа шаруашылықгы табанынан тік бастырып берген ең 
алғашқы басшысы. Белсеніп кіріскен ісін түйініне 
жеткізбей тьшбайтьш іскерлігіне ел сүйінетін. Үкімет 
қайда жұмсаса да құлшына атка мінетін Сыздыққа да қара 
кұйе жағылды. Атқа емес, ажалға мініпті. Солтүстік 
Қазақстан облысына қарайтын алыстағы Торанғул деген 
жерге шаруашылық басқаруға бара жатқанда жолай ұйге 
соққан. Әубэкірмен ашьшып узақ сырласты. Заманға, 
қоғамға деген титгей қарсы пікірі, кереғар көзқарасы болса 
шет жағасын туған ағасына ептеп сездіруі мүмкін еді ғой. 
Жо-жоқ ондай қубылыстың ушқыны да қаперіне кіріп 
шықпағаны анық. Әңгіме аңысында Төкеннің айдалып 
кеткенін естіп, қатты қынжылды. Байғус Төкен Байыс атгы 
байдың тукымы. Атадан қалған дэулет оған мирас болмаса 
да, атасыньи дақпыртынан қарақан басына кара булт 
үйірілді. Қашып бой тасалауға муршасы жетпеді. Қаусаған 
кәрі шал қашқанда қайда жасырына алады. Қараезекке 
барғанда Қайролла көрсетіпті деген алып-кашты қауееет, 
сыбыс бар. Анык-қанығы Аллаға ғана аян. Төкеннің ізін 
шала Шиелінің қотанында Азынабайдың Рахымжанын да 
ГПУ-дің жендеттері қолын артына қайырып, кісендеп 
әкетгі. Ол бейшара да сіңіріне легіп әзер журген, төрінен 
көрі жуыктаған бейбак та. Жазығы Біржан салдың 
елеңінде аты аталатьш Азьгаабай болыстың баласы еді.

Бір күн бұрын іцір қараңғысында Сайлыбайдың 
Нүрқанының жаппасьша келіп түнейді. Әбден арьпт-ашьш 
көзі шүнірейіп кеткен. ¥сқынынан адам шошырлық. Жаны 
қысылғанда әкесіне поштабай болған Сайлыбайдьщ 
эулетін сагалаған сыңайлы. Сайғақтай сая таппай 
сергелдең кешіп жур. Қайда бет алганы басқа тұрмақ езіне 
де беймағлүм. Ертемен коналкысынан бұйырған таңғы 
несібесін ұрттап отырып, Нұрканның бэйбішесіне өтініш 
жасады:

-  Жылы қабақтарьща рахмет. Мен бір ұшарын жел, 
қонарын сай білген қаңбақпын. Мұншалықты мүсәпір 
күйге душар еткен Алланьщ ісіне шарам жоқ. Өлейін 
десем жан тэтті, кірейін десем көр катты. Қүр сүлдерімді 
сүйретіп жүрген тірі эруақпын. Кесірім сендерге тимесін, 
қарамды батырайын. Жолазыққа өзек жалгарльщ бір 
сынық нан дайындап берсең, екі дүниеде разьшын. 
Пакырьшды елесең осы тілегімді орында. Басқа ештеңе 
сұрамаймын. Бақұл болыңдар! -  деп жасаураған көзін 
жеңінің үшымен сүйкеді. Бэйбіше кебжені ашьга, 
елеуіштеп үн алып жатқанда Рахымжан орнынан сылбыр 
түрегеліп, тысқа беттеді.

-  Раха, қайда асықтыңыз? -  үнсіз отырған Нұркан 
соңьгаан айкай салды.

-  Төкеннін үй ішіне кіріп шығайын. Ол да бір 
асылдан қалған түяқ еді. Қазір келемін. -  Азынабай баласы 
сол кеткеннен мол кетіп, оралмады.

Ауылдағы осы мазмүндас оқиғаларды естігенде 
Сыздыктьщ өңі сұрланьт, қабағы түйілді.

-  Ақылы келте, шолак байталдың қүйрығьшдай 
шолтаңдаған опасыз белсенділер қашан тобасьша түсер 
екен? Солардың кеудемсоқ надандыктары мен үрда-жык 
әрекеттері қалың бұқараның үрейін үшырьш, берекесін 
қашырды-ау эбден. Ондайлардан өздерің де абайлал, сак 
жүргейсіңдер, -  деп ескертті. Сол күні Сыздық

басқармапық кызметте ертелі-кеш ат жалында жұрген 
бауыры Оспанға да Шиелідегі ағайынньщ ауызбірлігін 
сақтауды пысықтап тапсырьш барып аттанған. Өкініштісі 
өзін күткен қанқұйлы қастандықган ак жүрегі мүлде 
бейхабар болатын.

Қайран Сыздык-ай, сені халықтың жауы деуге кімнің 
аузы барып, кімнің беті бүлк етпеді екен? Әлде халық 
деген біз ойлағандай ел-жүрт емес, белгілі бір топтьщ 
атауы болғаны ма? Қандай айыбыңнан ату жазасына кесті. 
Сэкен Сейфуллиннің өлеңін айтқаннан алашордашы екенін 
сезіп қойыпты дейді. Сэкеннің қай өлеңі халықгы күртуга 
бағытталған. Жалпы ықыльм замандардан бермен карай 
халқьіна қарсы сөйлеген ақьш болды ма екен тарихатта? 
Әйтпесе біз аңғармайтын қандай кұйтырқы астары бар 
Сәкен өлендерінін? Естуінше Сыздық қонақта отырып ел 
арасында кең тараған «Тау ішінде» аггы энін айтса керек. 
Келесі күні тад атпай түткывдалып, жеделдетілген үштік 
соттың ұкімімен атуға бұйырылды. Адам тағдырьшьщ 
соншалықты жеңіл кақпақылға түсуі неліктен. Енді міне 
жазық маңдайы жарқырап, жанарьшан от шашып, көк 
семсердің жұзіндей қылпыған не бары отыз сегіз жастағы 
бауырының сүйегі қай шұқырда қалғанын ешкім білмейді. 
Білгендер айтпайды. Білмегендер сұрауға батпайды. «Мен 
келем тау ішінде түнделетіп», -  мұньщ кай свзінде 
қастандықтьщ сызы сезіледі. «Әлде түнделетіп тауда не 
себеппен жүрдің? Сәкен екеуің солай кездескенсіндер», -  
деп тергеді ме екен? Бет мұрыннан айьфылса, екі көз 
шүкысьш қалады деуші еді. Байларды түп-түқыянымен 
қүртқанда кедейлердің діттеген мүраты осы болғаны ма? 
Жарлы мен жаралының жарға таласқан жапалақ пен 
жапалақтай жалпылдасып жатқаны неткені? 'Горанғүлдағы 
зарлап қалган Сыздықгьщ әйелі Қалима мен шиетгей бес 
баласы: Шэріп, Жаналық, Роза, Кенел мен емшектегі 
Амангелдіні әкеле жатьіп Әубәкір осылай мазаланьш еді.

Жүрегіне қанжардай кадалған қанды жара жанына 
батқанда көзінің жасьш ірке алмады.

Сыздықтьщ түбіне жеткен нэубет ауылдағы Оспанды 
да жанынан түнілдірді. Қарауылға ілінгенін сезісімен 
басқармалығьшан безіп, мөрін аткосшысына тапсырып, 
бөгелместен бас сауғалауға мәжбүр болды. Өзін 
танымайтын бөтен өңірге кашып бой тасалады. 
Жазықсыздан жазықсыз жапа шегіп, жан беруге көнбеді. 
Соғыс басталғанда ғана қайтып оралып, өз еркімен майдан 
шебіне сүранды. Ашынған жолбарыстай ақырып, жасанған 
жауға атой салды. Кескілескен шайқастарда аянбай 
айқасып галай фащистке кан жуікызды. Отанына, хапқына 
деген адалдыгын ерен ерлігімен дэлелдеп жүргендігі 
жайлы хатгар жазатын. «Атасы Қармысқа тартса немісті 
қойша қырып, бауша жусатқан шығар?» -  дейтін әкесі 
Аяпберген иығын қыранша қомдап, хат окылып болған 
шакга. Жазмыштан оза алмаған Оспан соғыстан қайтпады. 
Хабар-ошарсыз кетті.

Маманның арғы атасы Қармыс алпамса денелі, ірі 
кісі болыпты. Бірде Көлбай жұртына жанамалас, 
Желкызылдың тұсындағы тоғайшаны аралап жұріп аюмен 
бетпе-бет кездесіп қалады. Қашса кұтыла алмасын бірден 
түсінеді. Абажадай аю селебе тырнақтарын сермеп, 
орманды басьша көтере ақырып, тап береді. Мұрсат 
таппаған Қармыс канды канжарларды тэніне дарытпауды 
ойлап, жалма-жан қарсы ұмтылып, алыса кетті. Қармаган 
уысына жыртқыштың жүткыншагы лекті. Одан енді 
айрылса құрығаны. Қос қолының бар қуатын жұмсап, 
пәрменімен сығымдап қысқаштай жабысты. Қапияда 
жолыкқан орманньщ дүлейі мен адамнын балуаны 
тайталаса қасарысып күш сынасқанда тағдырдан өзге 
тереші жок. Бірінен бірі аяушылық күтпейді. Аюдың 
құшағы темір қүрсаудан бетер жаншып барады. Бүл -  өмір 
мен өлімнің арпалысы. Буыны сәл босаса-ақ хайуанның

астына құлайды. Одан соң аман қүтылу мүмкін емес. 
Қармыс қайтседе казақша күрестің эдісімен жамбаска 
алуға тырысты. Беліне дейінгі денесі қыспақта. Кеуделеп 
итеріп, жапырып экете жаздайды. Қабырғалары қайысып 
тынысы ауырлады. Жанталаса сіресе жылжып, оң аяғын 
ілгері созып, жыртқыштың жүн-жүн сол тізесінің 
сыртынан сапды. Кенірдегінен ауа жетпеген аюдьщ да 
екпесі соғып, дыбысы қырылдап, бойы әлсіреуге айналды. 
Жандэрмен ақтык қайратын шакырып, «эруақ» деп күшене 
ышқынғанда алалат албасты аударылып астына гүрс етті. 
Көзі қарауытып, таңдайьша кермек дэм білінді. Тұла бойы 
малмандай шылқып кетіпті. Тер де, қан да аралас. Демі 
таусылған аю жан тәсілім етті. Хайуанньщ алқымына 
қарысқан салалы саусақтарын әзер дегенде жазьш, 
ажыратып, өлген жауының жансыз кеудесін басьша жастап 
біраз жатты. Жаралы денесі ырыкка көнбей, ентігін үзақ 
басты. Суырьш үлгермеген қоньппындағы сапысьш да 
сонда байқаған. Содан бермен айқас өткен жер аңызға 
айналып, «Қармыстың аю жыққаны» атанды. Керісінше 
«Қармыс өлген» деп те аталуы да ьщтимал еді.

Қармыстың бэйбіінесі тоғыз күрсак көтеріп, 
тоғызында да кыз туды. Ұлдың аты үл. Әлмиссақтан орны 
бөлек. Қыз ежелден жат жүртқа жаратылған. Шежіреге 
жазылмайды. Жасы болса жерортадан асып барады. 
Шаңырағына ие жоқ. Артында атын атататын бір 
еркеккіндікті қалмағанына налитын. Аллаға жалбарьшып, 
жүрегі жылап жүргенде, бір күні үйықтап жатып түс 
көреді. Түсінде алтын жүгенді ақбоз атқа мініп, шыттай ақ 
киінген, ақ сақалды қария Қармыстын қолын кысып ұстап:

-  Айналайын, жылама, жасыңды тый. Сені құдай 
аяды. Тілегің кабыл болды. Әйелің жүкті көрінеді. Айы- 
күні толғанда мандайы торсықтай ұл табады. Үрім-бүтақ, 
зәузәтьщ көбейеді. Атынды солар мақтан тұгып, 
үмыттырмайды, -  деп үзеңгісін тебініп үзай береді.

Ұйқысы шэйдай ашылған Қармыс ата, аталап қос қолын 
ербеңцетіп төсегінен ұша түрегеледі. Жаньшда жатқан 
бэйбішесін оятып, сүйінші сұрайды. Аян беруші ғайып- 
ерең қырық шілтеннің тап өзі деп жориды. Қуанышы 
қойнына сыймай ғажайып түсін ырымдап, бозқасқа 
шалады. Жүзі балбүл жанған жар-қосағы да ерінің ізгі 
хабарын қосыла тойлайды. Бойына біткен нәрестенің 
тілеуіне жүмалық сайын садақа үлестіріп, кембагал, ғаріп- 
кәсір, жетім-жесірдің батасын алады.

¥лы  ананың толғағы жеткен сәтті күні сарғая күткен 
атүстар үл баланың сағынышты үні дүниені жаңғыртты. 
Қуаныштан құрақ үшқан ағайын-туған естігені 
естімегеніне сүйіншіге шапты. Көзінен бақыттьщ нүры, 
шаттықтың шуағы төгілген Қармыс алақанындағы жас 
нэрестені көкке көтеріп түрып:

— Алла тағала мені аяп берді. Бүл ұрпағымның аты -  
Аяпберген, Аяпберген, -  деп мүқым жұртқа жар салды. 
Сәбидің есімін жел -  қамысқа, қамыс -  көлге, көл -  далаға 
жариялады.

Аяпбергеннің кіндігінен Хасен, Әубәкір, Сыздық, 
Омар, Оспан деген бес үл, Сара, Мэрэ атты екі қыз тарады. 
Жеті перзентті тапқан Қармыстың келіні Сағым-шешей 
әулие шарапаттылығымен дүйім елге танылды. Қазақ 
даласында дәрігер-акушерлер жоқ заманда төңіректегі 
төмен етектінің піріне айналған кісі еді. Толғағы созылып, 
босана алмай қиналған, жатыры орнына түспей 
талықсыраған аналар Сагым бибі табалдырықтан аттап 
еніп, етегін желпіп қалған заматта жеңілейіп сала беретін.

* * *
Сұралыл соғыстьщ суық толқыны Шиелі ауыльш да 

айналып өтпеді. Маусьш айының мамырайқан күндерінде 
тұгқиылдан соққан үскірік ағайынньщ арқасын қарып 
жіберді. Иықгарына батпандал зіл артты. Елсіздегі ебелек,

көлсіздегі көбелекке дейін қабарған қара бүлттың тектен 
тек үйірілмегенін сезіп шарқ ұрды. Акауьга жаңа-жаңа 
бүтіндеген жарымжан тұрмыстың көркі қожырады. Атан 
білекті азаматқа аранды жаудың алтығын ауыздыктап, 
ажырғы кигізгенше аяғы дамылдамайтын тар жол, тайғақ 
кешу басталды. Жігіт біткен желбіреген тудьщ астьшда 
шалғайдағы майдан шебіне аттанды.Түздегі түрен де, 
қорадағы құрал-сайман да ауылда калган кемпір-шал, қыз- 
келіншек, буыны бекісе де қабырғасы қатпаған бала- 
шағаның колдарына ауысты. Отанньщ жауы бұлардың 
жаулығын оятьш, отанньщ кегі бұлардьщ кегін тұгаіты.

Майданға сұранған Әубэкірдің жас шамасын анықтап 
білген, өлкелік соғыс комиссариятыньщ бастыгы, бір мың 
тогыз жүз кырық екінші жылы оны еңбек армиясының 
тізіміне тіркеп, Қарағандыдагы шахтаға кара жүмысқа 
жүмсады. Үй ішінід түгел ауыртнашыльнъі оттың басында, 
ошақтьщ қасьгада, айыр-күректің сабында, ара-балтаның 
жүзінде қалды. Шешесінің белін майыстырған салмақты 
сол жылы жасы он төртке қараган Маман да тең бөлісті.

Соғыстьщ сүргіні созылған сайын елдегі тұрмыс та 
жадагайлап, жадай түсті. Арқа сүйерлерін отан қорғауға 
жөнелткендер кыруар шаруаны жауапкешіліктеріне алды. 
Қаншалықты жандары қиналса да мүнша азаптың барша 
халықка бірдей хикмет екендігін эр қайсысы жақсы 
түсінді. Шама-шаркьмен шарасыз бейнетген аянып жатқан 
жок- Тозьш жүрсе де, төзіп бағуда. Бірін бірі сүйеп, біріне- 
бірі көмектесіп, орта да болса ортақ күй кешуде. Дүние- 
мүлік, байлык-дәреже деген пендешіліктін қүлқын-қүрты 
қурағалы қашан. Бүл нәлет қамыттан кұтқаратын жанашыр 
арашашы жеңіс кана. Сол жеңістің қамы үшін, жадырап 
атар таңы үшін тасқияқтай катқан, тарамыстай 
ширатылған тағдыр иелері еді олар.

Біреуге майданнан хат келсе, бүкіл ауыл жабыла 
оқиды. Ол хаттардың мазмүн ырғасы тек сагьгаыш, тек

қана сабьфға шақыру. Жеңісті күндерге жетелейтін алаулы 
үміт. Оның несін бірінен бірі көлегейлеп жасырады. Бэрі 
жамырай дуылдасып, қуанып сала береді. Ол күнгі еңбекке 
деген ықылас та өзгеше артады. Қай-қайсысыньщ да 
үрейленетіні, қаламайтыны қаралы қағаз. Оны табыстаған 
пошташы да қан уыстап әкелгендей қатты күйзеледі. 
Қаралы қағазбен ілесе келген қайғьщан қара жер қақ 
айрылардай жан түршігеді. Қоңсы қоныстанған Тайшыбек, 
Күсен, Бейсен, Үкібай, Молдабай ауылдарының біріне 
жеткен қасіретті хабар барған жерін от тигендей 
қақсатады. Айналасындағы елдің аза бойы қаза болып, сол 
тұстан өрт шыққандай үрпиісе қалады. Жоқтаушыньщ ащы 
дауысы құйқаны шымьфлатады. Үлкендердің қабақтары 
лезде қьфыстап, өңдері қашып, қандарын ішіне тартып, 
сазарып сала береді. Алғашқы кездерге қарағанда кейін 
оған да еттері өліп, көндіге бастады. Ол шарасыздықтың 
белгісі еді.

Маман биылғы көктемде соқаға, жазға салым шікэға 
мойынтұрықталған қоңьф өгіздің арқасынан түскен жоқ. 
Тақымы қажала-қажала қайыстай қатып алды. Әуелгіде 
қанап ашитын. Жанына батқанын жанындағыларға 
сездірмеуге тырысады. Тісін шықырлатып отырып, өшін 
қоңьф өгізден алады. Қамшысын үйіріп-үйіріп, үсті-үстіне 
төпейді-ай кеп. Жамбасына шырт-пьфт тиіп жатқан 
дойьфды қарасан келгірдің елең қылмайтыны одан сайын 
зығырданын қайната түседі. «Білгеніңді істей ғой, менің 
білетінім осы», -  дегендей шолақ құйрығын шошаңдатып, 
санап басқан жүрісіне жүріс қоспастан пыс-пыс етіп 
үйреншікті шүбалаңынан айнымайды.

Атауы беймәлім аулақтагы колхозда осындай бір 
өгізді жүрт әспеттеп «комсомол» деп атайды екен. 
Өздерінше жаңа заманның жаңгырығына үн қосқан түрлері 
шығар. Таңның атысынан күннің батысына дейін 
омыраулап соқа сүйретуден сілесі құрып, титықтаған сол

35



жануар боразданың ортасында төрт табандап тұрып алады. 
Айдаушысы эліпті таяқ деп танымайтын, қара жаяу можан 
топай шал. Қаперінде қаскөйлік кінәрәті болсайшы. Жаны 
кейігеннен ашуы қыстап:

-  Мүйізіңді пәлен қылайын, антұрған «кәмсәмөл». 
Бауыздап тастайьш ба қасарысқаныңа ерегіскенде? 
«кэмсэмөл». Өмірем қапқыр «кәмсэмөл». Ащы шегің 
шұбатылып, жылы жұмсағыңды ит жегір, «кәмсәмөл», деп 
боқтап, шыбыртқының астьгаа көміп, басқа, көзге сабайды. 
Онысын естігендер заматта қылжаққа айналдырып, қостан- 
қосқа жеткізеді. Арада апта өтпей жандайшаптардың 
жымысқы сілтемесімен шал тұгқындалып, «кеңестік 
комсбмолды даттаған «контра»» ретінде барсакелмеске 
айдалып кете барады. Маман бұл эңгімені үлкендердің 
аузынан естіген. Өгізінің ербиген екі мүйізіне қарап күлкісі 
келді. Ала жаздайғы ауыр жүмысқа сыр бермеген осы екі 
мүйізі ғана. Басқа мүшелері арса-арса, ойдақ-сойдақ. «Бұл 
маубастың аты қалай екен?», -  деп ойлады. -  «Қоңыр- 
шолақ» -хе -хи -хи. Онша жараспайды. Тұрпайы естіледі. 
Оданда «пионер», «октябрят» десе ше! Тфу, тфу, тэйт, 
құтырмайыншы, шэйтан түртіп, сотталып кетіп жүрермін,- 
тақымындағы жарасының сыздағаны сәл-пәл басылған 
сияқты.

* * *
Жаздың ортасынан ауа шөп айырлап, шөмеледен 

шошақ үйісіп жүрген жерінен басқарма келіп, Маманды 
«Жамбас шоқтағы» қара қосқа жүмсады. Ол арада 
қанының құрамынан бруцелез анықталған қара мал 
табыны бағылатын. Бақташы Ғималов Ағмал деген татар 
шалы. Соған көмекшілікке қосақталды. Сол жылдарда 
Шиеліге жер ауып келген жиырма үйлі татардың біреуі 
осы Ағмалдың отбасы. Алғашқысында эр шаңыраққа 
бөлінген босқындар, аз уақытта ағаштан бүрап, өздеріне

баспана түрғызып үлгерді. Тілмэшсыз тілдесетін татарды 
жатыркаған казак жоқ. Етгірліктерімен «епташлап» ебін 
тауып, қонакжай кауьшның койнына еніп, қолтығьша 
кіріп, лезде сіңісіп алған. Енді кусаң да ажырамас.

Ауыруынын жаманаты болмаса, сиыр-өгіздердің 
бурцелезден шеккен ешкандай кемдігі байқалмайды. 
Өзгерген дэнемесі жок. Сау малдан асырмаса, аз 
оггамайды. Көзден келетін көдені тілдерімен жапай орап, 
қомағайлана ымтағанда бидай соккан молотилькадан 
тажал. Қырсық мінездері де бэз қалпынша. Агмалдың 
мәлімдеуінше тезірек семіртсе, тезірек құтылады. Ерінбей 
ерте өргізіп, кеш қамаған абзал. Дендері сау баска 
түқымдастарынан аластатылған мьша аша түяқтылар 
бөлекше бағылып, жаппай етке тапсырылуға тиіс. Соны 
санасына кұптаган Маман қай ойпаттың майсасы 
бойлауық, күпарлы деп бажайласа табынды сонда апарып 
жаяды. Шермие тойғандарын көргенде көңілі 
канағаттанады.

Ағмалдьщ айтуьшша бұлардың еттерін дәу қазанга 
бұқтырып, бабьша келтіріп, балбыратып ұзақ уақыт 
пісіреді екен де, арнайы қалбырларға бұрал бекітіп, 
соғыстағы солдаттарға жөнелтеді. Әуелгі естігенде 
шоршып түсе жаздаған. Күтпеген мэліметке қүлағы елец 
етті. Байыбьш үқпай, басы дал болды. «Жандарын отаны 
үшін шүберекке түйген сарбаздарга ауру малдың еттерін 
жібергені несі, дұрысы жетпегендей», -  миына шаншылып 
мазалаган күпті сауалдын жауабын тағы да татар шалынан 
сүрап білгенше тыншымады. Оньщ білмейтіні жер астында 
секілді.

-  Ехей, малай, зор градис ыстыққа пыштьфтқасьш 
бурсилэзинэн нимә қалар. Бәсе, үкімет те ақымақ емес қой. 
Әскеріне қастық жасаса оның қай жері үкімет.

Күдік, күмэні сейілген Маманньщ көз алдьгаа 
соғыстағы туысқандары елестеді. Әсіресе Байдэулет

ағасын қатты сагынды. «Ағам казір карша бораған 
қорғасьш оқтьщ астында жаумен арпалысып жатқан 
шығар. Неше немісті атып өлтірді екен? Кэпірлердің саны 
тым көп-ау шамасы. Әйтпесе элдеқашан таусылатындай 
уақыт болды емес пе? Әгген не керек кеш туғаным. 
Ертерек туғанда агамньщ қасында сүм фащистердің 
сазайын бірге тартқызып, қиянкескі үрыстың бел 
ортасында шабуьщцап жүрмес пе ем. Қолымда тапанша. 
Жоқ оның оғы аз. Бітіп қалады. Одан да оғы алысқа 
үшатьш автомат, немесе пулемет қолайлырақ. Иә, еқ 
дүрысы пулемет. Оның оғы кеп. Біздің бүршактай төпеген 
оқтарымыздан зәре-қүты қашкан жау сасқандарынан 
кірерге тесік таппай «жеңілдік, жеңілдік, жан сауға, жан 
сауға» -  деп жалынып тізе бүгер еді. Қанша шыркыраса да 
жауыздарды аямаспыз сірә. Қанға -  қан, жанға -  жан 
берсін олар да. Ерлігімізге сүйсінген командир: «Міне 
нағыз сайыпқыран батырлар осьшдай болады», -  деп 
сыртымыздан басқаларға үлгі етпес пе? Омар, Оспан 
ағатайларым да біржағымыздан болысып, -  кане, балалар, 
(бэлкім «жігіттер» дейтін шығар) танытайық мына қарғыс 
атқырларға Қармыс атаньщ үрпақтары екенімізді -  десе 
одан бетер өжеттенбейміз бе? Қармыс-атаньщ аю 
жыққанын майдандағылар да білетін болар. Шиеліден 
барғандар айтпады дейсің бе? Айтпаса озім-ақ айтамьш 
несі бар».

¥зақ сонар киялды қуалап елігіп ере женелген 
жүйрік ойы селт етіп кері қайтты. Бойьш тіктеп, төңірекке 
назар салды. Қараптан қарап отырып алдьгадағы түліктен 
көз жазудан сақтасын. Атын тепеңдей бүлкектетіп, 
шашырай жайылған малдың шетін қоғамдауға кірісті. 
Жырақтай бастаған үш басты сыдыртып айдап әкеп 
табьшға қосты. «Ол жақтың да шөбі осындай. Қайда лағьш 
барады-ей мыналар? Сендерге эдейілеп біреу керемет 
бірдеңе егіп койғандай. Беталбаты канғыра бергенше

аяқтарыңның астындағыны тақырлап оттамайсыңдар ма, 
арамқатқырлар» -  «арамқатқыр» дегені өзіне де қолайсыз 
естілді. -  «Тфэ, тфә, арамқатқаны несі. Одан да адал 
бұйыртсыншы».

Мьшалардың бәрін сойып етке тапсырғасын, 
қалбырларға толтьфып, бекітеді де соғыстағы сарбаздарға 
аттандырады. Сонда пышағының ұшын қаңылтыр 
қақпағына бойлатып, қалбырды ашып жатқан Байдәулет 
ағам ішіндегі уылжып піскен майлы еттің мен баққан 
малдардың еті екенін білсе ғой, шіркін. Қасындағы 
жауынгерлерге:

-  Мынау менің туған жерім -  Шиеліден келген дәм. 
Інім Мамау бағып әдейі семірткен. Жендер, жендер, -  деп 
мақтанар еді.

-  Рас па? Оны қалай сездің ?
-  Қалжыңдайтын шығарсың?
-  Ту, не деген майлы. Шылқып тұр.
-  Дэмін айтсаңшы балдай.
Ол кезде ағам масаттанып:
-  Нанбасаңдар еріктерің. Өтірік жарыстыратын уақыт 

па, түге. Соғыс болса мынау. Немісің эне иегіміздің 
астында гүрсілдеткен. Анығьгада бұл бозға семірген 
сиьфдың еті. Иісін айтсаңшы бұрқыраған. Біздің Шиелінің 
шөбі шүйгін, топырағы құнарлы. Түгін тартсаң май 
суьфылады. Бозға семірген етке ет жете ме, тэйірі -  деп 
ауылды есіне алары сөзсіз».

Маман үзенгіге салмағын сала екінші жамбасына 
ауысты. Ертоқымның шап айылы бос. Төс тартпасы ғана 
сәл қысыңқы. Ауыздығы иегінде салпылдаған торы ат 
басын жерден көтеретін емес. Құйрығын анда-санда бір 
қағьш құныға оттайды. Құнанында үйретілгеннен бері 
қаптальшан құрық кетпеген, арқасьгаан ер арылмаған, 
мьщтоқым жануар мініске берік. Анау-мьгааудан елпідеп 
үркуді білмейтін сабырлы. Үстінде кісі отырғанда орнынан

39



қозғалмай түягыиын айналасынан ғана жұлуға 
дағдыланған. Тақымыңмен бірге бейімделіп, тізгінін 
бұрмалап шаужайламасаң да малды өзі қайтарады. 
Ыңғайына көнбегендерін кригы н жымитып алып, 
құйымшағынан қарпып-қарпып жібереді. Уытты азуына 
бір рет легіп қалған журеген сиырлар мұньщ беттегенін 
көргенде жылыстап ортаға тығылады.

Көгілдір аспанда шөкімдей бұлт жоқ. Екіндіден ауған 
күн жылы жадырайды. Қарсыдан ескен самал даланьщ 
жупар иісін танауыңа үрлеп, кеуде сарайындағы жүрегінді 
аймалағанда қос өкпең бірге желпілдеп, тынысың кеңиді. 
Боз көдеден бой асырған ақселеу сабағынан тербеліп, үкілі 
басын’ ырғағанда сайын жазық толқыған теңізді елестетеді. 
Ара-арасында селдір өскен кек жусандар құла жонды 
күрльщты судьщ түсіне бояуға әдейі шашылған қоспа 
іспетгес.

Оты қанған сиыр-өгіздер бірен сараны болмаса жата- 
жата қалысьш күйіс қайыруда. Қоржын карнындарының 
қалта-қалталарын шөппен тығыздап толтырған жануарлар 
бұйірлері тырсиып жиі ыңқылдайды. Малдың тамағынан 
өзге уайымы бар ма? Тойынса тоққавдап секіреді немесе 
неменесіне секіреді. Қуанған түрлері ғой. Түгі жылтырап 
денелеріне шыр біткеніне куана ма екен? Сондағы жеткен 
мураты қазанға тусу ме? Таландарына: «Сиыр-өгіз тоқ 
қьшар, түнеген жері ай батпақ», -  дегеннен басқа марапат 
та буйырмаған. Айналып келгенде адамньщ кэдесіне 
жараудан өзге бұл хайуандарда қандай бақыт болуы мүкін. 
Өкініштісі ешбір адам: «Па, шіркін, пэлен сиыр ерледі 
ғой», -  деп ескерсе ше. Тіпті: «Мынау қай сиырдың еті?» -  
деп сұрамайды да. Кім үшін, не үшін өлетініңді білу де 
ұлы бақыт қой.

Осылардьщ еттері қалбырға туралып түспей-ақ 
жауды бір жола тойтарып, ауьшға оралса ғой 
бауырларымыз. Бэріде қайта түрленіп, бэз баяғыша

қалыпқа ауысар еді. Біз мектебімізге барып оқуымызды 
әрмен карай жалғастырамыз. Соғыстың кесапатъшан 
біріміз бірімізге жолығудан қалдык Жандарын көгендегі 
қозыдай қүлазытқан сүрықсыз тірлік қашанға дейін 
қыспақтайды. Көз алдына жарқын-жаркын күлген 
құрбылары елестеді. Кітап толы қапшықтарьш иықтарьша 
арта тастап, сонау жылдардавддай ауылдан шыққан ат 
арбаның соңынан топырлап еріп барады. Анау Сейтен мен 
Мүндық, анау Сартай мен Қүсайын тағы тағылары. Бұлар 
ересектер. Кішіректеулері арбанық үстінде. Жақтауша 
шабақтарьшьщ арасынан аяқтарын салбыратып қойып, 
бұларға қарап мәз. Теңдеп тиелген азық-түлік толы қаптар 
мен төсек-жастықгардың арасьгаан жас қыздардың 
бүрымдары желкілдейді. Қүдык ағашқа жеткенше 
жолшыбай бірін бірі куалап ойнайды-ай кеп. Уақыт та тез 
зымырайды, жол да қысқарады. Санаулы сагатта улап- 
шулап Қүдыкағаштьщ да қотанына енеді. Бүларды 
алыстан шырамытқан мектепті мекеннің балапары топ- 
тобымен жүгіріп алдарынан шығады. Әркайсысының 
ездері сагынған достары бар. Іштеріндегі бұған жақыны 
Әйтім. Иэ, өзінің жан досы Әміров Әйтім. Екеуі жылда бір 
партада отыратын. Биыл да сөйтеді. Оның әкесінід орньша 
жанар май бөшкесін күзетуге де баяғьщай серіктесіп, бірге 
барады. Алыстан арсалаңдап: «Мамау, Мамау», -  деп 
айқайлап үшып келе жатыр. Маман да шыдамай карсы 
жүгіреді. Жеткен бойда қүшақтары айқаса кетеді.

-  Амансың ба, бауырьм!
-  Бармысың, қүрдасым!
Шіркін, сол күн тез туса екен.
Күн қызыл жиектеніп, батысқа еңкейе бастады. Мал 

екеш мал да уақьпты сезеді. Артқы бөксесін баяу кетеріп, 
тізерлеп орньшан түрегелген ала егіз рахаттана керіліп 
алды да сондайда жатқан кара сиырды барып бүйірінен 
түртті. «Жамбасьщ ойылғанша жата бермей түрсаңшы.

41



Жаталак тигеннен саусьщ ба?», -  дегендей. Қара сиыр 
мүйізін жайқап: «Осы сен де күйісімді бұзып», -  дегендей 
жақтырмай әукесін сызып орнынан қопарыла козғалды. 
Екеуі де мамырлай басып өргендердіц соңынан ілесті. Енді 
табьгады жолай суарып, косқа беттетеді. «Жамбас шоқ» 
жақтан салт аттының қарасы көрінді. Ол тепеңдеп келе 
жатқан аға бакташы Ағмал әбзи.

* * *
Бозқыраулы сарыбалак күздің сонгы онкүндігінде 

салқын жел терістіктен айналып соғатын. Ақыры түтектеп 
қар жауды. Ауа райы тіптен суытты. Жылдағыдай бір еріп, 
бір катып созаландаған жоқ. «Биыл қыс қатты болады», -  
деп жүр үлкендер. Сүмбіленін басылғанына да көп 
өтпеген. Жер эбден қанағаттанса керек. Қалың шөккен кар 
бір жатқаннан мрл жататынын байқатты. Үскірік ерте 
қаруланды. Күннің суығын желдін ызғары қамшьшап, одан 
сайын ушықтырьш барады. Жүрт құлақшындарын түсіріп, 
қүлактарын қьштады. Акыл басқарма аттың үстінде. Мал 
түгел қораланып біткен. Қарламайтын еиыр малы эзірге 
суатқа айдап апарып суарьшьш жүр. Қүдықтан қауғалап су 
тартып, науаларды толтыру ол да бір машақат. Соңынан 
сарқындьгаы тегіп тастамаса астаулар лезде қатады. Одан 
кейін жарты күн әлектеніп сүймендеп, балталап, мүз 
оюмен діңкең кұриды.

Маман түздегі табын бордақыға камалғалы қорадағы 
малдьщ ісүтімінде. Өзі кұралыптас балалардьщ арасында 
сүйегінің шымырлығынан ба, әйтеуір басқарма мұны 
малшылықтан босаткысы келмей үгіттеп алып калған. 
Үйде жайбарақат отыра бергеннен гөрі еңбек күн тапқан 
бүған да, шешесіне де теріс көрінбеді. Согыс болса элі 
жүріп жатыр. Оқу басталатын емес.

Ертемен оттықтарға басьш-басып нығыздап салған 
үйеме балаусаны жылан жалағандай жалмап соғып алған

өгіздер мөңіреп тур. Шөлдеген болар. Манадан айырға сап 
жонып, көңіддегі шаруасын бірыңғайлаған Ағмал әбзи, 
езінің жаңа туындысьш сьшақтан өткізіп байқайьш 
дегендей шанадағы шөпке салалап суғып түрып:

-  Ергенекті аш, -  деп ишарат жасады. Қораның 
аузьшдағы тосқауыл айқара ашылысымен шыгар жерге 
ентелеп өздері де иек артып кеу-кеулеген күйлі өгіздер 
бірінен соң бірі тайраңдап сыртқа умтылды.

Шиелінің маңындағы ойпатгьщ кіндігінде эуелде 
қолмен қазылғал кен шуқкыр бар. Аумағы әжептәуір. 
Жылда.күртік қулаштап көтерілгенше меншіктің қара-кұра 
түлігі де, қазьшаның шубыртан табыны да сол арадан су 
ішетін. Маядан жеткізілген шөпті оттықка аударып 
жайлағасын, Ағмал эбзи екеуі ұзыннан узак жырақа ойып 
қайтқан. Муздың қыртысы қарыстаньш эжептэуір бекіген 
сияқты. Аттарды шанадан доғармаған күйінде 
ауыздықтарын ғана ағытып суғарып экеткен болатын.

Бірін-бірі қабырғадан қағьш, бүйірден түйгілеп, ара- 
тура мүйіздескен өгіздердід бетін сонда бейімдеді. 
Қамаудан босағалы талырақтап, куйьшшағын дөңгелентіп, 
қуйыршығьш ойнатқан жануарлар ешқайда бултармай 
шуңқырға өздері асықты. Сілекейлері эукелеріне 
шубырған қауғабас немелер киіп-жарып, артқысы 
алдыңғысын жапырып, жапатармағай суатқа тұмсыктарын 
сұкты. Атын жайдак желдірткен Маман да соңында 
қалғандарын түре айдап, іле жеткені сол. Кенет аяк 
астынан кутір-кұтір дыбыс естіліп, қальщ мүз шытынай 
бастады. Көзді ашып жумғанша суаттың айналасы ойран- 
топан ойылды да кеггі. Он екі өгіз екіріп-бақырып, опыр- 
топыр суға құлады. Аты үркіп ала қашпағанда езі де элде 
қандай жағдайға ушырары кәдік еді. Мұндай 
аласапыранды күтпеген Маманньщ абыржыганнан екі көзі 
алақтап шарасынан шыға жаздады. Малтыққан өгіздер 
сыртқа ұмтылып жанталасуда. Ілгергі жагы тайғанақ

43



жарлауыт. Былайғысы құрсаулаған мүз. Омыраулаған 
сайын омырылып, сынып жатыр. Тұяқ лектірер тиянақ 
жоқ. Енді не істесін. Атты борбайлап ауылдағыларға 
шапты.

Ақыл-басқарма төтенше жағдайды хабарлап барлық 
түрғындарды тік көтерді. Қүлақганғандар шүңқырға қарай 
шубмрды. Әркім кольгаа түскенін іле кеткен. Біреуде 
күрек, біреуінде айыр. Құрықша сүйреткен, арқан, бас-жіп 
шумақтап ұстагандары да бар. Ауыл адамдары мүндайда 
күралақан жұгірмейді. Қүдайдын дес берісінде суат 
ойылған тұстың суы терен емес екен. Өгіздердің арқасын 
жаппай түр. Адда-жалда мүнша бас қырылатүғын болса 
талайдың тебесіне әнгір таяқ ойнайды. Өңі қашқан Атмал 
санын сабалап, бая-шая. Түс элетінде суьщ ызғырып, аяз 
қарыды. Шалдар мыкты аттарды қамьгггатып, бірінін 
алына бірін көсемдетіп, ересек балалар өгіздердін 
муйіздеріне кұрықша созып, бұгалық лектірді. Осы 
оңтайлы тәсілмен суга малшынған жануарларды біртіндеп 
қабаққа сүйретіп шығара бастады. Өршелене тырмысқан 
атгарға адамдар да жабыла тартысып көмектесуде. Қарап 
тұрған ешкім байқалмайды. Аяғы тайып суга жығылғандар 
да баршылық. Екі жерден от жағылды. Әупірім дегенде 
өлімші өгіздер мүздың кұрсауынан тірідей күтқарылды. 
Бірақ қалшылдаған байғүстар дірдектеп буындарьш баса 
алмады. «Мьшаларың енді мал болмайды», -  деп түйді 
түліктің жайын білетін кәрілер, ортақ токтам жасап.

Жүртган ала бөтен үрейленген Маманның шешесі: 
«Қүльшым-ай, қаршадайьщнан бәлеге шальшып, басьщ 
кететін болды ғой. Қүдайға кай қылығымыз жақпады 
екен?!» -  деп аза бойы каза. Шыр-шыр етеді. Біресе: 
«Акылжан-ау, зекетін кетейін. Аяй көр бізді», -  деп 
басқарманы бүра бастырмай оң-солын орағыштап зыр 
қагады.

-  Беймазаланып, саспаңыздар! -  деп ұн катгы әлден 
уақытта Акыл -  басқарма айналасындағыларға тоқтау 
салып. -  Жауабын өзім берермін. Өгіздер аман ба, аман. 
Оларды ешкім қасақана батырған жоқ. Абырой болғанда 
мақсапы түрде етке деп бордақыланған бруцелез малдар. 
Арам өлтіріп алмай союға кірісейік. -  үрпиісіп 
түрғандардың көқілі жайланды.

Малдар сойылып жатқанда аспаннан түскендей 
ауданньщ екілдері сап етіп үстеріне келіп тоюгады. Әдейі 
хабарласа бүйтіп шүғыл жетпес. Кездейсок болса да дөп 
басты. Тура аңдушы койғандай-ақ. Машина тоқтар 
тоқгамаста жұлкына шыккан жасамыс белсенді 
әпербақанданып зеки сөйледі.

-  Баскарма кім? Шакырындар! Ү кімепің малын 
уақсыз уақы па кызыл жоса қылып неге рұксатсыз кырьш 
жатырсыңдар? Ш еперіннен тізіп түткындау ксрек бэріңді. 
Бетің бар, жізің бар демейтін нагызы сьщаржақ 
атарманньщ мінезі. Қоқанлоқыдан шиеліліктер абдырап 
калды. Соңын ала саспай келіктен түскен еңсегей бойлы 
егделеуі сабыр сақтады. Жолдасының шапшыма кылығына 
қосарланбай байсалды кейіпте байыппен төңірекке көз 
қыдырпы. Ұстанымына қарағанда лауазымы биіктеу адам. 
Енді-енді қызу жүмысқа қүлшьша жүмылысқан 
касапшылар ұрлыктары эшкереленгендей бүгежектеп, 
пышақтарьш кайда жасырарға білмей пұшайман болды. 
Сол шақта: «Мен басқарма», -  деген дауыс саңқ е п і. Бұл 
Ақыл еді. Тап қасынан шыққан окыс дауысқа жас өкіл 
дағдарып қалды. Егдесінің жүзінде шырай жүзіп өп і. 
Ауыл баскармасын бүрыннан танитьшдай. Әліптің ақырын 
күткен элпеті сонда сезілді. Екеуі кос қолдап амандасты. 
Жанындағыға сьщар колын үсынған Ақыл: «Сонша 
кытымырланғаның калай, бидай куыргандай қылып. Тыңда 
ал, басеке, менің рапортымды», -  ананың алақанын 
уысынан босатпастан өлеидете жөнелді:

Басқарманың аты -  Акыл,
Көңілінде қапа түр.
Бізден көрме, мүздан көр,
Айылыңды тарта тұр.
Боғын шайьш, тазартгық,
Он екі өгізге бата кыл.
Егделеу уәкіл күліп жіберді. Мандайы жазылып, 

жадыраған қабағына нұр үйірілді. Маңғаз бітіміне лайық 
рахаттана желпінді. Бір шамада бойын жинап, салмақты 
райда орньпсгы төрелік айтты:

— .Сөзге токтаіан қазаққа осыдан артық қандай жауап 
бар. Аталы сөзге арсыз ғана таласады. Біздің Ақаң эр 
нэрсенің парқын білетін азамат. Өзіміз де азық-түлік 
жоспарына орай тапсырмамен келмедік пе? Міне, ендеше 
жоспар. «Қүланның касьшуына мылтықтың басуы», -  
деген осы. -  жарасты әзілдеп, жас белсендінің арқасынан 
қакты. Ағалык ықыласында: «Бұл саған сабақ», — дегендей 
ескертпе де жок емес. Алаңғасарлығьшан ыңғайсыздыққа 
үрынған кіші уәкілдің бетінің қызылы түтанды. Жаңа ғана 
касқыр шапқан койдай үйлығыл қалған жас-кэрілер де 
басқармасынық тапқырлығына сүйсініп, қыран топан 
күлкіге кенелді. Маман да іштерінде. Сол сәттен бастап 
оньщ балаң көңілінде сөз қүдіретіне деген ерекше кұрмет 
ұялаган еді. Бір шумақ елең оньщ қьш үстіндегі тағдырьш, 
заматта шешіп жібергендей эсерленді.

* * *
Соғыс аякталатын емес. Қайта қыза түскен түрі бар. 

Екі жақ қатты арпалысып, киян кескі ұрыстар журіп 
жатқанга ұксайды. Жауынгерлердің үшбүрыш 
хаттарындағы мәліметтер эр текті. Біреулері: «Кеше, бүгін 
қоршауды бұзып шықтық», -  екіншілері: «Жауды артьгаа 
бұрылтпай, тықсырып қуып барамыз», -  үшіншілері: «Бір 
қаладан екінші қаланың шегіне ауысып, күш біріктіріп,

келесі үрысқа қаыданудамыз», -  деп жазады. Соған 
Караганда дүниенің жарьмын неміс басьш кеткендей. Мэн- 
жайды көзімен көріп білмегесін мұндағылардың эр 
қайсысы өзінше топшьшайды. Осьшдай өздігінен шолак 
кесіп, кеяте пішілген үшқалақ пәлсапасы салғырт ойлап, 
ақғырт сөйлеген Тоқтардьщ Балтабайын қара бастырды.

Босагасьшан күле атгаған Айқожа мен Төкебайдьщ 
кұрт құбыльш, күңіреніп шыгатынын кайдан болжасьш. 
Шайын қою демдеп, үстей куйып отырып, эуелі аз-мыз 
тері-терсегіне орыстан айырбастап алған патефонын 
көрсетіп байғазы сүрайды. Одан да ол екеуінің іштерін 
қызған темірмен қарып алғаны жеңіл еді. Онысымен 
тиылса ше. Сөз арасында түлені тұрткен Балтабай тағы 
көқірсітеді.

— Пэшістер Мәскеуді басып кірсе біз Гитлерге 
бағынамыз ба? -  деп қойып калды. Қос белсенді апыл- 
гүпыл кеселерін төңкере тастап, дастарханнан бір-ақ аттап 
сыртқа безді. Аңғал Балтабай не бұлдіргенін езі 
тұсінгенше ауданнан суыт жеткен атарман-шабармандар 
үстады да әкетгі. Соғыс уақытындагы заңға сэйкес 
облыстық сот атуға үкім етіп, Қарағандыға айдалды. Аһ 
үрган Балтабай елге арнаған хатын әлеңмен жолдады. 

Алдында есігімнің тап болады,
Ішкен шай отбасыңмен бал болады.
Абайсыз ақымаққа бір сөз айтсаң,
Артьшан кара басың дал болады.
Патипон сатып ап ем ойнатуға,
Көркейтіп үйдің ішін жайнатуға.
Төкебай, Айқожамен куэ болып,
Обылсот үкім қылды мені атуға.
Үшбу хат Шиеліде замандасқа,
Айқожа, Төкебайға амандаспа!
Қызығын жапғызыньщ көрмей өтсін,
Айтатьш алғысым жок одан басқа.

Өлеңнің тақырыбына арқау болған окиғаның ақиқаты 
үлкенге де, кішіге де аян. Дауыстап айтпаса да іштей мын 
мэрте қайталанып жүрек тукпірлерінде жатталып калды. 
Айқожалар мен Төкебайлардың жандайшап жымысқы 
эрекеттері кімді де болмасын шошындыратын. Ел тоң 
желке тағдырдьщ талкы-тәжікесіне де, қүлазыған қу 
түрмысқа да лажсыз мойын ұсынды. Шалға кәрілігін, 
әйелдерге ұзын етектілігін, балаларға еркелігін 
үмыттырған шерлі кезең Маманды да қолға алып, ерте 
есейтгі. Санамен саралап, сабьфмен шешім жасау оған 
өмірдің өткір-өткір сабақтарынан кейін сінген асыл 
мінездер.

* * *
Күзгі жиын-терін тиянақгалысымен аудандық 

басшылар Шиелідегілерге тағы бір жүмыс тапсырды. 
Халықты қыстатып шығару мақсатьшда қазынаньщ азык- 
түлік есебінде түздьщ зэрулігі туындады. Түзды сонау 
Бестөбенің маңындағы «Жақсы түз» атапатын көлден алуга 
арнайы нұсқау бар. Бүл міндет басқарманьщ шешімі 
бойынша жекеменшік мініс атгары барларға жүктеліп, 
Маманныд үйіндегі кара бие де тізімге лектірілді. Үкімет 
атынан айтылған бүйрық заң. Қали ақсақал бастаған 
жүргіншілер аз уақыттыд аясында түзға лайықтап 
такгайдан арнайы кораптар әзірледі. Шешесі Бибіғайша 
Маманды жолға қамдап бәйек. Киім-кешек, ішігі-жемін 
қомақтап, эрқайсысын жеке-жеке дорбаға тығып 
ұқыптағасын, ескі сандықты акгарып, түбінен түйіншек 
суырды. Буманьщ астарында бүктелген бір уыс қағаз 
ақшасы бар екен.

-  Әкеңнің Қарагандыдан жіберген еңбек ақысы. 
Әйтпесе мен бірдеңе сатты деймісің. Мүқтажымызға 
жаратсын деген ғой. -  аңтарылған баласьша мэн-жайды

мағлүм баяндап, пұлдың жарьшьш қольша кыстырды. -  
Өңір қалтақа мұқият жасыр. Түсіп қапмасын.

-  Шешем-ау, маған ақшаның қажеті бар ма? 
Жәрмеңкеге бара жатырмын ба соншама? Түз тегін. 
Үкіметтікі.

-  Шырағым, балалык жасама. Жол алыс. Қалтаңның 
құр жүрмегені ырымға жақсы. Кэделігі тумаса қайтып 
экелерсің. -  қүрақ үтқан  анасынын көрегендігін артьгаан 
мойындайтыньш Маман сол сэтге кайдан болжасын.

Ауы мен бауын түгендеп, артынып-тартынып 
аттанған он екі көлік үздік-создық шұбап ұзай бергенде 
ауыл шетіндегі қарагай үйдің бұрышында бұларды көзімен 
шығарып салып түрған анасын көрді. «Жаулыгының жел 
кагып, желбіреген ұшына дейін тілеулестігін ұктыргандай. 
Қайран ана, мейірбан жүрегіңнің лүпілін сезінбеу мүмкін 
бе?! Қашанғы өбектейсің соқталдай жігіт емеспін бе?»

Аттарын жеңіл аявдаткан арбалылар сол күні ымырт 
уйіріле Жарқайьщ деген жердегі көне қүдыктьщ басьша 
қоныстаған аз ғана үйлі малшылар қонысына жетіп 
тоқтады. Араларьгадағы үлкені Қали ақсақал. Топтың 
қүрамында тағы үш шал бар. Олардың жастары Қалидан 
кіші. Үшеуі әйел. Біреуі қыз. Қалған төртеуі ұл. Соңғы 
бесеуі тетелес. Ересегі -  Сейтен. Қыздың аты -  Рахня. 
Рахия үлдарша ықшам киінген. Сейтен Маманнан екі жыл 
бүрын туған.

-  Жасым толысымен соғысқа сүранамын, -  деп 
жүлынып жүр. Жецістің бар абыройы соған бұйыратындай 
басқа қүрбылары оған қызыға қарасатын. Ол одан сайын 
лепіріңкіреп, алдағы жасайтын ерліктерін тізбелеп 
соққанда қызды-кыздымен Алпамыс, Қобьшандықа 
сауырын сыйпатпай кеткенін өзі де аңғармайтын.

Кірешілер тан алакеуімде козгалған. Алдьщғы арбада 
Қали қарт. Ол кэдімгі жорьщ жолындағы аталык-сардардай 
үнемі жолдың бултарыокалтарысын артындағыларга

ескертіп отырады. Ат-көлік пен сапарластарыньщ 
амандығына қатысты жауапкершілік соның мойынына 
жүктелген. Сондықтан да соңындағыларды бір ізден 
бүлтартпайды. Еркіне салса іші пысқан балалар арбаларын 
салдьфлатып мьша далада жарысуға да кет эрі емес.

Ақсудан асқанда кара бие тапырақтап, тасьфқай 
бастады. Табаньшьвд жүрекшесі тиіп капды деуге 
қисынсыз. Жарты ай бұрын ғана тұяғын қашатқанда 
жақсылап жондьфтқан. Жолды жиектеп бозбен амалдап 
байқады. Бүл жазықтың бойы селдір-селдір көде 
жамылғаны болмаса астынан жоғары қатпаранған тастақ 
екен. Сыдырғы ғана сүр топьфағыньщ өзі түйіршік кұм 
аралас. Түрпі егеудей кайрап, аттың түяқтарын кеміріп 
келеді. Таптаурын сүрлеумен салыстьфғанда 
дөңгелектерге ете жайсыз. Бос арбаны бейберекет 
секектетіп, бел ағашын үзердей солқылдатады. Маманньщ 
көзі қара биенін артқы екі түягынын үшынан шыпшып 
шыкқан қанды шалғанда өз тьфнақтарының көбесіне біз 
қадалғандай бойы шымьф етті. Бүдан эрі жүру басеыздық. 
Осы күйінде қинай берсе жануардың түбіне жетіп тынары 
сөзсіз. Дереу делбені тартып, жерге секіріп түсті. Кәз 
қиығымен жіті қадағалап келе жатқан Қали ақсақал да 
атын піүгыл бүрьш каоьша жеткен.

-  Мамаужан-ай, мына жануардьщ түяқтары желініп 
қалыпты ғой. Жуықта қашалған-ау тегі. Қашағанда да ақ 
тьфнағына тым тақап жіберіпті. Өзі де кэрі биенің құлыны 
болмасын. Болса болар тұяғы жұка көрінеді.

-  Ата, кері қайтам ба, не істеймін? -  Маманныд 
үнжьфғасы түсті.

Басқалар да көліктерін кантарып тастап, биенің 
маңайына топтасып түяғъшьщ үшына үңілісті. Қьшжылыс 
та, аяушылык та естіледі. Шалдар тапьшаған аяктарды 
алма-кезек көтеріп қарап, өз ара ақылдасып, айла-шарғы 
іздестіруге көшті. Әсіресе биеге жаны ашыған Рахия

жалынан сыйпап, күлағына элде не деп сыбырлайды. 
Албыраған жүзінен қамқорлык лебі еседі. Жануар онысын 
сезе ме жок па, эйтеуір басын окта-текте бір шұлғьга, 
пысқырып қояды.

-  Ата, баратын көліміз элі алыс па? -  деп сұрады 
Рахия Қали қартган.

-  Артымызға Караганда алдьмыз жақын, жерортадан 
оздық. -  деді ол.

Пікірлескен үлкендер түяқтарды былғарымен 
қаптауды ауызға алысты. Бұл сөз айтылуы мұң екен Рахия.

-  Менің бөстегімнің тысы былғары, жараса 
пайдаланыңыздар, -  деп қуанғаннан арбасына жүгірді.

-  Әй, қызым-ай, үйге қайтқанда шешен үрсып 
жүрмесе игі еді.

-  Биеден қымбат емес қой, ата, бір тұгам былғарыны 
қыймағанда осынша жұрт Мамауды жолда қалдырамыз ба?
-  деп айғайлады қыз артындағыларға.

-  Өй, ақылыңнан айналайьга, күлыным.
-  Ер боп тусаң етгі. Жаратылысыца болайын, 

жарығым!
-  Жолға шыкканда осындай үйымшылдықка не 

жетсін. Ердің кұнына бағаланса да келісерміз шешеңмен...
-  Шалдар разылықпен каукылдасьш жатқанда Рахия 
бөстегін экеп қолдарьша ұстатты. Қали қарт бәкісін кұс 
алақанына жанып-жанып жіберіп бөстектің тысьш сөгуге 
кірісті.

Ақсақал шапшаң кимылмен бьшғарьшы каққа жарып 
қос қабатгады да, түяқтардың өлшемімен екі байпақ пішті. 
Оііы эр жерінен тесіп таспа өткізіп, биенің табанынан 
топайьша тартып әкеліп, сырғалыктарына орап бекітіп 
байлап тастағая. Маманның көнілі орньн-ып, жолға қайта 
түсті. Аракідік әдетген тыс күй кешіп, кейінгі арбадағы 
Рахияға ұрлана қарағыштауда. Қандай жаны сүлу, танымы 
мол, тәрбиелі ақылды кыз. Жүзінен шуақ шахпыльш,

үнінен ізгілік ескендей бауырайды. Әр қарасында 
Маманның Рахияға салған назары ризашылықпен 
нұрланды. Бул ауылда кұнде үшырасып жүретін кызға 
тұңғыиі рет көз тоқтатып сұқтануы. Сүганактықтан ада 
сүйсініс бүл. Титтей ғана нэрседен дархан пейілді, шексіз 
ниетті сезінді. Адам мен адамның арасындағы достық 
сыйластык, осындай кішкене қатынастардан өрбіп 
кұралады емес пе? Нэзіктігі де сондыктан. Әр үлкен 
дүниенің кішкене кілтіндей жүректің де ез кілті бар. 
Іздедік пе соны, элде іздемедік пе? Іздесек те іздемесек те 
біз соган зэруміз. Ол сатылмайтындығымен қымбатқа 
айналған қүндылық. Оньщ аты -  жақсылық. Жақсылықтьщ 
етеуі жақсылық қана. Сол сәтте жақсылыққа жаксылык 
ойлаған Маманньщ мырзалығын ойьша көлдененнен 
қабаттасқан еркек өкініш шекесінен шертіп өтті. -  Қап, 
астьша не төсенгещн ескермегендігім үлкен эбестік болды, 
тонымды беруім керек еді, -  тыз еткен шекесін жай сыйпап 
қызарақтап қалса да лэм-мим тіс жармай үнсіз тынды. -  
жарайды келесі тоқгаганда үмытпайын.

Қара биенің маң-маң жүрісі манағыдан гөрі пысып, 
кұлақтарын қайшылап, сергек аяңдайды. Мыналарың 
табылған ақыл болды-ау дегендей. Желдің дамылсыз 
қағысына тербелген ақселеулер кара биенің эсем басқан 
байпақты аяқгарына таңырқай тамсангандай қылшьщ 
бастарьш еріксіз шайқауда.

-  Енді сені байпақты тұлпарға арба тіркеген батыр 
дейміз, -  деп айқайлады алдьщғы арбадағы Сейтен азу 
тістерін ақсита ыржақтап. Басқалары кағанағы 
ақтарылғандай ду күлісті. Рахия ғана мойнын созып бір 
қарады да қойды. Бірак кірпігі де козғапмады. Назары 
Сейтеннен гөрі Маманға кідірістеп тез бүрылды. 
«Масайрауын мақтаншақтьщ, жаңа арбасьшан да түспеп 
еді. Әжуэламаса іші кебе ме. Тапқырлығын элгінде 
танытпады ма, тіл мен жағына сүйенгенше. Майданға

барамын дейді өзінше. Неміс сенің қалжьшдасатьш 
қүрдасындай-ақ», -  мұның көзіне Рахия тап солай 
ойлағандай керінді.

Былғарыньщ заты былғары, теріден иленген дүние 
жылқының табанына шыдасынба қырық шақырымдай 
жанышталғасын телім-телім ыдырап, жалбырап жыртыла 
бастады. Бұл кезде межеленген Бестөбенің де қарасыны 
қол бүлғады. Керуенді көштей созьшған жолаушылар бүгін 
сонда аялдап ерулемек. Жолбасшы карттың жорамалынша 
онда үстахана болуға тиісті. Тағаланбаса кара биенің 
қайтар жолға дәрмені шамалы.

¥стахана мэселесін келе сүрастырған Қали кария мев 
Маман ертерек тұрып сонда кеткен, барған шаруапары 
бітпеді. Түстен кейін болмаса қолдары тимейтінін айткан 
үсталар дегендеріне көндірді. Олардың белгілеген уақытын 
күтпеуге Маманда лаж бар ма? Тықыршыган көптің 
жалғыз бүған қарайлап үзақ күнді кешкертуге қүлқы 
соқпады. Ошарыльш отыра бергеннің несі жақсы ілгері 
жьшжыса жүмыстың басы қайырьша бермек. Барлығы да 
осы тоқгамды дұрыс деп мақүлдады. Пәтуаласқан 
жүргіншілер дағдысынша іздерін шаңдата тізбектеліп 
тұзды көлге асықты. Асықпаған Маман ғана, кісінеп- 
кісінеп жіберген атының камыггығын алақанымен қагып, 
жалын сыйпактап жолдастарын ұзатып салды.

Белгіленген уақытта ұсталар уәделерінен айнымай 
жылы шыраймен қарсы алды. Аты-жөнін, туған жерін, ата- 
тегін тәптіштеп таныса жүріп, көріктің көмейінен жел 
үрлетіп шоғын қыздырды. Кэртамышы биені олай-бүлай 
айналып іждаһатпен саспай тексеріп тұяқтарының төртеуін 
түгел тағалауға кеңес берді. Көмекшісі көкейін тескен 
күмэнін сейілткісі келді ме, элде міндеті солай ма мұиьщ 
каражатыньщ бар, жоғын анықтап білуге қүштарланды. 
Қос үстаньщ өнері жалпақ төстің бетіне қып-қызыл 
темірлер жалындап тусісімен дэу балғамен камырдай

илегенде танылды. Шебердін шебері-ак екен өздері де, 
заматга аттың түяіына шап-шақ әдемі тағаларды дүниеге 
келтірді. Шалдар тұяқтың үшын кемерлей жауып тұратын 
болсын деп ескерткен-тін. Тапсырыстьщ қапсырмалы 
қайырма түсын Маманньщ елестеткендегісінен де 
анагұрлым әйбәт жасады.

Қара биенің кезі ашылды. Ауыздыгьш сүзе тартып 
делбе кактыратын емес. Аяқтарын алма-кезек соза тастап 
желе жортады. Анда-санда танауын көтеріп кісінеп қояды. 
Жалғыздыкты жылқы екеш жылқы да жақтырмайды. 
Жүретін жолдың тура багытын Қали кария қадап-кадап 
ұқтырса да, ұсталардан тэптіпггеп қайта сұрап алған. 
Онысы тіптен ақыл бопты. Бәрінен анасына шексіз риза. 
Ақшаны зорлағандай қып ұстатып еді, ақыры пайдасы 
тиді.

Жапан жазықта дара жьшжыған түйдек шаң бір 
қалыпты қозғалыспен кызыл іқірмен таласа алапаты 
эжептэуір ақ-ала көлдің жағасындағы жапырайған жалғыз 
жертөлеге барып тоқтағанда жартылай бойы жерге кірген 
жаппаньщ астынан шоқша сақалды, шошақ бөрікгі кара 
шалдьщ қалтақтаған басы кылтиды. Маманның сэлемін 
мақамды дауысқа салып, кэдедей қабылдап алған қағылез 
шал су иесі Сүлеймендей маңғаз тілдесті.

-  Бағытьщ дұрыс балақай, дэл тауыпсың, іздеген 
көлің осы. Тұзың эне. Бірак жолдастарың адасып теріс 
кеткен болар. Атыңды доғар да қалаған жеріңе жайғаса 
бер. Ат-көліктері болдырмаса бүгіннен кешікпей 
түнделетіп оларын да тауьт  келер, -  деп шошақ бас тұз 
қорушы суырша сырғып шоланына қайта сүңгіді. Маман 
биені арқандап арбаға күрмеді. Теңіректі сүзіп курай, тезек 
теріп от түтатты. Шэугімді толтырып мосыга шай 
қайнатты. Қаравды коюланып ымырт үйірілгесін оттың 
жарығымен қоржындағы азықтан қаузап жеп, асқазаньш 
жұбандырды. Бетін шарпыған кызудан маужырап,

54



үйқыньщ елшісі көзіне тығылды. Өне бойы талықсып 
шаршағанын сезгесін арбаньщ ұстіне шығып қапың 
киімдерінің бірін бүктеп басына жастап, бірін сілкіп үстіне 
бүркеніп қисайғаны сол кірпіктері айқасып жүре берген. 
Түннің бір мезетінде салдыр-гүлдір, у-шудан шоршып 
оянды. Қараңғыда дабыр-дүбірдің арасынан шалдар мен 
қатындардың дауыстарын жазбай таныды.

-  Мынау біздің Мамау ғой. Міз бақпай мызғуьш, 
батыр-екеңнің.

-  Асықпаған арбамен қоянға жетеді деген осы. Біз 
ғой ош жерді көш жер қылғанша бос сорпаладык.

-  Өзімізге де сол керек. Жабыла жаман жолдастың 
кебін кидік.

-  Болары болды, бояуы сіқді, езбе сөзді ермектемей, 
аттарыңды доғарьш, отқа түсандар, ертея жүмыс көп -  
Қалидын әмірі қатқыл естілді.

Мамау жамылғыньщ астында жатып рахатгана езу 
тартты. «Ойнарсыңдар менімен!».

Қайтар жолдың мұнша машакатты боларьш күні 
бүрын кім тұспалдаган. Бестебеден шыга үшқындаған қар, 
бара-бара ұлпаланып, күс төсектін ішпегін дар 
айыргандағы ақ мамыктай саулады. Екі тэулік жауған 
мөлшерімен қисаптаса аспандағы бүлттардың тұтамы да 
қалмай түгел түтіліп жерге шөкті ме дерсің. Енді міне 
арбаньщ дөңгелектеріне сағыздай жабысып жүргізбей 
келеді. Шашасынан көксоқтаға малтықкан аггар ак көбікке 
малшьшып тез болдьфуда. Әлсін-элсін кідіріп, 
тынықтырып отырмаса зорығатын түрлері бар. Көбі 
кіндіктері төмен түскен буаз биелер. Барарда бір күнде 
жетіп барған Бестөбе мен Ақсудың арасында бес түнеді. 
Бес күннін эр тэулігі бір жылға созылғандай қинаган. 
Бүгін сарсақды сапарда сылпьшдагандарына апта толды. 
Жалғанда түздан ауыр дүние жоқ-ау сірә. Тастайын десең, 
түз қиын, тастамайын десең, жол қиын. Үлкен-кіші, әйел-

еркек демей жаппай жаяулап азап кешуде. Етіктерінің 
қоншьша дейін су сіңіп, дымданған үлтанынан сыз етгі. 
Денелері кимылдағасьш онша сезілмейді. Ауа райынын 
жылымықгығынан пайда, зиян бірдей. Тізеден жауған қар 
еріген сайьш соқталанып, жағдайға ауырлық үстеуде. 
Бұрнағы күні кешкісін Ақсуга аялдап екі қонып үстерін 
кептіріп, күш жинап, тақыл-түкылданған жол азьщтарын 
қомақгап алған. Епсекті әйелдердін үй аралап жатақгардан 
түз беріп, орнына азық-түлік, шьшғаулык мата, бірен-саран 
жылы киімдер айырбастап әкелгені жүргіншілердін эл- 
аукатын бір шама түзеп тастады.

Аты мықтылар кезектесе алға озып соңьгадағыларға 
із салады. Үнемі алда жүруге каншалықты қуатты 
болғанмен бір ғана аттық колқасы шыдамайды. Қажырлы 
астардың есебінде Маманның кара биесі де өз міндетін 
келецсіз атқарьш келеді. Үйлерін сағынган балалар бара 
жатқандагыдан элде қайда самарқау. Беталбаты қылжақ 
күлкінің ньппаны байқалмайды. Жүре сөйлескендерінің 
рабайы да біртоға көліктерінің жай-жапсарының 
төңірегінен аспайды.

Жарқайықға жақындағанда ойпаңнан қарсадға иек 
артар түста Рахияның биесі арбасын сүйреуге элі жетпей 
арьшдап қалды. Қамшыны бір-екі сілтегесін тіптен 
киястанып төрт тағандап мінез шығарды. Артқа 
шегіншектеп оң жақ жетегіне сыңар жамбастай жығыла 
жантайды. Одан әрі ерегістіріп жонсіз төпелеу агатгык. 
Қүрсағындағы қүлыны көлденең түскен ерте буаз 
жануардың жатырына зақым келуі мүмкін. Бұл кезде 
қыратка көтеріліп кәлігінін едэуір солығьш басқан Маман 
арттагы серіктеріне карайлап түрған. Рахияньщ 
дағдарысын көрісімен шьщамай, жалма-жан қара биенің 
тамақ бауьш босатып, догаруға кірісті. Дереу жетектен 
шығарып, тізгінді шоқгығына қайырып, қарғып мінді де,

шумақталған божысын тақымына қыстырган күйі тебініп- 
тебініп жіберіп ылдиға шапты.

Рахияньтң арбасына жегілген қара бие соқындағы 
жүкті құдықтан суырғандай соза тартып орнынан ырғыды. 
Маман эп дегеннен тура өрге сүйреп тыраштандырмай 
шеңбер сызғандай дөңгеленте орағытып төменге 
күлдилады. Біраз жер жүріңкіреп барьш қайта бұрылып 
алдыщы сүрлеумен қиялай бастырмалатқан. Қара бие 
кекілін желкілдетіп екпіндей қарыштайды. Кісі тоқгатпаса 
кідіретін емес. Рахия ак жал шабдарын жүгіре жетеЛеп 
жаяу ілесті. -Ш у, жануар, -  дейді Маман делбені сыйпай 
қағьш. Қара биеге онысы кажет пе, жок па, эйтеуір солай 
істеген. Кім біледі жылқы жарьщтық та беделін 
томендетуге намыстанатьш шығар. Танауынан буы 
бұркырал өршелене адымдады.

Бұлар қыркаға аяк басқанда басқалар Қали-қартты 
қоршалап эңгіме суыртпақтаған.

-  «Тоғыз бөлкенің» біреуі арамызда болса жаңағы 
жерде Рахияньщ арбасын, шабдар биесімен қоса сүйрер еді 
ғой, э, ата, -  дейді Сейтен. «Тотыз бөлке» дегені 
Сағындык, Сагымбай атты ағайынды екі шал. Тұлгалары 
еңгезердей алып денелі, иықтарына өгіз теңдесе аумайтын 
Толағай тектес дәу кісілер. Бүлшык етті білектері буранын 
санындай буылтық-буылтық. Бір жегенде тогыз бөлке 
нанды тауысыпты. Содан жұрт оларды дәріптеп «Тоғыз 
бөлке» атап кеткен. Жас шамаларына қарамай' элі де 
кайрат-қуаттарымен дәмелі жігітерге дес берместей тың. 
«Жыланды үш кескенмен кесірткелік қауметі бар» -  емес 
пе? Күнде солай азыкганып, тогыз бөлкеден жалмаса не 
шақ келтіреді деп шошиды жоқтықтьщ тақпезесін тартқан 
кейбір эпенділер. Жеуін жер еді-ау, алайда ондай нанның 
молшылығы қайда. Бәстесумен жасалған карекеттері ғой 
баягы. «Бәстесушінің бар-жоғы да сол ғана екен эйтпесе 
тагы соншасын «ап» деп жұмырларына сыйғызатын

түрлерін байқатыпты», -  деген де қауесет айтылатын 
ондайда. Тайды толарсағымен қылғытқандардьщ касында 
тогыз бөлке жұк та болмас. Әлбесте көптің ішінде кім жоқ. 
Шындығы олар қанша адамның тамағын жапырып отаса да 
ішіп-жегендеріне орай жұмысты да соншалык опырып 
тындыратын жандар. Атан өгізді діңкелетердей ауыр-ауыр 
қарағай бөренелерді қос-қостап орманнан иықгарына арта 
дырылдатып әкеліп үй салғандарына Маманныц өзі де куэ. 
Сағындықтьщ Саіггай деген немересі бар. Ол 
қатарластарына «Мен Тоғыз бөлкенің туқымымын», -  деп 
мақтанады. Тоғыз белке нанды оньщ кеудесіне пісіріп 
қойған аталарындай кайдан болсын.

Қали қарт Сейтеннің суыртпағына сәйкес эңгіме 
сабактады.

-  Сағындык пен Сағымбай аталарын бұрынғының 
Алпамыс пен Қобыландылары ғой. Арыстандай жастығы 
өтіп шау тартқандағысының өзі талайды тавдандырады. 
Дер шагында нарды тізерлеткен алпауытар ғой олар. 
Бертіндегісін айтсам: сонау жылы Ұйымшылдың бидайын 
Мәтенге тасымалдап жұргенде бір көк ат қара жерге 
табаны сьфылған астық толы шананы тарта алмай олай 
оргып, былай орғып әбден алқынды. АқьфЫ шамасы 
жетпегесін мінез шыгарып сэлескені сартылдатьш тепкілей 
бастады. Сонда Сағьшдьщ пен Сагымбай шананын екі 
жакггауынан қапсыра қармап «эуп» деп итеріп қалмасы бар 
ма. Терт тұягын қазықтай қадап кесірлене кері шалқаісгап 
сірескен атты қосақабат копара лықсытьш есік пен төрдей 
жерге бір-ак ырғытты. Алыптардын алапат тегеуірінінен 
шацғы тепкендей сырғанаған көк мэстек тізерлей 
омақасты. Жануардың омырауындағы кара қамыт шекесіне 
кептелді. Шілиясы осал болғанда бытыр-бытыр үзілер еді. 
«Куш атасын танымайды», -  деген міне сол, -  деп сөзін 
тэмамдады Қали карт. Жолаушылар топырлап арбаларына 
карай тарқасты. Тағы да жол. Жүріс өндімейді. Бүгін түз

сүйреткендеріне тоғызыншы тэулік. Күтімі келіспегесін 
жылкы малына өкпе бар ма? Азапты жолдан титыктаіі 
жалдары жығылған жануарлардьщ қабырғалары арса-арса. 
Суағарлықгары терендеп, жамбас сүйектері шодырайып, 
ұсқындарынан айрьшды. Әсіресе Рахияньщ шабдар 
биесінің халі көтеремнің аз-ақ алдында.

Жаркайыңға жеткесін Маман жолбасшының рұқсаты 
бойынша Рахияны бастап алыстан қудандалы 
жамағайьшдарыньщ үйіне апарды. Аужайды парыктаіан 
отағасы лэм деместен қорасының бір бұрышынан орын 
нұскады. Сол араға Рахияның арбасын итеріп апарып 
орналастырған бұлар үстіне Маманның қорабындағЫ 
түзды тасып ұйді. Екі биенің қамыт-сайманын сьшырып, 
шөпке байлады. Ақсақалдардың шешімі қалған арбаларды 
доғарып түзымен тиянақтап Мамай ауылына тапсырып 
кету еді. Маман арбасын тастамады. Ертеңгісін 
Жарқайыңнан бір шай ішіп, қасына Рахияны отырғызып, 
жетекке байланған шабдар биені қосарлап айдап кешегі 
жүргіншілердін ізіне түсті. Жүгі жеңіддегесін қара бие 
мұздак жолды күтхрлегіп аяғын сергек басады. Қүданьщ 
қонақжайлыгына бул да дэн риза сьщайлы. Тьшьпъш 
түрган Маман шаршағанын ұмытқандай.

-  Ана сеңсең тонды жамылып ал, бойыңды суық 
шапады.

-  Өзің кисеңші.
-  Мына жабағы жеңісізім денеме суық дарытпайды. 

Оның устіне қимылдал ат айдаған адам тоңушы ма еді.
-  Былғары бөстегімнің өтемесі ме? -  деп сыпайы 

жымиды Рахия.
-  Оның бодауы арбанды қырға шығарганда бітпеп пе

еді?
-  Қарындасқа камқорлық деген ердің міндеті емес

пе?!

-  Сөз тапқанға дауа жоқ, қалауын білсін, -  эзілдері 
жарасып екеуі косьша күлісті. Енді ешқайсысы да зерігетін 
емес. Қара биенің қолқасы аман болса Мамай да мьгаа 
тұрган жер.

Бас аяғы жиырма жеті күн дегенде Шиелінің 
қарасыны көрінді-ау, эйтеуір. Өмірінде туған ауылын да, 
туган анасын да дэл бұлай сағынбаған шығар. Аггардың 
дені жайдақ мінілген. Мамандікімен косқанда корабын 
тастаған үш арбаға бөлініп отырған шалдар мен әйелдер өз 
көліктерін парга жеккен. Ауылға асыккан балалар ілгері 
ентелесіп тепеңдей бастады. Жүдеген аттар жүреген 
тартты. Қүйрықтарын жайқап шокырактағандай болады. 
Оларын Қали қарт жактырмай:

-  Өй, орыс қүсап ауылға таянғанда шапқандары несі. 
Енді кайда қашар дейсіңдер, Аллаға тәубә, жеттік қой, -  
деп балалардың аптыққан көнілдерін тэк-тэктап тойтарьш 
сабырға шақырады.

-  'Гүздың өзі түгіл жолы да ауыр екен-ау, 
жарықтықтың... -  дейді үлкендер күрсінісіп.

* * *
Соғыс аякталды. Жеңістің қуанышына селсоқ қарау 

мүмкін бе, жүрттың бэрі де шексіз шаттыққа бөленді. Әр 
азаматгық елге оралғаны өз алдына бір той. Еңіреп 
қосылып, емірене табыскандарда ес калмады. Мүндайды 
қазақ: «Ақ түйенің карьгаы жарылды», -  дейтін.
Шиеліліктер де қанын селдей агызьш мал сойып жатпаса 
да солай бағалаған. Мүмкін жомарттың қолын жоқтык 
байлаған да шығар. Алайда эр той өзінше той, өзінше 
думан. Бәсекесі, ерсісі жоқ ерекше тойлар. Қуанышын 
бөліскен сайьш үлғайып, үласьш жатқан қанагатшыл елдің 
қарапайым тойларыньщ ғаламат тойлардан салтанаты кем 
емес еді. Рахатын, лэззатын айтсаңшы бәрінен де. Арманы 
орьгадалып, аңсап күткендері келді ғой талайдың. Күттіріп

қойғандары қаншама? Куткендердін үміті күліл атар 
таңдарға апақаньш жаяды. Кұдері үзілгендердің қызығын 
жаямаған ку соғыс оларды неге бөгеп боеатаай жатыр 
екен? Кұткендердің ішінде Маманньщ отбасы да жолға 
қарап елегізеді.

Бірге туған агасы Байдәулет те, Омар агатайы да 
есен-аман аяқ-қолдары бұтін уйлеріне келген. Енді 
баршасьшьщ бастары косылып тосқандары Оспан көкесі. 
Әкесі Әубәкір Қарағандыдағы еңбек армиясьгаан бір 
жолата босап әулетіне кауьнщан. Тек қана Оспанньщ орны 
гана ұңірейіп тұр. Көрдік, білдік естілмейді. Өлдіге қиюға 
тағы жүрек дауаламайды. Арагідік шүйіркелескен ортада 
түгқындар туралы да эңгіме айтылады. Көшпілік оған да 
елеңдеседі. Шамасы оларды узақ тергеп, тексеретін 
көрінеді. Кім жетіскеннен қолға түседі дейсің. Бұлар қалай 
болған күнде де Оспанньщ тірі жүргенін тілейді. Баяғысьш 
қайта қопардыма екен деп те дүдемалданады. 
Ондайлардың талайы ақтығын отан алдында дәлелдеген 
жок па? Оспан отанын да, халқын да сатпағаны кэміл. 
Жылдан жыл өтсе де одан хабар-ошар болмады.

Мәтен қалашығындағы мектепке барьш окуьш 
жалғастырган Маман биыл аттестат алып шықты. 
Жұмысқа тыңгылыктылығын, есепке жүйрік, зерек 
қабілетін білетін колхоз басқармасы мұны шу дегеннен-ақ 
есепшілікке тағайьшдады. Қашкақгағанына құлак та 
аспады.

-  Әйда тарт ешкім іштен оқып туған жоқ, жүре 
жатгығасың, -  деп қолына дала жұмыстарының журнальш 
устатгы да арқасынан бір қағып қоя жіберді.

* + *

Асқьшған дерті шегіне жетіп, анасьшьщ ғазиз жаньш 
жалмап тынды. Заманның беті енді-енді тұзеліп, 
тауқыметген көзі ашьшама дегенде елім жебесі өңменіне

қадалды. Тұрмыстың қымқуыт азабынан ауыруына көңіл 
бөлуге де мұрсаты болмайтын. Не бары қырық бір 
жасьшда фәни жалғанмен қош айтысьш, бақиға сапар 
шекті. Қаргыс аткыр ку соғыстың зобалан кесапаты 
айықпас науқасқа шалдықтырған. Айналып-толғатан 
балаларьшьщ қызығын көрсем деп армандайтын. Сол үшін 
үйқы-күлкіні ұмытып аяқ суытып отыруға колы тимейтін. 
¥ядағы  балапандарына дэн тасыған аналық -  қарлығаштай 
шаркұрған беймаза жүрегі жазмыштьщ уысынан сытылып 
шыға алмай ақтық демін үзді. Анасының қайғылы қазасы 
Маманға да, үй ішіндегілерге де катты батты. Кішкене інісі 
Мереке мен қарындасы Рузия үшеуі күшакгасып отырып 
көп жылады. Майдандағы талай қасіретті басынан 
кешірген Байдәулет жас бауырларын уатьш, жүбатуға 
тырысты. Бірақ анадан айрылу оган да оңай соқпады. 
Өксігін тежей алмай қосыла егілді. Аһ ұрган көкірегінен 
жалын шарпыған Маман анасын жерлеген күні соғыстың 
шеңгеліне лекпей бойында сақталып қалған балалык 
мінездің соңғы асыл маржандарын қарпып алып мэңгілікке 
қүрдымның шьщырауына лақтьфып еді.

Анасының жылдық дүғасын өткергеннен кейінгі 
күндердің бірінде әкесі Әубэкір Маманды қасьша жекелеп 
шақырьш маңызды үсыныс жасады.

-  Бибіғайша-шешеңнің о дуниеден қайтып 
оралмасына көзің эбден жеткен шығар, айналайын! Қүдай 
қосқан қосағымнан айрьшу менің де қабыргамды 
қайыстырды. Қайтеміз..., -ішінен күйіп, ет-жүрегі езіліп 
біраз үнсіз калды. Тамағын қырнай жөтеліп, үзілген сөзін 
қайта кұрады. -  Қарындасың мен інің болса жас. 
Жагдайларына жанашырлықпен карайлайтын, қарындарын 
ашырмайтын, киімдерін тоздырмайтын адам керек. Адам 
дегенде эйел затын айтып отырмьш. Маган тал бүгін төсек 
жанғыртудьщ реті келіспес. Кейін бүйырғаньш көрермін. 
Қүдайга шүкір ержеттің, жасьщ толмаеа бір сәрі. Буьгаьщ

бекіп, бутанад қатты. Сен тұрғанда Байдэулетті мазалап 
касыма шақырмайын. Тоқ етері үйленіп мьша қара 
шаныраққа не бол. Уақыт емдеп жазбайтын жара жоқ. Әрі 
қарай Мереке де жетілер, мен де қаусап тұрған жокпын. 
Ойлан, балам, -  деп орнынан түрегеле берді де есіне элде 
не сап еткендей, -Айтпакшы осы жүр і сені ана Жүпаның 
қызын жагалатып жұреді деуші еді. Сол қыз өзі бір естияр 
бала сиякты. Тегі дэм тартса теріс болмас, — әкесі 
ойындағысын осылай жеткізіп жайына кетті. Сол ойдың 
батпан салмагы Маманға жүктеліп, накты нәтижелі 
шешімін кұтті. Әке токіами үзақ толғаныстан туьшдаған 
жұз өлшеп бір кескен кемелді кесім. Рахиямен достык 
қарым-қатьшасы былайша жақсы. Үйінде шешесі мен 
соғыстан мугедек больш оралған ағасы бар. Қарсылык 
жасай қойуы екіталай. Жаздай өгіз айдаған қызбен жұмыс 
бабында жиі ұшырасқандары болмаса, элі күнге сіз бізден 
асып тамырьга басқан емес. Ішкі сүйіспеншілік сыртқы 
сыйластықган сезілетін болса жұрттың да назарына іліккен 
екен. Жел тимесе шөптің басы неге қимылдасын. Анау 
жылы Бестөбеге тузға барып кайткалы бір-біріне жылы 
қарайтьга. Одан артьщқа екеуі де қысылатын. Рахия ...! 
Рахия..! Несі бар. Үйленсек үйленейік. Маман күбір етті.

Рахия үй шаруасына епсекті пысық екен. Текемет, 
төсеніштер де, төсек орындар да мұнтаздай тап-таза. 
Ыдыс-аяқ, қазан-ошақ түгелімен иесін тапқандай. Рузия 
мен Мерекеге де тым мейірбан. Біреуімен құрбысындай 
сырласса, екіншісін тетелес інісіндей еркелетеді. Әкесінің 
де, Маманның да қабақтары жазылып, шаңыракка кұн 
енгендей шырайланды. Рахияның кіршіксіз пәк сезімінен 
сусындап, лүпілдеп соққан жүрегінің дүрсілін тындап, от 
күшагына енуі Маманның жан сарайьш жаңаша 
тұрлендірді. Өмірінде бұрьш соқды еш сезінбеген ғаламат 
эсерге бөленді. Әлемнің эміршісі махаббаттьщ миуалы 
бағынан бүйырган, мьщ ұйықтаса тұсіне енбеген шэрбатгы

63



бал шырындарды жүтты. Алаулы ак жалынға оранған 
жастық жұрегі элсін-элсін алқына тулап, шетсіз шексіз 
аппақ айдынды көлбей жылжыған ақ бұлтгардыд үстінде 
үшып жүргендей бейне. Бақыт маусымы қандай ғанибет... 
Дарига-ай, таң қалай тез атады, кұн қалай кеш батады 
сонда. Шынымен уақыт кестесі қүбыла қалғаны ма?! 
Айдан соң туған айдың қалай ауысканын андамай 
қалғанына таң болтан. Бұрын аспандағы күнге де, 
жұлдызға да, айға да үнемі зер салып өзінше ауа-райына 
үлкендерше үніліп жорамал жасайтын-ды. Жаңа айдың 
туғанын байқаса кос алаканьш жайып жіберіп атасьша 
үқсап:

Ай кердім, аман кердім,
Жаңа айдан жарылка,
Ескі айдан есірке, Алла! -  деп бет сыйпайтын. Қазір 

сол кереметгің бэрі өзінің үйінде секілді. Баска дүниені 
тегіс үмытқандай еді. Тек әскерге шакырту қағазы келген 
күні ғана тэтті түсін бөгде біреу түртіп оятып, бұзып 
жібергендей хал кешті. Әскери комиссариятгьщ белгілеген 
межелі уакытында жолға қамданды. Бүл кезде Рахияныя 
бойына нәресте бітіп, іші біліне бастаған. Жас жүбайлар 
үкімет тәртібіне ыктиярымен көнісіп, қауьппар сэтке 
аманат жүктеп, сағыныш белдігін тағьжды. Қимай кетті, 
кимай калды.

Әскердің мерзімі үш жыл. Әуелі Башкұрт елкесіне 
түсіп алғашқы үш айлык даярлықтан отті. Одан Мәскеу 
түбіндегі Павшино деген деревняга ауыстырылды. Онда да 
кеп түракгатпай кеңес державасьшьщ астанасындагы 
горнизондардың біріне кошірді. Бір жылдьщ аясында 
арнайы әскери эзірлік ойындарьшан шыңдалып, ысылған 
сарбаздарды күндердің күнінде қандай мақсатқа 
жүмсалатындығы айқындалды. Ротаны сапқа түрғызған 
командир жауынгерлердін Кореяға аттанатындықгарын 
хабарлады. Тапсырманьщ басты шартгарының бірі: қайда

жүргендерін, нендей жағдайда екендіктерін хатқа жазуға 
тиым етілді. Бұл мемлекеттік құпия екендігі ескертілді. 
Оған дейін Рахиямен арадағы хат-хабар үзілмегенді. Бір 
бірін шын сағынысқан ерлі-зайьштылар бүкпесіз сыр 
актарысатын. Ауылдағы ағайынньщ бар жаңалығын түгел 
баяндап жеткізетін Рахия өзіне келген кінэратты да 
жасырмай жазган болатын. Мезгілсіз түсік тастап, 
нәрестелері шетінепті. Қайтсін дала жұмыстары оңай ма, 
белін босатып, бойын жаздыратын қай бір кұтім бар. 
Жүрегі жылап отырса да басу айтып жауап жолдаған. Оған 
да шұкір. Әйтпегенде түсініспеушілік туындауы сөзсіз еді. 
Ендігі арадагы үзіліс қаншаға созылары беймағлұм.

Арнайы ушақ Мэскеудің эскери айлағьшан тұнделете 
көтеріліп, шығысты бетке алды. Ешқайда қонбастан 
қалықтай заулап Корея мемлекетінен бірақ іпығарды. Бүл 
кезенде кереғарласқан Оңтұстік пен Солтүстік Корея 
арасьшда соғыс жүріп жатқан. Маман жауынгер 
жолдастарымен қатар коменданттық бөлімшенің 
курамьшда сегіз айға жуық қызмет өтеді. Сарбаздарға 
командирлер тарапынан ештеңе ашық мәлімделмейді. Бар 
деген жерлеріне барады, түр деген жеріне тұрады. Алайда 
эрдайым сақ, сергек жүрмекке тиісті. Жолдастарының 
екеуі жазатайым оққа ұшты. Кім атты? Неге атгы? Жан 
білмейтін жұмбак. Ойлай, ойлай бастары дал болады. 
Әйтеуір есік терезелері түмшаланып, айнала тікенек 
сымдармен қоршалған нысандарды күзетеді. Олардың қай 
мемлекеттің меншігіне жататындығы тағы белгісіз. Тіддері 
сақау, құлактары керен болуға дағдыланды. Өйтпесе 
көздері шұқылары анық. Өздігінен эрекетгену опа 
таптырмайтын сүғанақтық саналады. Сыры тереңде 
жасырылған саяси сыбағаны жат жерде жүріп ақтарып 
қарауға кімнің дэті дауаласын. Жолдастарынын оққа 
үшуыньщ бір түйіткіл жүмбағы осында жатқан сыңайлы.

Үш жаз, үш кыс уакытгыд канжыгасына буыльш 
келмеске кетіп, Маман ауьшға оралды. Асьш жары 
Рахиямен қауышып, туысқандарымен табысты. Бэрін 
аладдатқан ортак сауал мұныд ұзак мерзімге хабарсыз 
жоғалғаны. Дегенмея өзініц қалай, кайда қызмет 
атқарғаньш тэптіштед тіс жармады. Өйткені босайтын 
мезгілі таяганнан қайта-қайта саяси сұхбаттар өткізіліл, 
көргед білгенід ұмытуга тиістілігі турасында ардайы 
қолхатгар жаздырып, заң ережелеріне сэйкес күжаттар 
толтырткан. Шиеліде наукандык жұмысгар қарқыддал 
қызған. шақ. Баскарма ұйіне күніге үш қайыра соғыл 
жадына жай талтыратын емес. Ақьфы дегедіде кендіріп, 
бригадирлікке тағайындады. Мамад бас тартып жатлады. 
Бұл бір мьщ тоғыз жүз елу екідші жыл еді.

*  *  *

-  Ьул міндетгі оағад сеяім артқад соц мойыныда 
әдейі жүктел отырмыд -  дел сөзін бастады «Күншығыс» 
кедшарының директоры Әлиасқар Қаржасбаев дагдылы 
салқын қанды сабырлы қалпынан жазбай. Шиеліде жас 
басыднан шаруа баскару ісінде өзідді жаксы жагынан 
таныттьщ. Соныд нәтижесінде сені аудан басшылығы 
Қызьшжардағы агрономдык оқуға жіберіп, осы саладағы 
біліміңді толықтыруьща ықпал етті. Үйымшыл колхозында 
меңгерген мамандығыңды тэжірибе жүзінде сьшап, 
пшңдадьщ. Біздің ужымда да аз уакытта көзге тұсіп, 
көңілімізден шыктъщ. Егістік жүмыстарын айтарлықтай 
дәрежеде игеріпсід. Сонын бэрін сараптап, салмақтап 
отырмыз. Осы шаруашылықтьщ ірге тасын калаған 
апғашқы басшысы марқұм Аяпбергенов Сыздықгыд інісі 
көрінесің. Қанга дарьпт, тұкым қуалайтьш арда 
қасиетгерден кенде еместігіңді ескерсек, саған сенбегенде 
кімге сенеміз. Тепсе темір үзетін, қайратгы кезің, аянбай 
тер төгіп, дамылсыз ізденіп, өсуің лэзім. Ел де, жер де,

заман да сендердікі. Түбім Павлодарлық болсам да 
жергілікті бүқараны ішін ара танып, кімнің кайдан 
өрбігенінен хабардармын. Суьга ішкен кудыгының 
тарихьш сүрап білмеген адам ел басқарып береке 
таптырмайды. Жаман, жақсы болсақ та сегіз, тоғыз жыл 
еңбек еттік міне..., -  алыстан орағытқан кәнігі басшы ток 
етерін төбеден түсірмей, сыйпай сыдыртьш, Маманнын 
тамырьш баппен басқан ниетте. Бір жағынан енді мұндай 
ұзақ желілі эңгіме кайталанбайды, зердеңе зерлеп тоқьш ап 
дегенді ақғартқандай. Сэл тыныстап, мұньщ кескініне 
назарьш тіке кадады. Жасамыс тартқан келбетіне каталдык 
белгісін бекемдеген көздері оқтай еткір еді. Өткір болса да 
түла бойынды талғаммен сүзіп, жетеңе жетіп, өреңнің биік, 
төменін ақылмен ажырататын сьшшы көздер.

-  Сен Сауле ауьшына қызметке ауысасың, бұйрығың 
дайын. Ұжьмшардың шаруа жүйесінен гөрі кеңшардікі 
күрделірек. Бөлімшедегілер жаңаша өзгерістерге 
толығырақ түсінбей, соның салдарынан біршама 
мәселелері ақсап түр. Әсіресе егістік жиьш-теріндегі есеп- 
қисапқа ұқыптылық абзал. Жұмыс күнді таяқшамен түрте 
салудың күні өтті. Әр жұмысшының еңбек табысын онын 
атқарган жұмыстарының нэтижесімен бағамдап, 
мөлшерлеуге көштік. Оны сен білуге тиістісің. Ендігі 
сүрақ: -  Жанұяң Кеңащыда ғой?

-  Тал солай Өлиасқар Қаржасбайұлы.
-  Сәулеге көшесің бе, қайтесің?
-  Кейінірек ойланбасақ, келініңіз жүкті еді. Ауыл 

арасы қашык емес қой, әзірге барып келіп істей түрғаным 
ыңғайлы секілді.

-  Ол жағын кабырғаңмен кеңесіп өзің шешерсің. Біз 
қашан да жас отауларга қамқорлық жасап, жағдай тугызуга 
эзірміз. Тек кана жерге каратпай адал еңбек еткендеріңді 
қалайтьшдығымызды ұмытпасаңдар болғаны.

Бастықгың кабылдауынан шыққанда дэлізде Сэуле 
бөлімшесінің меңгерушісі Қаппас Бермаганбетов карсы 
жолықты. Жұрт оны «Құржық» деп атайтын. Жасы 
алпыстар шамасында. Маманның сыйлы сәлемін ак 
жарқын қабылдады.

-  Қалай агроном жолдас, бастықка кірдің бе?
-  Иә, осы шыққан бетім.
-  Сауыт-сайманыңды, қару-жарагыңды асынып, 

беліңді бекем буынып, Сэуленің сайыпқырандарымен 
еңбек майданында тізе косуға дайындал, -  деді ме?

-  Жобасы бэрін езіңіз біліп тұрсыз ғой.
-  Білмегендеші, -Қаппас масаттаньш қуақы жымиды. 

— Әнеугіден бері Маманды маған бер деп Әлекеңнің кұлак 
етін жеп жүрген жоқпьш ба?

-  Бәсе, бэсе, тоқсан ауыз сөздің түйіні де, түбірі де 
сізде жатыр екен ғой.

-  Шырагым, Мамаужан, экең Әубэкір менің досым 
емес пе? Әуекецнің баласы тұрғанда басқамен не шатағым 
бар. Тура қазір өзіммен бірге ертіп кетемін. Менің келген 
шаруамньщ мақсаты осы саған ғана байланысты. Орайына 
келген істі орағытып не қылайын.

Қаппастың көлігіне жайғасып Сэулеге жөнелген 
Маман ой үстінде. Адамдардьщ мінезі де, қылығы да эр 
түрлі. Отыз бес жасьгаың өзінде қаншамасымен таңысып, 
бірде бауыр басып, бірде жиреніп адымдап келеді. 
«Жортқанда жолың, жолдасың қыдыр болсын», -  дейтін 
батаньщ аузы дуалы ұлы даналардың өмір тэжірибесінен 
туындағандығы анық. Жольщда тілеуі дүрыс жақсьшар 
жольн-ып отырса қыдыр да, періште де солардың кейпінде 
емес пе? Жамандык атаулының түгелі қызғаныш кеселінен 
аскынған іштарлықтьщ дерті. Ілгері үмтылғанды етектен 
тартып, аяқган шалуға итермелейтін де соньщ салдары. 
Есіне Шиелідегі басқарманьщ қылығы түскенде мырс етгі. 
Ауданнан жолданған жолдама хатгы қалтасьгаа несіне



жасырып жүрді екен. Бухгалтер Мустафин Мұндықтын 
аузынан естіп білмегенде ғой, элі салпаңдап жүре берер ме 
еді. Әй, бірак аудандағылар да ерте ме, кеш пе әйтеуір бір 
қайьфылып соғып, мурындык болған мәселесін 
аяқсыратпас еді. Кадр жүйесін толықгырып, жетілдіру күн 
тэртібіндегі үрдіске айналган заман талабы. Оның ұстіне 
аудандык атқару комитетіндегі ауылдасы Жұнісов 
Қабдөштің айтуымен жазып калдырған арызы да жатты. 
Алдында егінжайларды аралап кайтқан аудандық партия 
комитетінің бірінші хатшысы Абайділдинов жолдастьщ 
кезбе көз, сөзбе сөз ұсьшысы тагы бар. Ауданның бірінші 
басшысының сөзі кумға куйған су емес қой. Қулағын 
кұлық бітемесе колхоз басқармасы қатарьгада тұрып 
тыңдаған. Сонда қалай қимағаны ма? Немесе дала 
жұмыстарына нұксан келуінен сақтанганы ма? Қудайға 
шүкір орнында қалған Мырзағали танаптағы шаруаны 
саусақтын ұшындағы тақиядай доңгелетті. Мұнын кол 
үзгенінен Шиелінің ширегі кеміп, мұрты қисайды ма?!

Мұндыктыц сездіргенін жанашырлыкка саяды. 
Қарашаның басы еді. Малшылар қосына жолай соғып 
ауданға тартш . Мэн-жайды уккан ауьшдасы Қабдош тура 
аудан басшысының қабылдауьша кіргізді.

-  Мәссаған, онысы несі екен. Сонда ол кісі маңайына 
өңшен білімсіздерді топтастырғанда не утпакшы? -  деп 
Шиелінің баскармасыньщ шолак ойльшыгьша шамданған 
Абайділдинов: «Қазір оған оз қолыммен хат жазып 
беремін. Сені бір кұн де устал тура алмайды. Жолың 
болсын, айналайьш, жақсы окы. Бізге қоғамымызды 
гүлдендіретін білікті мамандар ауадай қажет» -  аудан 
басшысы арқасынан кағып шығарып салды.

Оқуға жүретінін естігесін экесі кебжедегі төрт-бес 
қаптай бидайды Мэтеннің диірменіне ұккізіп, унын сатып, 
қалтасына каражат әзірледі. Рахия зьф  жүгіріп киім- 
кешектерін қол сандыққа қунақтап, босағага сүйеді.

Жүруге ыңгайланганда түнгыш қызы Зәуре еңбектеп келіп 
қольш созды. Маман балауса бүлдіршінді емірене көтеріп, 
қүшырлана иіскеп, кұмарлана сүйді. Әдеттегіден тыс элде 
бір бейтаныс сезім бойын шымырлатып өгкенде бейқам 
жүрегі атгай тулап аласұрды. Бұл күнделікті жүріс-түрыста 
аса байқала қоймаған, бірак табиғи болмысында элдеқашан 
берік үялаған экелік мейірімнің оянуы еді. Періште сәби 
мұның ішкі кұбылысын қайдан ұксын, кішкене 
алақандарымен бетін аймалап, өзіндік тілінде былдырлап 
сөйлеп, одан бетер жүрегін алқындыра түсті. Осалдығын 
сездіруден қысылған ол: «Кел, кане сені де күшактайын», 
-  жұбайына карап жымиып, кұшағына шакырды.

-  Қойшы ерікпей біреу-міреу көріп қалса ұяттағы. 
Қайтеді-ей, орыстар құсап!

Енді қалалы жерге барғасын біраз нәрсені үйренетін 
шығарсың. Тек ауылдағынды үмытпагайсьщ! Онысы жай 
ғана еркелік назы. Реңі кызғаньплтан күлан таза.

-  Қызылжарға барып оқуга түсіп, орныққасын келіп 
езіңді алып кетемін, бірге түрамыз.

-  Аяғьвда аққүла оралғы болармын, -  бұл сөзді 
айтуын айтса да Рахияның жүзівде шырай жүгірді. -  Онда 
кайда түрамыз?

-  Қала емес пе, пәтер жалдаймыз. Барып оқып 
қайтқан үйлі барандылардьщ көбі солай істепті.

-  Дегеніңе кұлдық, төрем, етегіңнен ұстаған екем 
қайда бастасан да ере беремін де.

Бэрі де ойдағыдай болып, Рахия да Қызылжар 
каласында Маманмен оқу мерзімі аяқталғанша бірге 
жайлады. Әкесі Әубэкір төсек жаңғыртқан. Онысы 
жастардың дербес түрмыстарына үлкен жеңілдік туғызды. 
Өгей шешелері жақсы ортадан шыккан ибалы инабатты 
жан. Тең тенімен, тон жеңімен дегендей эркім өз 
замандасымен жарастық кұрғанга не жетсін.

* * *
Үш жыл алты айда салалы мамандықтың сан кырлы 

сырларынан сабақ алып оралган санаулы күндерден кейін 
аудан басшысы қабылдауына шақырггы.

-  Ең әуелі, Әубэкіров жолдас, нағызы біздің 
адамдарымыздың қурамына кіруіңмен қуттыктаймьш. 
Қайраулы қылыштай қайтпас шағывда қайратьща лайык 
қызмет беріп, сьгаап байқайтын сәт енді келді. Мьгаа 
Үйымшьш ауылы өзіңе таныс, жандарьщ аралас, малдарың 
қоралас дегендей. Сол жерге арнайы жіберуге басшысынан 
бастап қосшысына дейін топтал тізімдеп жатырмьо. 
Беліңді буып, білегіңді түресін де агроном ретінде сонда 
аттанасың -  деп бірінші хатшы жақында тағайындалған 
Ұйымшылдың жаңа төрағасы Муқашев Шэріпке жолығуға 
жумсады. Құшақ жая қарсы алған Муқашев өз 
құрамасының сапьшдағы партия уйымының жетекшісі 
Шахметов Өсербай, бас есепші Жахин Салыкпен 
таныстырды. Бұган дейін аталған шаруашылықта Омарова 
Шәмшібәну-төраға, Тэшімова Қадиша партия ұйымынын 
жетекшісі қызметінде екен. Екі эйелдің арасынан дау 
туганып, бір кеңсенің ішіне сиыспай, бірінід устінен бірі 
арыз бұрқыратып біресе ауданды, біресе облысты топалаң 
тигендей мазасыздандырады. Өрескел оқиға асқына 
Алматыға да жеткен. Ақыры шайпау тілдерімен, шапшыма 
мінездерімен елді ала тайдай дұрліктірген екі долыдан 
қутылуды көздеген жоғарғы басшылық кеңсе 
қызметіндегілерді тұп тукиянымен кызметтен босатуға 
мэжбүр болады. Басшылық тізгінін қолына устаған 
Шэріптің бисмилла сезі араларындағы ауыз біршілікті 
арттырып, ер азаматқа лайьщ тізе қоса, иық туйістіре еңбек 
ету. Қарамағындагылардьщ қалауы да осы пікірді қуаттап, 
мүдделестікке ой қосты. Сөйтіп ортақ жүкті жумыла 
көтеріп, жігіттік үлгісін танытуга өз ара уағада байласқан 
белсенділер Ұйымшылдықтармен қоян-қолтық араласып

та кеткен. Екі эйелдің қырғи-кабақ бет жыртысқан 
дүрдараздығынан дэріпті атауына кереғар сызат түскен 
іргелі коныстьщ күстәна түргындары намысқа тырысты. 
Серкесі бастаса серіктестікке уйлесерлік өнегелі өрендер 
бар еді мұнда да. Алгашқы күндерден-ак еңбек 
көрсеткіштері еселеніп, елеулі деңгейге көтерілді. Маман 
іргелес ауылдьщ өз адамындай үлкенімен де, кішісімен де 
етене жақындасьш, бірлесе қимыл жасады. Агрономға 
қатысты дала жүмыстарында тәжірибе жинақтап, кәсіби 
машықтануьша диқан механизаторлар көп жылдық 
түйсіктемелерімен бөлісті. Соньщ арқасьшда бір кыдыру 
шаруаньщ оңтайы табылды. Әрине ел болған соң 
жақсысына жаманы, еңбекқорына жалқауы, момынына 
қырсық, қыршанкысы қосарласьш жататын әдеті. Түрлі- 
түрлі окиғалар да көптіқ ішіндегі тұнбадан туындайды.

Бірде танертеңгілік мэміле жиъшға бас косқанда 
парторг Өсербай әдетгегіден тыс кешігіп, жаяулап жеткен.

-  Осымен үшінші мэрте қайталанды. Мінетін атымды 
түсасам-ак ана Кэрім деген сиыршы шал мінеді де 
жөнеледі. Нендей шара қолдансақ болар екен, -  деп сылк 
етіп отыра кетгі. Шэріп басқарма кінәлі шалды шақыртьш 
кісі жүмсады. Одан эрі ағымдағы өзекті мәселелер 
қозғалып, белсенділердің эрқайсысы өз саласының жай- 
жапсарьша ойысқан. Қашан күндік жоспар айқындалып, 
басты мамандарға тиісті тапсырмалар беріліп, жиын 
тарқағанша бастыкгың бөлмесіне бөгде ешкім бас 
сүқпайтьш. Жеке сүрактар кейіннен қаралатьга. 
Қалыптасқан тэртіпке қүлақ аспаған элдекімнің оспадар 
қаңқуы ауызғы белмені дүрліктіріп, іштегілерге естілді. Іле 
есік ашылып, эй-шайда ісі жоқ бұтындағы ақ дамбалының 
бауы тізесіне шұбатылаған шэлкес шал алқын-жүлқын 
босағадан аттады. Бүл парторгты шырылдатып жүрген 
Оразбаев Кэрім еді.

72



-  Мені неге іздедінцер, уақытым жоқ, сиырым ұзап 
кетеді. Ерігіп жүр деймісіңдер осы жасқа келгенде, -  
езуінен сілекейі шүбырып, құтырынған бурадай 
қалшылдайды. Ерініндегі насыбайды жаңада сыпырып 
тастаганы аңғарылады. Аузьш да сүртпеген-ау жарықтық.

-  Асыксаңыз сэлемге де қайырылмассыз, үлкеннен 
енеге үйренеміз бе десек ұстімізге баса көктеп эңгіртаяқ 
ойнатпақшымысыз? Ақсақал, біз де осы елге, мьша 
сіздерге кызмет жасағалы келген адамдармыз. 
Тақымыңызга ат жакпағандай жүмыс көлігімізді неге 
сұраусыз мінесіз. Атыңыз жарамаса осында жылқы бар 
емес пе, ауыстырьш бірін мінсеңіз қольщызды кім қағады. 
Сақалыңыз омырауыңызды жапқанына карамастан 
қияңқылық жасап ісімізге нүқсан келтірдіңіз, -  деп 
басқарма эдептен алшақтамай, салмақты уәж айтты.

-  Е, дардай басыңмен соны да сөз деп. Баска бірдеде 
болған шығар десем. Қарағым, ныспың кім еді?

-  Шәріп.
-  Жэ, Шэріп шырағым, саған дейін осы жерде он жеті 

басқарма ауысқан. Мына сен көзім көрген он сегізінші 
баскармасың. Бәрі де қамшысын қоншына қыстырып, 
жүгендерін ьннқырына байлап коштасқан. Аттар осында 
қалған. Дауыңның төркінін казбалатсаң үгыласың. Екеуміз 
еркек басымызбен қатьшның тақымынан босаған кара атқа 
таласқанымыз қалай? Алжыған маған жарасса да, саган 
жараспас. Жігіт гұлпар таңдаса озады. Мэртгігің мәстектен 
артьшмаса мырзалығың қайсы? -  сөз басқарманың 
сұйегінен еткендей. Тосылғандығын мойындап: «болды, 
болды, сізге дауа жоқ екен, міне беріңіз», -  деп колын 
сермей берді. Шал шақшасын суырып, насыбайды 
алақанына толтыра ерініне лақтырды. Ернін томпайтқан 
күйі айналасындағыларға маңгаз карал алды да 
табалдырықтан эрі аттады. Ақ дамбалының ауы салбырап 
бара жатқан дөңайбат турпаты тым тэкаппар. Жасында

тіптен тентек болған-ау. Бөлмеде аз-кем үнсіздік орнады. 
Бір уақытта Шэріп қарқылдап күліп жіберді. Барлығы ду 
қосылды.

-  Өзіме де осы керек. Ха-ха-ха, қатырды-ау мына 
кәрің... -  күлкісіне шашалып сөзін беліп-бөліп эзер айтты. 
— Жүре берсін тимеңдер. Әй, Өсербай, енді өзің кеткенше 
мінетін атьшды жылқыдан тандап ал, тағы күлді. Өсербай 
біресе бозарып, біресе қызарактап басын изеді.

¥йымшыл колхозьгаың Шәріп Мұкашев 
басқарғаннан кейінгі гұмыры небары үш жылдан аспады. 
Жоғаргы жақтың төтенше шешіміне сәйкес таратылып, 
ірілендірілген Ленин колхозыньщ қол астына барып кірді. 
Жұмыссыз қалған әріптестерімен кеңсесінің іс-қагаздарын 
тапсыру үстінде Шэріп мырс етіп езу тартты.

-  Неге күлдіңіз -  деп сүрады байқап қойған Маман.
-  Анадагы Кэрім шалдық аузы дуалы екен. Қамшы, 

жүгенімізді үстап қапдық міне, өнінде мұңаю сезілді. 
Бүлар Үйымшылмен коштасьш, ауылдан шыкқанда 
сонадайда белсенділерден белі босаған мінгі атгар 
жайбарақат жайыпып жүрді.

* * *
Маман ойын қайырып, бойын жинағанда Қаппас элде 

нелерді әңгімелеп келе жаггы. Япырмай, мьша кісіден 
үяттау болды-ау. Не айтьш, не қойды екен?! Манадан 
саңырау адамдай байланыссыз қалғанына қысылды.

-  Осы сендер қай туғансыңдар? Керейге
жатамысыңдар, элде атығай-қарауылмысьщцар?

-  Қақсалмыз, ағай.
-  Е, бұл жақга кайдан жүрген қақсалсыңдар?
-  Аталарымыз сонау ақтабан-шұбырындыдағы 

жаугершілікте Баянауыл жақтан келіпті дейтін атам 
маркұм. Арғы жағын казбалап зерттеген емен.

-  Бір қызығы мен соны қанша жолыққанда 
Әубәкірден сұрамаппын да. Қажет те болған жоқ-ау 
шамасы. «Өзі ұнаған жігіттің атасьш сұрап нетесің», -  
демейтін бе бұрынгылар. Дегенмен жеті атасын білген 
жақсы ғой. Жарайды қақсал болсаң, қақсал бол, ол да кигіз 
туырлықты қазавдъщ бір баласы, -  дей салды өз сауалы 
өзіне ерсілеу көрінген Қаппас. Жас агроном өздігінен 
жағын ашпағасын кексе басқарма қайтадан сауалнама 
жүргізді.

-  Үй іідіңді не істейміз?
-  Әзірге Кеңащыдан қозғалмайтын шығармыз, 

келініңіз босанғанша колайы келмейтін сияқты.
-  Ә, солай ма еді. Қазір неше баланың әкесісің?
-  Үкілегеніміз үшеу. Шүкір десек төртеу болар. 

Ықыластана миыгынан жылы жымиып Қаппастың 
жасамыс тартқан дидарьша карады.

-  Әмин, эмин, тілеуіңе жет. Бастарың жас, келін 
келіссе оннан асырмай тоқтамаңдар. Заман қудайга тәубә 
жылдан жылға түзеліп келеді. Үкімет бар жағдайды жасап 
жатыр, керек десең өзі тэрбиелеп, асырап беруге де дайын.

-  Он екі мүшеміз сау тұрғанда үкіметке бала 
бақтырып қоймаспыз.

-  Шежіреге тіркегенің нешеу?
-  Біреуін қостым. Екеуі қырық жетіден тоқсан төрт, -  

Үлкеннің иіріміне орай бұл да жауабын жұмбақтай 
қайырды.

-  Пах шіркін! Өзің тіпті байсың ғой, -  Қаппас 
қарқылдай күлді.

-  Тек, өйдемеңіз кэмпескеге легіп кетермін, -  Маман 
да ағаның кұжісіне дем бере жарасты.

-  Сонша байльщты қорықпай жалғыз келінге 
күзеттіріп, өзің тұзде жортып жүрген көкжал екенсің онда.

-  Тұңғышымыз Зэуре Шиеліде экейдің үйінде.

-  Атасының қолын рарты п , көңілін аулаған екенсің, 
жарады. Жұмыс, жүмыс деп эшейін көп нэрсені қағыс 
қалдырамыз энекей. Сенімен қанша жиі кездессек те бір 
сұрасамшы. Мұрнымыздан су кетіп жүріп мүршамыз бола 
ма соған. Сәуледе біздің шаңырақты өз ұйім деп біл, 
шырағым. Үнемі далада жел соғьга, кұн қақтап, сылпылдай 
беруге темір де тозады. Бір мезгіл үйге түсіп, бел суытып, 
көз шырымын кандырып алсаң қүр атқа мінгендей 
тьгаығасың. Дамылдаған адамнық ойы сергек, бойы пшрак 
жұмысы өнімді болады. Ал, түс әлетінде ыстық тамақ 
ішпесең еңбекке зауқьщ соқпайды. Мен өз тәжірибемнен 
айтамын.

Биыл бір мьщ тоғыз жүз алпыс үшінші жыл. Маусым 
айы. Дала элі жап-жасыл, боздана қойған жоқ. Жаздың 
аптап ыстығы мидан өтпегенмен маңдайды қыздырады. 
Аспан ашық, шөкімдей бұлт көзге шальгабайды. Шөп 
науқаны жаңада ғана басталған. Кербез өңірдің сағымға 
шомьшған гүлзар жазирасы, дэрумен иісін аңқыта 
бұркыратып танауды қытықтайды. Сэуле ауылыньщ ақ 
шатырлары алыстан бұлдырап, толқып түр.

* * *

Сэуленің біраз адамдары жүгері алқабында қызу 
қарбалас үстінде. Көбі мектеп оқушылары.

-  Әй, жүгермек, секектеп секіре бермей ана арам 
шөбівді жұл.

-  Ол менің шөбім емес кой, тэте, даланың шөбі.
-  Сенікі деген кім бар саған. Ана жүгерінің түбін 

тазала деймін.
-  Бір түтам шөп жүгеріні жеп қояр деп пе едіңіз 

соншама.
-  Қайдагы бір түтам. Айғырдай, айғырдай тіпті.
-  Мына шөп айғырдай болса, онда жүгері пілдей 

болтаны да, тырбиып, тырбиып. Хи-хи-хи! Үкімет те

кызық, жүгері егіп эуреленгенше арам шөп екпей ме 
оданда.

-  Қап, сені ме, сені «зәргентай» кімге тартқансьщ 
осьшша жагың талмай судырап. Бойың бір қарыс, тілің екі 
қүлаш. Таңдайың тақылдап ауызың жабылмайды. Қазір 
ана мүғаліміңе шағым жасаймын.

Мұғалімі мұрты жаңада тебіндеген бозбала жігіт. 
Қүлағы шалдыма немене бұларға таман аяңдады.

-  Сен тағы да тентектік көрсетіп жатырсың ба?
-  О, не дегеніқіз мүғалім-ағай, шамам жеткенінше 

аянып жатқаньм жок.
-  Жақсылап түптеңдер. Жүгеріміз былтыргыдай 

еспей қалса биыл тағы өлеңге легеміз. Қабиден ағайларың 
былтыр өз қарсыласына осы жүгерінің кырсығынан жауап 
таппай, жерге қарап келген жоқ па Көкшетаудан. Сәуле 
ауылының намысы үшін, қала берді мектебіміздің 
абыройы үшін акьш ағайларыңды биьш мақтанышпен 
жырлайтындай табысқа жетуге тырысайық. Ақынды 
арқаландырмаса тілі шешілмейді. Ол елге, елдің 
жетістігіне арқа сүйейді. Шабыт та сонда шалқиды. 
Әйтпесе ағайларың бізбен жерлес екендігіне ұялып, біздің 
мектепте сендерге сабак бергеніне қатты өкінер.

-  Біржан атамыз Сара акынды жеңген жьшдары 
еліміздің жүгері екпегені қандай дұрыс болған, ағай..

-  Ту, саған сөз өтпейді екен, босқа сайрамай шепті 
жүл! — деп мүдіргеніне шарасызданған мұгалім теріс 
айналып, жылдам адымдап женіне жылыстады.

Жас үстаздың акын ағайларың дегені Сэуле аулынан 
шыққан айтулы ақын Қабиден Жаудин еді. Облыстык 
айтыстарда Кекен Шэкеев, Мүса Асайыновтар қатысқан 
жыр додаларьшда өзіндік орны бар, Еңбекшілдер 
ауданьшьщ жалау желбіретер жыршысы. Жүгеріден 
жүйкесі тозьш жүргендердіқ бірі сол кісі. Былтырдан бері 
кұлшына қолға алған жүгері егуден сәулеліктер абырой

77



талпай, жүректері шайлықты. Биыл да сепкен дән, токкен 
тер зая кетпес ұшін арқа етгері арша болып жанталасуда. 
Былайынша бэрі де дұрыс секілді. Білгіштер бар кінэратты 
арам шөптен көріп, бой көтертпеуге күш біріктірді. Жүгері 
алқабының кұтімі боразда бораздамен өлшеніп мектепке, 
үйді үйге белініп, бекітілді. Алайда оң нэтиже 
байқалмайды. Сабақтары шелдің өсімдіктеріндей 
тырбиып, тырбиып баяғы сұқпытын кайталады. Ендеше 
Қабиден акынның да құлағы шулы. Мұғалімнің сөзінен 
кейін элгі бала іщқшаңдап арам шөпті тамырымен суырьш 
лақтыра бастады. Осы кезде ауыл жақтан салт атқа мінген 
орта бойлы жігіт ағасы танаптың шетіне желе шоқытып 
жеткен болатын. Бұл бригадир Шабдан Теміргалиев еді. 
Тұс-түстан шұбырған ересектер соның айналасьша 
топтасты.

-  Қалай жігіттер, балалар шаршаған жоқ па? Бетін 
кайтарып, тұқымын Кұрттыңдар ма арам шөптің?

-  Құрысын бүйтіп итпектеп, тоңкандап тайлы- 
тұяғымызбен шүбырып жүгері еккеніміз. Кім ойлап талкан 
ата-бабамыз көрмеген қайдағы жайдағы бэлені. Одан да 
кол шалғымен шеп шаппаймыз ба тізіліп. Әбден зықымыз 
шыкты. Аты жаман арам шепті жүпған сайын бой бермей 
қаулайды.

-  Саспандар, «эр кеселге бір дауа», -  оның да иесі 
келеді бүгін, ертең, -  деді Шабдан. Тосын хабарға 
жүгерішілер елең етісті.

-  Рас па, қайдан?
-  Алматыдан ба? Мәскеуден бе?
-  Кэдімгі өзіміздін Востошныйдан,
-  Орталықтан ба?
-  Қазақ па, орыс па?
-  Шүршіт болса да, осы түбің түскірдің тілін 

тусінетін біреу келсе еді.

-  Оньщ да бізге қосылып ап: «Міне былай 
жұльщдар», -  деп тоңқаңдап жүрмесе не кылсын, -  
Қушыкештеу қара торы жігіт еңкейіп тұра кап жердің 
шаңын бүрқьтратып ала жөнелгенде барлығы кыран-топан 
күлкіге кенелді.

-  Әй, қояқ қой, сенің андағы көрсеткенің адамнан 
гөрі маймылға үқсайды.

-  Бұра сөйлеген күлкіге жақсы, келемеж кылмаддар. 
Ол жігіттіц есімі Маман. Аты да, заты да маман, -  Шабдан 
ауылдастарыньщ солақай ала тартпа қыпжақ сөздерін су 
сепкендей тойтарып, байсалды қалыпқа ойыстырды.

-  Әубэкіровті айтасыз ба?
-  Е, Мамау десейші. БіЯеміз, білеміз, неге білмейік, 

жас күнінде Құдьщагашта оқыған. Шиелінің тумасы.
-  Ол бір жібі түзу, іскер жігіт. Кеңащыда неше 

түрліні еккен.
-  Иә, иэ, көргенбіз. Сарымсақ, қызылша, бұршак 

секілді тағы бірдеңелерді шығарьщ жұретін.
-  Бұрнағы жыпдары сарымсағын бізге де әкеліп 

таратқан жок па еді.
-  Кеңащының орналасқан жерінде гүіцы су бар ма? 

Көкеніс түзды суга өсе ме екен?
-  Бірнеше үлкен бөшкелерге суды тасымалдап 

толтырып, пәлен кісі қолмен күтіп, суарып жататын.
-  Сонда кэдімгі Кецащының адамдары ма?
-  Енді немене Әмірикәдан арнайы кісі шақыртты деп 

пе едің.
-  Жай әшейін айтқанымда. Қазақ баласы кекеніс 

отырғызғанын естімеппін. Шамасы орыс, немістер ме 
дегенім гой баяғы.

-  Немене алла тағала көкөніс-жемістерді тек орыс- 
немістіқ мандайларына мөрлеп басып жаратгы деп пе ең? 
Үйретсе адам игермейтін кэсіп бар ма жалғанда? Сонау

оңтүстіктің қазактары ежелден бақша шаруашылығымен 
айналысады.

-  Соларывды да егіп, баиьш, жинау оңай емес шығар. 
Мамау орталыққа ауысқасын ешкім керек етпеді ғой.

-  Артық жүмысқа арты қозғалып, арқасьш терлетуге 
кім әуес дейсің?

-  Мэнін білетін малымызды қайырып, жайымызға 
жүрейік деген болар.

-  Ортальщ кеңседегілердің өкімінсіз бастаған істі өз 
бетімен аяқсыз қалдыру ешбір қарапайым жұмысшының 
қолынан келмес. Тегінде бастық құптамаған-ау. Пайдаға 
кенелсе сөйте ме?.

-  Жігерімізді қүм етпей жұгеріден де солай құтылсақ
екен.

-  Хрущев орньшан кетпегенде осы сөзіңе бола 
сотталатьш едің. Жүгерінің нанын жегеніңді 
ұмытқанбысьщ. «Коммунизімніқ наньша» тіл тигізбе!

-  Астапыралла, астапыралла! Жағыңа жылан 
жұмыртқаласын.

Сөзге төтеден Шабдан араласып, жерлестерінің 
шаруашылыққа қатысты желбуаз дүдемал сүрақгарына 
дэйекті жауап айтгы.

-  Біз сарымсақ дейміз. Онымыз шешнөктің атауы 
көрінеді. Дұрысы пияз екен. Сол пиязды сақтарлык орьш 
кеңшарда жоқ. Ал, қызылша сиыр малыньщ қондануына 
да, сұт мөлшерін арггыруға да ерекше қунарлы азық 
ретінде мал шаруашылығын зерттеуші ғалымдардьщ 
назарьша іліккен көкеністің түрі. Өкінішке қарай оны 
ұсақтап турап қажетке жарататын қондырғы енді ғана 
әкелініп орнатылғалы жатыр. Әйтпесе томардай-томардай 
қызылшаны балталап шауып, пышақтап кесіп, мыңдаған 
малға қашан үлгересің.

Бүрьшгылардың Ақырзаманда сиыр пұл 
боладысының кебі келді міне. Ата-бабамыз көрмегенді,

аузымызға тимегенді кара малдың өңешінен қалай өткізіп, 
ұлтабарына қалай жеткіземіз деп ертелі-кеш пүшайманбыз.

Іліп-шалма үзақ сонар пікір жарыстырғал сөз 
жэрмеңкесі бір мезетке сап тиылып, бригадирді 
қаумалаған жүгерішілер тегіс елеңдесіп ауьш жақ беттен 
өздеріне бағыт ұстап, қатарласа қозғалған қос аттыға назар 
тігісті. Жүрістері ауыспалы аяң-желіске ұқсайды. Бүл 
үлкен адамдардың жүрісі екендігіне ешкім шүбэланбады. 
Шабдан масалап мазасын алған атын судьщ бошкесі 
тиелген арбаның агаш калдайьша апарып лектірді де қайта 
оралып топка қосылды.

-  Қамшылар жағындағысы біздіқ басекең. 
Астындағы ат сонікі. Екіншінің тақымындагы ат та біздікі, 
бірақ үстіндегісінің ерге отырысы бөтен. Анык бажайлай 
алмай тұрғаным. Мұны айтқан үзын сары қалпағын 
көлегейлеп үңіле түсті. Бэрі қарауыл қарағандай кейіпте.

-  Дэуде болса элгі айтқан агроном шығар.
-  Эрине ол -  Маман болуға тиіс. Қапакең таңертемен 

әдейілеп сол үшін орталыққа кеткен. Келген ғой, -  деді 
бірден топшылаған Шабдан-бригадир жағдайға біршама 
қанықтыгын танытып.

-  Біздің Қүржық-ағамыз да нагызы беймаза жан-ау, 
жаңа келген агрономды бейне зікір салдыратын бақсыдай 
етегін жерге тигізбей дедектетіп экеле жатыр.

-  Асықтырмағанда ше, ертең-ақ апшыны шыжғырып 
аптап ыстық басталады. Былтыр аузы күйген Қүржықтын 
ауыруының араліпысы да, уайымының шанпіуы да осы 
жүгері.

Салт атгылар танаптьщ жиегін жагалай айнальш тура 
жұмыскерлердің қасына жеткенде дізгін тежесті. 
Жапатармағай жамыраса қолдарын ұсынган 
ауылдастарының сәлеміне көңілі толған баскарма амандык 
саулықтан соң Маманды таныстырды.

-  Білеміз, білеміз өзіміздің жігіт кой -  десті көпшілік 
қуаттай қолпаштап.

-  Таныс, білістік тегі дұрыс, бірігіп жұмыс істеуімізге 
қолайлы. Жүмыла көтерген жүк жеңіл. Тізе коса, иық 
түйістіре қүлшына қимылдасақ альгабас қамал, бағынбас 
асу бар ма? Баяғыдай келте пішіп, қара дүрсін ноқай 
домбалдай салатын заман аулақга қалды, Білекті бірді, 
білікті мынды жығатын жанашыл дэуірге қадам бастық. 
Мына Мамауға қолқа салуымның түп негізі осында жатыр, 
жарандарым, -  топтағылар басқарма сөзін түгелдей 
мақұлдап, бастарьш шұлғысты.

Маман жүгері алқабын жаяу кезіп, саспай барлады. 
Саусағының ұшын сүңгітіп жердің ылғалдылыгьш 
тексерді. Әр тұстан жұгері сабақтарын тамырымен суырып 
алып, өзегін жарып қарады. Ұяшықтардың арасын олшеп, 
дақыл себу тэртібінің сақталмагандығьш анықтады. Жаман 
аты арамшөп деліягенімен бүлар да эр текті өсімдік. 
Сондықтан эрқайсысыньщ табиги көбеюіне байланысты 
өзіндік ғылыми негіздері мен тэжірибелік түжырымдары 
бар. Жаңылыс қорытынды жасап, атүстілі асығыс шешім 
шығару кателікке ұрындырады. Қаппас пен Шабдан 
әріптестерін сонадайдан сырттай бақылап кедергі 
келтірмеді. Жаңа агроном олардың козіне мьша даланың 
дімкэс кеудесіне кұлағын төсеп, алақаньмен сыйпап, дэру 
ойластырган шипагердей елестеді.

Үзеңгі қағыстыра желе жортқан үш салт атты 
жүгерішілерден аттанғалы егінжайларды кідіріссіз аралай 
шолып ауылға бет бұрғанда ымырт үйірілді. Ертен болмаса 
бүгін Кеңащыға қайтуға күн кеінкіріп кетгі. Бүгін ат аягы 
жетпей калган аумақтың өзге белігіндегі біраз егінді келесі 
тэулікте өз көзімен көрсем дейді. Сондыктан үйқысын 
қандырьш таң ата козғалганы жон. Үйге де соғып үлгеру 
үшін басқарманьщ машинасын каламакшы. Бетін

қайтармас. Қаппастың өзі машинадан да атпен жүргенді 
ұнатады екен.

Маманның Сәулеге ауысқандығынан Рахия бейхабар. 
Оріалық кедседен ешқайда бүлтармастан алып үшкан 
Қаппастың «жұр, жүріне» ілесіп кете барды емес пе? Енді 
мүньтп жолына елегізіп түнімен көз ілдірмей 
тынышсызданатыны анык. Қасына Елеукені экеліп берсем 
бе деп ойлады. Ер баланың аты ер бала әжептәуір серік 
болады. Ол да он үшке толып қапыпты-ау. Жиен ғой. 
Алайда туған баласындай жақын түтады. Онын шешесі 
Рузия мұнын кұрсақтас карындасы. Әуелгі ұзатылған 
жұрты жайсыздау болып, -тұрмыс құруы сэтсіздікке 
үшырады. Рузия осы Елеукеге босангасын ауруханада үзак 
жатып қалады. Күйеуі де, күйеуінің туысқандары да: 
«дүниеге нэресте келді-ау, ол біздің қанымыз ғой, келініміз 
не хэл кешіп жатыр», -  деп каперлеріне ілмейді. Байғүс 
қарындасыньщ нэзік жүрегі жалгызсьфап, қан жылаган, 
көңіліне кірбің үялаған сол бір шақтарда Маман эскер 
қатарьшда жүрген. Қүдалар жағының немқүрайлы бейэдеп 
кайырымсыз катыгездігі Аяпберген эулетін шымбайына 
пышад қадагандай шамдандырады. Іштері казандай 
кайнап, көкіректеріне шер байланады. Намысқа кызған 
Байдэулетті үлкендер сабырға шақырып, сабасына 
түсіреді. Ақыры шыдачы саркылған Рахия атасыньщ 
рұқсатымен ат жегіп барып кайын сіңлісін қүндақтағы 
сэбиімен Ш иелііе алып кайтады. Сол күннен бастап 
Рузияға қолқабыс жасап, жоргектегі бейкүнә нәрестені 
бірлесіп күтіседі. Іші өртеніп, жарапы аккудай жаны 
жэбірленген жас анаға таяныш, сүйенішке айнальш, 
сіңдісіндей қарақтайды. Шынайы пейілмен, шырайлы 
қабақпен өзегіне нүр себелеп өмірден түңіліп, жүнжіп 
кетуіне жол бермейді. Аяпберген ақсакап еленбей қалған 
шөбере жиеніне Елеусіз деп азан шакыртьш ат кояды. Енді 
сол Елеусіз де биыл отау иесі он үшке аяқ басгы.

Айналасындағылар Елеуке деп еркелетеді. Тумай жатып 
тағдыры тәлкекке душар болып, елеусіз қалғанын элі 
білмейді. Өйткені ескерусіз калган жоқ. Рузия кеп отырмай 
басқа бір азаматпен тұз-дәмі жарасып етегінен ұстады. 
Қьшығы тэтті Елеукені нағашылары бауырына басқан. Жас 
күнінен Рахияны туған шешесі санап, Маманды эке деп 
атайды.

-  Әуекең әңгімеге қара шалдырмайтьш шешен еді, 
сенің бойьща жұқпаған-ау тегі, тұйық көрінесің. Әлде бізді 
жатырқаған сыңайың ба?

-  Жо-жоқ, Қапеке, ағат ойлап айыпқа бүйырманыз. 
Маман тұткиыл сүрактан ьщгайсыздана қысылды.

-  Қазақгьщ жол кыскартайық, ағаш казан қайнатайык 
дейтіні қайда. Ең құрымағанда манадан көргеніңнен 
көңіліңе түйгеніңді бөліспеймісің. Шабдан екеуміздің 
тағатымыз таусьшды.

-  Иэ, иэ, Қапекёңнің шьштуайтка шырға тартуы 
әбден орынды. Бэріміздің илейтініміз бір терінің пұшпағы 
ғой баяғы. Үстіміздегі маусымньщ эр күні, эр сағатына 
шейін санаулы. Атының шаужайын сәл іріккен Шабдан 
сөзін үзбеген қалпьт кайта тебініп, Қаппастьщ арғы 
жағынан ауысып, Маманның қамшылар қапталына 
қатарласты. -  Жұмысшыларымыз сайдьщ тасындай 
шетінен еңбекқор, қалай бастасаң да камшы қақтырмайды. 
Биылғы міндеттемеміз былтырғыдан гөрі 
үлғайтьшғанымен егіс науқанын межеленген уақытта 
аяқтап үлгердік. Жоспардың орындалу жауапкершілігі осы 
үшеуміздің мойнымызда. Екі жолдасының өзінен зор үміт 
күтіп келе жатқандығына Маман іштей толғанды.

-  Сенім артқандарьщызға дэн ризамын, -  деді ол 
сарапты пікірін салмақты сөзбен үқтыруға тырысып. -  
Бидай мен арпанын шығымдылығы қанағаттанарлық. Бірақ 
келесі көктемде боразданы үзыннан жыртып, тұқымды 
келденеңінен себу эдісін колдансақ өкінбеспіз. Бүл

технология көптеген шаруашыльвдтардың тэжірибесінен 
өтті. Агрономдар озық технология екенін растап, 
мойындап жатыр. Мұнымды: «Біткен іске сыншы көп, 
піскен асқа жеуші көпке», -  жорымаңыздар. Ал жүгері 
мәселесіндегі жеке пікіріме назар аударсаңыздар: қазіргі 
жанкешті еңбектеріңіздің бэрі зая. Боска арамтер 
боласыздар.

-  Ә, не дейт?! Оның несі дүрыс емес? Меңгеруші тоқ 
соққандай қопаң етіп, ерден ауып түсе жаздады.

-  Дұрыс емесі сол, ту баста егу тэртібі мүлде 
сакталмапты. Сепкіш тіркемесіндегі құстабандардьщ 
аралығы алшақтатылмаган. Соның салдарынан түкым жиі 
себілген. Тұкым түсіргіштердің түтікше көздерін 
мөлшерлеп реттемеген.

— Мэссаған безгелдек, сонда қаншама жүгері 
түқымын жайдан жай далаға шашып тастағанымыз ба? 
Бригадирдің үні үзіліп-үзіліп естілді.

— Солай демеске лажым жоқ. Жиі себілгеніне 
қарамай неге таздың шашындай селдір есіп жатыр 
десеқіздер, оның себебі бір ұяшыкка екі немесе үш дәннен 
түсірілуі шарт. Сіздер бидайдьщ нормасымен айдап 
шыққансыздар. Содан соң сабақтардың аралықтары алшақ 
өссе қашан еркімен бойлап көтерілгенше соқа табанымен 
жеңіл өтіп арамшоптерін отап түруға болатын еді. Әрі 
карай өзегі катып алған жүгеріге арамшөптен соншалықты 
залал жоқ.

Белімше меңгерушісі мен бригадирдін салдары суға 
кеткендей үнжырғалары түсіп, үнсіз қапды. Сэуле 
ауьшьшьщ итгерініқ шабаланған үндері қүлақка жетті. 
Арсылдаған дүрегей төбеттері де, шэуілдеген қандендері 
де эр түстан дыбыстап, түнгі күзетгі қабылдап 
алгандықтарын хабарлап жарыса даурығады. Орталық 
көшенің аргы басынан элде біреудің әукімдеген дауысы 
әлсін-әлсін кайталанып қыдьфып барады. Шамасы сиырын

таппай жұр. Ауыл қарасын көрген жершіл аттар аяқтарын 
асыга басты. Біреуі көсем жорғалап, екеуі бүлкектеп 
келеді.

Маман қайткен күнде де директорға өз көзқарасын 
дэлелді баяндап, егілген жугеріні садақа етуді үсынбақ. 
Көзін жеткізсе көнуге тиіс. Есептен шығарылган танапты 
осы бастан сүрдігерге жыртып тастаса биылғыньщ есесі 
келесі жылдың өнімділігімен екі есе қайтады. Жүмысшы 
күшін орьгады пайдаланып, басқа егіндердің өнімділігін 
арггыруға жүмылдырған элде қайда тиімді. Сэуле 
бөлімшесінің иелігінде арпа мен бидайды коса есептегенде 
жеті жарым мьщға гектарға тарта егістік алкал бар. 
Шабьшдык жерлерінің колемі де эжептэуір. Жылдан 
жылга саны көбейген трактор, комбайн, машиналар дала 
жүмыстарының қарқынын еселеп үдете түсетіндігіне сенім 
мол. Тек ұжымга үйытқы больга, тіл табысып, 
ұйымдастыруға баиланысты.

* * *
Шөпшілерге түс элетінде әдейілеп барса да кешкілік 

шабьшдықты тағы бір қарап отуді жөн санады. Жолшыбай 
шөмелелерді санап, атжалданған шептің мөлшеріне есеп 
жүргізбек. Теңіректі кыдыра шолған қарашыгы карайган 
бір нәрсені қиядан байқап нобайьш ажырата алмай келеді. 
Бүл манда тырнауыш, шалғы тіркемесінен озге не болушы 
еді. Эрине солай екен. Қасында караңдаған кісі де корінді. 
Таяу жеткенде сыртынан-ак тани кетті.

-  Тұрсын, тағыда сен бе?! Жапанда жалғыз сопайып 
қалған. Әкең атыңды эдейі лайықтап қойғанда осылай 
«түрсын» деп қойған-ау, сірә. Керісінше «Жүрсін» демеген 
екен.

-  Қараң калғырдың каңқасынын ылғи бірдеңесі 
оқыстан босап түседі де қалады. Қысудай-ақ қысьш 
қатайтып бұраймын, — көзімен жер шұкмнган шалғышы

жігіт мұрнының астынан міңгірлеп, әлде нені көмейіне 
бүккендей. Жалпы Тұрсын иі жұмсақ, қой аузынан шөп 
алмастай момын жігіт болатын.

-  Жолдастарың неге қарайласпай далаға тастап 
тайып түрған? Мүмкін сен езің жұмыс істегің келмей 
үжымыңды қасақана кейін тартпақтайтын шығарсың. 
Өзіңдей азамагқа көштен қалған қотыр тайлақтай топтан 
жьфылып жапан түзде жалғыз қалған жараса ма?! Осымен 
қысқа мерзімде үшінші рет қайталанып түр, -  деп әдейі 
бастырмалата сөйледі. Маман олай еместігін іштей сезсе 
де анығын білу үшін.

-  Мәке, мен жүмыстан _дашпаймын ғой. Шынымды 
айтсам, олар мені кісі катарында есептемейді.

-  Неге? Кісі қатарынан сызылатындай қандай кінәң
бар?

-  Бар кінәм құйрык майламаганым.
-  Ол тағы не сүмдык, мен білмейтін? Кімнің 

құйрығын майлауың керек еді? Біреудікін бе, элде 
басқанікін бе? Сонда қүйрықтарыңа салидол, нигрол, 
литол жағып майлайсындар ма?

-  Жаңадан жұмысқа орналасқандар аздап ет пісіріп 
әкеліп, бір-екі шиша шөлмек қүйып, орындарын жуу 
арқылы үжымға қабылдану рәсімін жасайды. Соны 
«құйрықмайлар», - деп атайды. Менің өйтуге жагдайым 
көтермейді. Шешем байғүс ауру сырқаулы. Өзім 
жалғызіліктімін. Айтып түсіндіргеніммен әріптестерім 
елейтін емес. Тіркемемнің элденесі тырсылдай қалса, 
«Сенің шікәң сынды, мынаңды сүйреп жүре алмаймыз», -  
деп осылай ағытып тастап бірақ тартады Талай рет ауылга 
жаяулап қайттым.

-  «Қүйрықмайларды» ойлап тауып, сот кесіп жүрген
кім?

-  Бәрі.
-  Бәрі бірдей болмайды, бастаушысының есімін ата.

-  Қақаң.
-  Қақақы кім тағы?
-  Қайрат.
-  Сүлейменов Қайратгы айтасың ба?
-  Иә, тал солай.
Ел аман, жүрт тыныштағы гұрынта жоқ занды 

шығарып, Қайраттьщ Тұрсынға керсетіп жүрген касақана 
қысастыгы Маманды қатты қынжылтты. Шалгы тіркемесін 
ағытып тастап, шөп науканына каншама зиянкестік 
жасағандығын карашы. Шікәнің себептен себепсіз элсін- 
элсін сынуы да солардың қолдарынан келген кысастық. 
Ертеңгі болатын белсенділердің басқосуында Қайратты 
қайтседе топка сальш, шара қолданып әбестігін тыю керек.

* * *
Рахияның айы күні толып, аудандық аурухананық 

перзентхана бөліміне жатқызылғаннан бері Маманда 
дамыл тыныштық жоқ, көңіл күйі қатты жабырқаңқы. 
Соңғы кездері жарьшьщ құлазып кеткен жүзінен 
сырқаттьщ сызы сезілсе де аяғыньщ жүктілігінен солай 
киналып жүрген шығар деп топшылайтьш. Үкіметгің 
қымқуыт қарбалас жүмыстарынан зайыбьшьщ 
денсаулыгына жете мэн беруге қолы да тимейтін. 
Дэрігерлердің алдын ала жасаған сараптамалық 
тексерістерінің нэтижесінде Рахияньщ ағзасьшда асқынған 
туберкулездің бары аньпсгалды. Тағдырдың мүндай төтен 
соққысын күтпеген Маманның жұрегін үрей биледі. 
Жанын шүберекке түйіп, көбелектей шарк ұрып Сэуле мен 
Степняктың арасьшда шапкында. Өзегі улап уайьм  шекті.

Бала аман-есен дүниеге келді. Көңіл куантарлығы 
нәрестенің бойынан жаман аурудьщ таяқшалары 
байқалмады. Ол да дэтке куат. Өкініштісі босанғаннан 
кейінгі Рахияньщ денсаулығы күрт төмендеп, элсіреп 
барады. Перзентхана бөлімінен жұқпалы аурулар



бөлмесіне ауыстырылды. Маман емдеуші дәрігермен жиі- 
жиі кеңесті. Ол жағдайдьщ кауіптілігін жасырмай 
баяндады. Сэбиге анасыньщ сұтін емуге мүмкін еместіктен 
басқа жас босанған аналардьщ емшегіне телініп бағылуда. 
Олардың да көбісі туберкулез әйелдің құрсағынан туған 
нэрестені бауырларына жақындатуға аса ыхтияр емес. 
Маман жаңа сауьшган сиырдың сүтін апаруға мәжбүр 
болды. Сиырдың сүтінің қоюлығы сәбидің ішіне қатып, 
тағы да есті кетірді. — Баланы енді өздеріңіз экетіп 
кұткендеріңіз абзал, -  деді бас дәрігер екі ай толғанда. 
Әрине онікі де заңды.

Маман Шиеліге барып туысқандарына мэн-жайды 
хабарлағанда егей шешесі Ақлима нэресте багудың 
каншалықты қиыншылықтарын алға тартып, бұл жасьшда 
ондай жауапкершілікті мойнына жүктеуге қабілетсіздігін 
түсіндіріп, безек кақты. Байдәулет ағасының үйіндегі 
жеңгесі де әне-міне босанғалы айы кұні жетіп отырған. 
Оньщ да дэлелді себебіне көпе көрнеу пэлендей кінэ тағу 
қисынсыз. Өзівдікін ысыра турып, менікін бақ десін бе? 
Сең соққандай дағдарған Маманньщ қарақан басы эбден 
дал болды. Бір бүйірінен перзенті, екінші бүйірінен 
зайыбының ушыққан дерті жұрегіне шаншудай қадалып, 
жүйкесін азаптады.

Шарасы түгесілген Маманға сэбиін күгіп жұрген 
акушер медбике өз ақыл-кеңесін ұсынды. Оның ұсынысы 
өмір құндағында шаранасы кеппей жатып тағдыр тэлкегіне 
рпыраған ұлын ұкіметтің жетімханасьша табыстау. Дұрыс 
болса да, бұрыс болса да, қандай күйзеліп, жаны жылап 
қиналса да одан езге жол табьілар емес. Жұз ойланьш, мың 
толғанып ақьфы сол тоқтамға лажсыз тәуекел етіп Шортан 
қаласындағы жетімдер үйіне тартгы. Ол мекеменің де 
зандастырылған өз тэртібі бар екен. Не әкесі, немесе 
шешесінің өлгені хақында анықтама құжат қажет. Көзі 
гірісінде Рахиясьш, иэ, Рахиясын қалай ғана өлдіге қиьш

кұжат жасатпақшы. Оған қайтіп дэті барады. «Одан да 
өзімді өлді деп заңдастырудың жолын қарастырайын», -  
деген шешімге бел буғанда Маманның көмейіне өксік 
кептеліп, жанарьшан жас бүршакгады. Табиғатында 
оңайлықпен босай коймайтын көңілі тағдырдьщ осы бір 
катал да, қайырьмсыз сыньгаа дэрменсіздігінен жасып еді.

Адам баласы өмірге өзін жаратушы Алла тағаланың 
құзырында. Оньщ қилы-қилы сынагын азап санасаң да 
еріксіз төзесің. Қасірет қайғьщ да, шатгық куаньпльщ да 
алма-кезектескен сол раббыцның құлдары үшін 
талқьшауға жатпайтын хикметтері. Сен есебіннен 
жаңылганмен оньщ есебі мэңгі қателеспейді. Өзің «тілеп» 
алмаған қасіретке опық жемейсің. Қашан көзің 
жүмыпганга дейін бұл дүниедегі керешегің алдьщда. 
Көнсең де сол, көнбесең де сол болады. Тек рахымына, 
ризашылығына бөленуге тырыс. Күдерінді үзбе, егер 
мұсылманмын десең.

Степняктағы аудандық атқару комитетінің тврағасы 
Шэймерденов алдына отбасылык жагдайымен келген 
Маманды түсіністікпен тьщдап, дереу хатшысын шакырьш 
тапсырма жүктеді. Бастапқыда өлгені турапы куэлікті 
мына кісінің өз атьюа жазасыд дегеніне ол да тіксініп 
қалып, бастыгына бір, Маманға бір бажырайып қарады. 
Дегенмен істің екжей-текжейін анықтап ұқтырғаннан кейін 
барып, басын изеп байыбьга түсінгендей болды. Іле 
қажетгі қағазды әзірлеуге ықьшас танытты. Дэлізде күткен 
Маман көп уақьгг өтпестен өзіне дөнгелек мөрмен 
куэландырылған аныктаманы үсынғанда эрі қысылып, эрі 
қиналып, әзер қол созды. Маңдайынан бүрқ еткен суық 
термен бірге тұла бойы мұздап қоя берген. Үнсіз кетіп 
калуга ыңғайсызданып біраз қипақгады. Дэл мезетінде осы 
жағдайына байланысты не айтарын білмей састы. Таңдайы 
кұргап, тамағьш кырнай жөткірінді.

-  Менің мұндай хэлімді дүшпаныңызга да бермесін, -  
деді күрсіне күмілжіп. Одан әрі бөгелуге тьшысы тарылып, 
теріс айналып тысқа асықты. Бұл оның аузынан алғыс 
орнына шыққан сөз еді.

* * *

-  Шиеліге барып қайттың ба? Атамдар ауру 
сырқаудан аман ба екен?

-  Барып жүрмін. Шүкір құдай деп бұрынғысынша 
күйлі қуатты. Бэрі де сенің саулығыңды тілеп, ортамызға 
тезіреқ оралсьш деп сэлем жолдады. Ғелман мен Гүлсімді 
сен ауруханаға түскен күннің ертесінде-ақ сонда апарып 
табыстағанмын.

-  Есімде, есімде, энеукүні айтгьщ емес пе. Дұрыс 
жасағансың, ауьшда тарықпайды.

-  Солай ма еді?! Соңғы кездері кімге не айтқанымды 
үмытып қалатынды шығардым.

-  Титығыңа жетіп, эбден қалжырағансың ғой. 
Тынығып, азырақ дем алсаңшы. Оның үстіне менің мүшкіл 
хәлім мыяандай, шай-суыңды уақытылы дайындал беретін 
де кісі жоқ. Жаныма батады. Не істейін енді? -  Көзі 
жасаураған Рахия барлық ыңғайсыздыққа өзін өзі кінэлі 
сезінгендей кейістікпен түнжырай қарады. -  Егіндерің не 
болып жатыр?

-  Жаман емес. Науқанның алғашқы күндерінде 
жаңбыр жауып, жиын-терініміз суда кала ма деп 
қауіптеніп, біршама уайымдап едік, эйтеуір бүлттың арты 
ұзаққа созьшмады. Дикандар ашық күндерді пайдасына 
жаратып, жіті қимылдап егіннің жартысынан асыра 
еңсеріп тастады.

-  Шиеліде бэз баяғыдай жадырап жаз орнап, 
ауылдың айналасы қүлпырьш гүлге оранған шығар. Биыл 
бүлдіргенін де тере алмадым. Кейде бүлдірген дэмі аузыма 
келеді. Түсіме де енеді. «Атам шоғының» бауырында

бүлдірген теріп жүремін. «Қүдай-ау мьгаасы несі, 
бүлдірген тоғайдың ішінде өспейтін бе еді», — деймін. Тағы 
да ойлаймын: «Жаз шүрайлы болгандыктан шоктың 
бойына сыймай сыртына жайылған ба?!»>, -  деп. Рахия 
тілімен еріндерін жалап, жұтынып қойды. -Бүлдіргеннің 
қышқылтым тәтті дэмі тамсандырып, тавдайымнан кетер 
емес. Әсіресе біздін ауылдың бүлдіргеніне ве жетсін, 
ерекше ғой, шіркін!

-  Оны ертерек ескертпедін бе? Келесі келгенімде 
саған эдейілеп бүлдірген әкеліп өз алақаньмнан 
жегізбесем бе. Маман жарын шашынан жайлап сыйпап, 
дидарына қарап жымиды. Маддайына терең эжім 
сызылыпты. Нұры бұлыңғырланган жанары 
түңғиыкганып, жасаураған қарашыгы сәл ішке 
тартылыпты. Көзінің астыигы жагы көгілдірленіп, бетініц 
қаны каша бастағандай.

-  Гүлсімді қатгы тапсыр. Көп ойнап өкпесін жел 
какпасын. Елеукеге кольщ тисе бір жақсы жана костюм 
сатып әпергейсің. Онын былтыргы кигені тарылған шығар. 
Біздің Гелманға эзірге сол агасынікі жарай түрар. Зәуреш 
ұнатқан киімін езі таңдасын, қанша дегенмен есейген қыз 
бала емес пе? Қатарынан корынбай өссін. Ертең-ақ 
бойжетеді.

-  Мектепке дейін бір жақты етуге тырысармын, оган 
алаңдама.

-  Қазір жаяадан жақсы бір эн шығыпты. Радиодан 
жиі шырқалады. Тындай-тыңдай жатгап та үлгердім. 
Ыңылдап әуенін тауьш альш элсіз қарлығыдқы дауысымен 
баяу коңырлатты.

Түн жамылып келеміз, айсыз ашық аспан, 
Төбемізде жүлдыздар үнсіз жымыңдасқан.

-  Қандай ғажап көріністі келістіре эдемі суреттеген. 
Өз басьвднан кешкендей сезінесің.

Күйге толы көңілдер, араластық бите..,

-  Мамау, біз осы билеу дегеннің не екенін білдік пе,
ә?

-  Білмедік қой, білмедік, жарығым, согыс бізді 
билетпеді ғой.

Ерлі-зайыптылар бір-біріне көздерін түйістірген 
күйде мұңайып ұнсіз қалды.

Маман Рахияның тамырлары білеуленіп кеткен 
салқын саусақтарын қос алақанының арасына қыса үстап 
отырып, жас сэбилерін уақьггша жетімдер үйіне 
тапсыратындығын байыппен қинала баяндағанда 
зайыбыньщ реңі қуарып, бозарып көздерін тас жұмып бес 
минуттай жауал қатпады. Бірақ жыламады. Күйеуінің 
күйзелісін одан бетер асқындырғысы келмегені белгілі. 
Шарасыздықты мойындап ол да бас изеп жатып келісімін 
берді.

-  Тек, жалғыз ғана өтінішім: әкетерде экеліп бір 
иіскетші. Қандай заман болады. Енді көрем бе, жоқ па? Бұл 
сөздерді Рахияньщ аузынан есту қаншалыкты ауыр болса, 
соншалықты аянышты еді.

Медбикелердің көмегімен ұйден әкелген 
ораньшггарға бөлеп алдына көлденең ұсынған бөпесін 
аналық мейірімін төге, сонда да аса бір сактьщпен 
кұшырлана иіскеген Рахия жүзін тез бүрьтп экетті. -  
Құлыншағым, титтей ғана ботақаным, жолыңды кұдай 
оңғарсын! Қайтейін енді. Кімді кінэлайын. Мейірім қанып, 
мауқым басылмады-ау. Аллаға тапсырдым, Бибі-Бәтимә 
піріме тапсырдым. Бакыл бол! Барывдар, барындар, енді 
бөгелмеңдер, -  деп булыға қолын сермеді. Рахия теріс 
айналған күйі уһілеп күрсініп, күрсініп жіберді. Кеудесін 
жөтел қысып одан сайын тұншыктырды. Аурухананьщ 
аядай бвлмесінің ауасы тарыльш, науқастьщ қасында үзақ 
бөгелуге көңіл дауаламады. Маманға ишара жасаған 
дәрігер кідірмеуін өтініп, баланы көтеріп дэлізге аттады. 
Еңсесін езген корғасьшдай салмақты шарасыз арқалап,

сүйретіле басып соңынан ерді. Анасының мейірбан 
құшағынан ажыратылғандығьшан бейхабар тіршілік иесін 
құндагымен қолына ұстатқанда тіптен абдырап, түгел 
денесі дірілдей жөнелді. Табанынық асты қозғалып, 
қабырғалар шайқатылып бара жатқандай. Құлагы 
шыңылдап, көзі карауытты. Енді болмаса еденге түсіріп 
алатындай қорғалактал, жандэрмен баурына қапсыра түсті.

-  Абайланыз, әкесі, абайлаңыз! Байқамасаңыз 
түнщығып кетеді. Білегіне жармасқан ақ халатты келіншек 
бэйек больш, бойын жаздырды. Арқасынан қағьш, есін 
жыйдырды. Сонда ғана алай-түлей болмысы сабасына 
түсіп, сабыр тапқан. Бүл есімі куэлікке жазьшғанымен 
кұлағына элі ешкім атын атап сстіртпеген періште Ғалым 
болатын. Ұрпағыңды өз еркіңмен ата-тегін, аты-жөнін 
білмейтін айдаладағы жат біреулердің қолына қиып бере 
салу қандай қиямеі, қандай касірет.

Көрпешеге ықтиятгап бөленген Ғалымды қүшағына 
құшқан Мамаи аурухана табалдырығынан селсоқ аттап 
тысқа шыққанда оны есік алдьтда ерлі-зайыпты екеу 
жылы ұшырай қаумалап, тосьш алды. Екеуін де жақсы 
танитын. Апайда күтпеген тосьш кездесу. Қайырлы 
болсын, құтгыктауларын үстемелеге жаудыртып іш 
баурына еніп барады. Әйелі аңқылдай еміреніп, мұның 
қольшдағы нэрестені асқан ептілікпен өз күілағына іліп 
әкетіп, айнальш-толғанып өбектей жөнелді. Бейсауат 
қараған көзге бала бейне солардікі тэрізді көрінер еді. 
Елпілдеген ері де Маманмен үш мэрте төс түйістіре 
күшактасьга, елжіреп амандасты. Қасқағымдагы 
жаймашуақ жүздесу қүлазыған квңілін нүрға малындырды. 
Тығырыққа қамалғанда он үйықгаса ойын мазаламаған 
осынау сэулелі сэт он жыл бұрынғы оқиғаны еске 
түсірген.

* * *
Қызылжардағы агрономдар мен ауылдық 

қүрылымдарды басқару жүйесіне мамандар дайындайтын 
ұш жылдык курста дэріс алып жүрген кезі болатын. 
Үзілісте жеке қалып келесі пэнге эзірлік үстінде отырған.

-  Әубәкіров, сені ауылдан келген туысқаның күтіп 
тұр, -  деген дауысқа құлағы елең етті. Алдындағы кітап, 
дэптерлерін асығыс жиыстьфа салып тысқа шықты. 
Шақыртушы Мэтеннен келген Шарғия есімді эйел еді. 
Әйелді аты-жөнін өз аузьшан айтып танысқанда бірақ 
шырамытты. Шиелі аульгаа аракідік ол-пүл тасымалдап, 
сауда жасап жүретін Қарып деген құрымшының жүбайы. 
Басқалай жекжаттық құраластьщқа сүйенер бес қайнаса 
сорпасы қосылмайтын.

-  Айналайын, Мамау жан, -  деп бебеуледі көрген 
бойдағы амандық-саулықтан соң. -  Іздеп келгеніме 
танданба. Мына қалада жағапап барып жағдайымды 
үқтыратын тамыр да, таныс та жоқ. Жерлестік жөнін 
қуалағанда сенен жақын таппадым. Ағаң Қарып элде 
біреулердің түртпегінен болмашы дүние үшін карақан 
басы іске шатылып, осы шаһардың түрмесінде торғайдай 
тозып, камауда жатыр. Үйден киім-кешек, азық-түлік 
экеліп едім. Екі-үш күннен бері сенделіп түк бітірмедім. 
Түрменің төңірегіндегілер бүйідей жиырылып мандарьша 
жуытпайды. Қанша жыл отассақ та біз бейбақ 
қараңғылықпен гапыл өмір сүріп, некемізді растайтын 
кағаз да алмаппыз. Қырсыкқанда «пэмелиям» да 
күйеуімдікінен басқа. Қазақтың еркек-бәтшагарлары сау 
жүргенде: «Күндердің күнінде қатыным керек болар», -  
деп ойлай ма. Көзің ашық қой, қарағым, өзің 
жэрдемдеспесең тілім де, дәлелім де жететін емес. Амал- 
шарғым түгесіліп, басым қатты эбден. Жыламсыраған 
шарасыз жерлесін Маман аяп кетті. Мансапты қызметге, 
мәртебелі орында отырса бір сэрі, мәселесін шешіп-ақ

тастар еді. Сөйтсе де меселін кайтарып, көңілін жыққысы 
келмей, медеу түтарлық жауап ойластырды.

-  Ертең сағат ондар шамасында осы жерде 
жолығайьщ. Не де болса бара көрелік. Маманның бүл 
жауабы эйелді кәдімгідей куандырды. Жузі жадырап, бал- 
бүл жанып, рахметін жүре қайталап есі калмады. 
Былайьшша қарағанда күлкілі жағдай, Түрменіқ маньша 
жоламак тұрсын, Қызылжардағы сол тұрменід барын осы 
қазір Шаргиядан естіп білген. Заңға сәйкестендіріп, 
қисыны үйлесетін айла таппаса мүдцеге жету екіталай. 
Ондай бүркеншек эдіс мұның қиялында кылаңдап, көп 
кұтгірмей пайда болды. Соны санада пісіріп, сабырмен 
жүзеге асыру лэзім.

Келер күні уағадаласқан уақытган кешікпей 
Шаргиямен кездесіп, жаяулап қасьша ілесті. Биік дуалмен 
коршалған түрме өте сұсты көрінді. Өрекпіп соккан 
жүрегін байыздатьш, барьшша батылырақ сөйлесуге 
бекінді. Темір торлы есіктің арғы жағынан таял келген 
кезекшіге жазасын өтеуші Аяғанов Қарылпен 
жолыктыруын өтініп, рұқсат сұрады.

-  Сіз Аягановтың кімі боласыз? -  Түрме 
бақылаушысы ожар үңіліп, жүзіне тінте қадалды.

-  Туган баласы едім. Маман да кірпігін кақпастан 
назарын тура тіктеп, көзіне көзія түйістірді. Қаскырдың 
көзіне тура қарасаң қаймығады дегенді аңшылардан естуі 
бар.

-  Құжатыңдағы фамилияң басқа ғой.
-  Біздің қазақтың оқымаған қарапайым адамдарында 

бұрын фамилия болмаған. Кеңес үкіметінің арқасында ғана 
аты-жендерін заңдастырды емес пе? Біздің ұлтгың 
туысқандық жосыны бойьшша балаларын атасының, 
ағасыньщ, тіпті нағашыларының да апары на жаза 
беретінін ескерседіз, экем өзінің экесінің атында, мен 
экемнін атындамын. Әкемнін екі аты бар. Шын аты -

Әубәкір. Қарып еркелетіп қойган лақап аты. Мәселен 
Шоқан Уэлихановтьщ ныспысы -  Мүхамедканапия. Ондай 
мысалдар көп. Шындығында екеуі орыс халкындағы 
Александр, Саня деген сияқты бір ғана і ұлганыц есімдері. 
Ауылдық кеңестің шала сауатты хатшылары ол жағын 
жете айырмастан жазып жіберген. Сотгалатьшын кайдан 
білейік, эйтпесе бэрін реттейтін едік. Судыратып соққан 
Маманның деректемесінен мардытып ештеде уқпаған орыс 
Кызметкер арызды амалсыз қабылдап ішке кетіп, жарты 
сағаттай бөгеліп, кайтып оралды.

-  Әубәкіров, кайдасьщ? Саған рұқсат етілді. Кездесу 
бөлмесіне ет, -  деп бұйырды. Маманнын да, Шаргияныц 
да қуаныштары қойнына сыймады.

Қарып пен Маман ұзын столдың екі жағында карама- 
қарсы отырып сөйлесті.

-  Айналайын, Мамау жан, сені тапқан анада мьщ да 
бір рахмет. Өзім де тэсілдеріңнің мэнісін бірден сезе 
қойдым да: «Иэ, иә, менің балам», -  деп үшып түрегелдім. 
Бұдан бьшай да уақыт бөліп, келіп түр. Ер мойньгада қыл 
аркан шірімес. «Әубәкір» -  деп шақырғанға мен де 
тосылмай «Мен» - деп үн қатармын саңқыддап. Маған көп 
тамақтың қажеті жок. Бір-екі тоқаш жеткілікті. Бар 
сұрайтыным кэдімгі кірпіш шай бар емес пе, Соның 
біреуін эр келгеніцде қыстыра келуді ұмытпа. Мына 
бақылаушылар алғашқысында андиды да сосын 
темекілерін шегіп эріректеу кетіп, өзара беймарал 
шүйіркелесіп тұрады. Өйткені мен соншалықты кісі 
өлтірген, кару кезеніп, казьша тонаған, үкіметке кастандык 
ұйымдастырган қауіпті кылмыскер емеспін. Сотталган ісім 
де болмашы нәрсе. Сол кезде ретін тауып шайды маган 
жылжыта қоясың.

Шарғия шексіз алғысын жаудыра-жаудыра аулына 
кайтты. Күйеуіне жүздесе алмады. Маман Қарыптьщ 
баласьша айнальш, кейде бір жұма, кейде екі жұмада өкіл

әкесінің қолқасын орындап тұрды. Әр жолыккан сайьш 
Қарыптың кездерінін астары күлтілдеп, бет пішівінің 
домбығып бара жатқандығын адғарады. Онысьша: 
«Шырағьш, мен қ а п ы  науқаспын ғой», -  деп жауап 
айтады, көздері қулана күлімсіреп. Тек шайды естен 
шығармауды тэптештеп тапсырады. Кезекті жүздесулердің 
бірінде:

-  Мені кеп ұзамай денсаулығыма байланысты 
боеатуға тиісті, -  деп ақырын гана қабақ кақты. 
Шьшдығында арада ай жарым өтпей екіл экесі сабакган 
оралған Маманды пэтерінде карсы алды. Науқасына 
қатысты шешім шығарып, бір жолата үйіне кайтарыпты. 
Әрине ақылга сыймайтын осы істің қоламтасының астында 
көмілген Қарыптың ет тірлігімен жасалған ерекше 
мазмүнды туңғиык құпия барлыгын Маманньщ іші 
соңынан сезді.

*  *  *

Бала көтерген Маманды аурухана баспалдағынан 
қарсы алғандар Қарьш пен Шарғия еді. Шаргия 
күндактағы сэбидін бетін ашып, қүшырлана иіскеді.

-  Қандай әп-әдемі бөпе, өзі. Осындай періштені кімге 
қиюға болады.

-  Көрдің бе, қалай өбектейді? Біздің бэйбіше өте 
балажан. Қарып құрақтаган әйелін иегімен нұсқап, 
жадырай сөйледі. Бала бауыр етің демей ме қазақ. Біз бэрін 
де естідік, Мамау жан, сен сонау жылы басымызға тоқпак 
ойнаған шырықсыз күндерде мені эке қылып, қолыңнан 
келген жаксылығынды аямадың. Енді біздің де ер 
кезегімізді өткеріп, жақсылыкка жақсылық қайтаратын 
күніміз туды. Егер жоқтықта жеген құйқаның дәмін, 
таршылықта бөліскен пейілдің мәнін умытсак 
қасиетімізден айрьшғанымыз да. Шешен екеуіміз ұзақ 
ақылдасьш, нәрестеқді мэпелеп, бағып-қағьш өсіріп беруге

ұйғардық. Қараптан қарап отырьш мына шаранасы 
кеппеген перзентіңді жетімдер үйіне тапсыртуға ар- 
ожданымыз жетпеді. Сеніміңді ақтаймыз, қольшызды 
какпа. Алдьщцағы қарызымызды өтеуге мүрсат бер. 
Жүрегіміз тьшышталып, арқамыз кенісін. Маман Қарыпты 
құшақтай алды.

-  Қайдағы қарыз ауызға алғаныңыз?! Мен сіздердің 
мойындарыңызға қарыз жүктеппін бе, әкем-ау! «Ердің 
кұны білінер сасқан жерде» деген осы екен ғой. 
Ниеттеріңізге қүлдык. Айдаладағы жетімханага қай 
жетіскенімнен апармақ болды дейсіз бұл шакалак 
балапанымды. Өзім де жаңағы сәтте жаным кұйзеліп, үйге 
әкетіп бағуға оқгалып шыққанмын. Деме демде қыймай 
қалдым... Сөйлемініц соқғы буьюдары сыртқа естілмей 
жұтылып кетгі.

Болған жайға қанағагганып Рахияның да нала көңілі 
жайланды. Ризашылығын күйеуі арқылы жолдап, жүрегіне 
жеңілдік тапты. Сөйтіп жөргеісгегі Ғалым Қарып пен 
Шарғияға аманатгалып Мәтенге аттанды. Аптаның 
аяғьшда Маман Шиелідегі жалғыз сиырын Қарьштьщ 
қорасына апарьш басығүлды байлап қайтты. Қүдай 
алдында сұрауы жоқгығын накгылап түсіндірді.

Асқьшған дерт дауа таптырмай, ақырында Рахия 
басын жастықтан көтермеген халде жарық дүниемен 
мэңгіге бақұлдасты. Қаршадай Зэуре, Ғелман, Гүлсімін 
баурына қысқан Маман каралы күндерін аһ үрып аза 
түтты.

Арманының ак кемесін емір мұхитында тағдырдың 
сүрапылы соғып, аңсаған жағалауьша жеткізбей желкенін 
жығып, жолын кесті. Аяулы жарын қорғаштауға қанша 
әрекеттенгенімен тура төнген ажалға өкімі жүрмеді, лепесі 
өтпеді. Қашсаң қүтылмайтьш, қусаң жеткізбейтін жазмыш 
қой оньщ атауы. Қабырғасы кайысты, омыртқасы 
майысты, өзегін от қарыды, өксігін қьшғытьш өртенді,

бірак өлгеннің артынан өлмек жоқ. Қайғыға кабагын шыта 
жүріп босансыған белін бекемдеп, үкіметтін мойньша 
жүктеген кыруар міндетін атқару үшін кайтадан жүмысқа 
шықты. Күнделікті күйбенді карекеттің ұмыттырмас 
қайғысы бар ма? Бозарып атқан таңмен, қызарып батқан 
күнмен тірі адамның тірлігі жалғаса береді. Өмірдің езі 
медет, өзі жұбаныш.

* * *
Орақ науқаны ойдағыдай өтті. Ел катарлы өнім 

жиналып, мемлекет қамбасына кұйылды. Механизатор- 
диқандар еқбек көрсеткіштеріне лайық еңбек ақыларын 
алып, колхоздық есепке Караганда совхоздық жүйенің 
тиімділігін көздерімен көрді. Шөпшілер де олжасыз емес. 
Жем-шеп коры жылдағьщан мол уйілген. Маяланган 
пішендеме мал басына шаққанда келесі қысқа артылуға 
тиіс. Қыстық даярлықка малшылар да мерейлі. «Елде 
болса ерніміз тиеді» -  деп үміттенеді жекеменшік шаруа 
баққан түргындар да. Жекеменшік тұліктерді де бөле-жара 
қарауга болмайды. Ол да ет-сүт сұранысын қамтамасыз 
ететін косалқы қорға жататын халықгың игілігі. Күздің 
берекелі ұлан асыр сыйы ешкімді бейтарап тастамады. 
Басшылар мен қарапайым еңбеккерлер арасында жарқын 
күлкі, жарасты эңгіме салтанат құрды. «Бір қарын майды 
бір кумалақ шірітедінің», -  кері осындайда байқалады. 
Әттеген-айдың себебі сол, қоғамдық маядан жиі-жиі шөп 
ұрланатындығы анықталды. Даяр асқа тік касыктын қайдан 
келетіндігі неғайбьш. Ауылдагы күдіктілер түгел 
тексерілді. Бумаланған шепті жасыру оңай емес. Ауыл 
тұргындарының пішендерінде ондай қылмыстьщ ізіде жоқ. 
Бөлімше басшылары өз араларынан кезекшілік құрып, 
аңдуды күшейтті. Тізім бойынша Маман мен Шабданның 
кезегі қатар күндерге қойылган. «Өте жаксы, серіктесіп 
күзетіп, үрыларды бірлесе түзаққа түсіреміз», -  десті олар.

100



Кезекшілікке екеу ара акылдасып, ертерек қамданды. 
Анада тоғайдьщ қылтасьшан қақ жарып, төтелеп өтіп келе 
жатқандарында Шабданның атының аяғына темір 
қадапганы бар. Орманшылардың ағаш ұрлайтындардың 
көліктерінің жолдарына әдейі шаншып кеткен істік 
сымдары екен. Екі басьш да біздей үшкірлепті. Маман 
соны Шабданнын есіне салған. «Егіс даласьша қажет» 
дегесін Дүйсен ұста бар өнерін сальш, сым темірден жүз 
дана істік соғып берді. Ұштары абайламаса алақанды 
тесердей өпсір. Тапсырыстарыньщ нэтижесіне көңілдері 
толғасын жаксьшап орап, қанжығаларына беліп байлап 
алды. Ойындағыларын басқаларға сездірмей, құпия 
сақтады.

Андушылар күн ашық-жарыкта пішеннің айнапа 
төңірегіне, оған әкелетін сүрлеу жолдарға сым темірлерді 
шахматгық эдіспен шегелеп шығьш, аттарды қуысқа 
жасырды да, өздері шеткі маяның бұйірін үнгіп, бой 
тасалады. Щабдан әңгімешіл. Көргенін көргендей, 
естігенін қасында тұрғандай мэнерлеп, майьш тамызьш, 
балдай татытьш айтады. Біржан салдьщ түқымымын 
дегенде тіпті аяктыға жол бермей, ауыздыға сөз 
шалдырмай екіленіп кететін арқасы бар. Біледі, білгесін 
сөйтеді. Атасы Қьшышбай елдің дізгінін теңдеп ұстап, би 
атанған кісі. Қылышбай би отызыншы жылдары 
ұсталғанда осы шұбардьщ игі жаксысы, кэрі-жасы жабыла 
барып, жамырай ақгап, арашалап алып қалыпты. Соған 
қарағанда айналасьша сыйлы, ағайьшға қайырымды, берік 
тұғырлы беделді адам болған. Арғы бабасы Айшуаққа жеті 
жүз жылқы бітіпті. Шабданнын қолында ата дәулетінің 
пулы болмағанымен, бойында буы, аузында жыры бар. 
Буын сездіріп қойғанымен, жырын аңдап айтатын.

-  Біржанның керегеге таңылғаны рас, -  деді серігі 
тамақ түймесін ағытып жатып. Маман жамбастай жылжып, 
бүрыльщқырай отырды. «Атымш ға сөз келтіріп,

сүйегімізге қара таңба салғалы жүрсің. Сенің есің ауысқан. 
Әйтпесе осы жасқа келгенде найманньщ қызьша 
эуейіленіп, өстер ме едің», -  деп ағалары оқшау үйге 
байлап отырғанда атам Қылышбай Біржанмен дидарласуға 
эдейі барыпты. Сонда ашуға булығып, адам баласын 
маңына жолатпай, күңірене зарланған елдің еркесі Біржан 
елдің еңсесі Кдыльпнбайды көргенде: «Ащы зарым
күлагьща жетгі ме акыры. Ақсарьща мені үғатын жан 
қалмады ма», -  деп әбден түніліп едім, -  депті. Бойында 
шалық та, жын-шайтан да жоқтығын сабырмен баяндапты. 
Атам мән-жайға қаныққасын Біржанды босаттырып, үстіне 
тіккен үйді өртетіп жіберген екен. Шабдан эңгіме желісін 
одан эрі өрбіте бергенде, жалтылдаған жарық керінді. Дала 
жольмен ағызып келеді. Бет алысы осылай карай. 
Жақындағасын фарларын өшіріп жай жүрді. Гүрілдеген 
дауысы жүк машинасынікі. Екеуі де демдерін ішіне 
тартып, сергек қарасты.

Күткен қонақтарының осылар екендігіне күмән 
қалмады. ¥ры  машина бума маяны жапсарлай келіп 
тоқтады. Қозғалтқыштьщ үні өшіріліп, қараңғыда кабина 
есіктерінің ашыльш, жабылғаны естілді.

-  Мен ауьшдағыларға хабарлап, алдынан орайын. 
Сен сондарьша түс. Енді бұлар тілерсегі тілінген 
касқырдай сүйретіліп, алысқа ұзай алмайды. Шабдан 
маяны калқалай бұкпантайлап атьша жүгірді.

Түн жамылған жылпос баукеспелер бума шөпті 
көліктерінің қорабьша топылдатып лақгыра бастады. Бірак 
арьшдары үзаққа созьшмай тез басылды. Шамасы әлдебір 
саққүлагы дөңгелек резиналарынан пысылдаған желді 
байқап калған болуы керек, түкіріне боқгап жіберді. 
Тілдері орысша. Маман да жылдамдатып атына жөнелді. 
Арты куыс қонақтар түгқиыл тосқауылдан секемденіп, 
көліктеріне жеделдете от алдырып, келген бағыттарьша 
қарай бұрыла безді. Осы мезетте ауылдан жарыса шыккан

екі жарық біреуі пішенге қарай тураласа, екіншісі қиыстай 
тартты. Жарықтарға қабаттаса атойлаган аггылар да 
қараңдайды. Маман астындағы атын сауырлап, 
қашқандардан қалмай шапты. Дөңгелектеріне талай істік 
қадалған машина тасбақаша тырбаңдал діңкесі кұрыдьт. 
Акыры тоқтауға мэжбүр болды. Жүргізуші жақтың есігін 
таре жауьш, қаша жөнелген біреуін Маман қуып жетіп 
аттың омырауымен соғып кұлатты. Етпетгей жығылған 
неменің үстіне бұл да секіріп қона кеткен. Қалған екеуі де 
қарға адым ұзамай гүмсыктарымен жер еүзді. Шабданньщ 
дойыры тиген үзын сарыньщ маңдайынан кан саулап естен 
танды. Сэуленін ашынған жігіттері үшеуінің де сазайларын 
ұмытпастай тартқызды.

-  Бүдан былай өздері де аттап басгіак түгілі, айнальш 
жүруге де батпас, -  дейді ашуы таркап, айы оңьшан 
туғандай өрленген Шабдан қамшысын екі бүктей үстап.

-  Бәлемдер эбден басыньш еді, қарьмта сыбағалары 
да лайық болды. Мүны айтқан пішенші -  Жүніс жау 
қайтарғаннан бетер масаттанып. Бәрінен бүрын кінәға 
тартылып, сегістен сөгіс естіп жүрген сол түғьш. Маман 
мен Шабданньщ тапқырлықтарына дэн риза.

-  Ұрыдан жэбір көріп жүрген сен едің. Әй, Жүніс, 
қүрғақ касық ауыз жыртады. Рахматты директор айтсын. 
Біз түнімен кім үшін тоңып-жауырап, үйкымызды қиып, 
мая күзетіп жүрміз?!

-  Жөн-жөн, үйге жүрініздер ауыз жылытайық. -  деп 
Жүніс жік-жаппар болып пейіл білдірді.

-  Біздікі әшейін қағытпа калжың ғой, эуре болма, - 
дейді Маман.

-  Қалжыңы несі, сөздеріңіздің еш бір сөкеттігі жоқ. 
Қайдағы эуре болған, куана, куана шақырамьш. Жүніс 
коймай жабысты.

-  Біз сақшылармыз. Әскердің карауьш жарғысьшда 
бекітілген нысанды күзетсіз тастау қылмыс саналады.

-  Қойьщызшы қайдагыны. Сіз де айтады екенсіз. 
Қалған түнге екінші қайтара ұры тисер дейсіз бе?

-  Кім біледі. Сайланған екінші топ та болуы мүмкін. 
Маман Жүністі арқасынан қаға эзіддей жауап қайырды.

-  Оған несін алаңдайсыздар, қақпандарыңыз құрулы, 
ендігі ұрыларды істікке шаншылып отырған жерлерінен 
басасыздар. Кәнігі аңшылардай: «Қанды жолын бері тарт», 
-  деп біздің уйге барып, терлеп-тепшіп шай ішіп 
отырмаймыз ба. Қызды қыздымен какпан қарауға мен де 
ілесе барып, бүйырса қанжығама бірдеңе байланармын.

-  Қой, Жүкеңді бұдан эрі жалындырмайық. 
Шьшында таңдайым кеуіп кетті. Шақырғанға бармасақ, 
шакыртуға зар болармыз. Шабдан келіскен ьщғай танытты.

-  Сөз тапқанга қолқа жоқ. Еркіңіз білсін, Жүке. Тек 
уаксыз уақыттагы бейсауат жүрісіміз бәйбішеңізге 
жайсыздық жасамаса болтаны да. Маманның 
мақүлдауынан соң қауқылдасқан үшеу асықпай аяндал 
пішеншінін үйіне бетгеді. Түнгі дауыстары қатгы естіліп 
барады.

-  Іштен лаңдатқан үрлыкты өрістетпей дер кезінде 
ауыздықгап едік, Сырттан сумаңдаған сұганактарга 
тоскауьш қойдық. Сэуле ауылы енді тыныштықпен өмір 
сүрер. Шабданды шүкіршілік еткізген екі окиғаның 
соцгысы бүгінгі әрекеттері. Бастапкысы жаз айында жария 
болтан.

Сәуле ауылында қорадан кой жогалу белең адды. 
Былтырғы жазда біразынікі колды болып еді, биылгы 
жазды да қайталанды. Үстінен түспегенсін үрының қолы 
ұзарды. Басқарма кеңсесіне жиі-жиі арызданушылар 
кебейді. Біреуден біреу кереді. Бірақ нақгылы айғақ жоқ. 
Нақақ жалага кім төзеді. Кейде біреу мен біреу қатты 
жанжалдасып, жұлқыласып, жага жыртысып қалуга шейін 
барысты. «Мал ашуы -  жан ашуынан күшті» демей ме 
қазақ. Қорадан қой жогалган түиніқ ертесінде андушылар

шығып, екі-үш күндей уйыкгамай, түнімен тьщ тыңдап, 
шөптің қалқасында, шоланньщ төбесінде таңды атырады. 
Жұртгың дені қаурыт науқанның қызған ортасында 
жүргендіктен қашанғы шыдасын, одан эрісін кудайға 
тапсырып, амалсыз байыздайды. Аңду саябырлаған бетте 
әккіленген неме тағы бір тоқты, тушаны іліп кетіп, элде 
кімді қан қақсатады. Оған да төтенше шара қарастырылып, 
кеңседе тізім жасалып, кезекпен торушы жасақшылар тобы 
құрылған. Түнде бейсауат жүргеннің бэрі ұрыга ұқсайды. 
Сау кісінің өзі аяғын санап басып, көлденең сөзден 
қашқақгайтын.

Ауылда Бап деген молла түрады. Алла жольшдағы 
адал адам. Түннің бір уағына дейін сыксима шамньщ 
жарығымен құран ақтаратын эдеті. Бүгін де құптан 
намазын үгір ғибадатымен толыктыра оқып, кұлшылығын 
өтеген соң қашанғы дағдысымен бисмилласьш айтып, 
қасиетті құран шарифті қолына алған. ¥лы қ кітаптьщ бір 
парасын тэмэмдап, келесісіне дені ауғанда үйдің төбесінен 
сытыр-сытыр дыбыс естілді. Бүл сытыр жай сытыр емес 
салмақты сытыр. Адам аяғының басысы екендігі айдан 
анық. Қарт үйдегілерді шұғыл оятып, белгі берді де, 
камқап шапаньш желбегей жамьшьш тысқа ұмтылды. Көп 
ұзамай жапсар кораньщ бұрама бұрышьшан сатылап түсіп 
келе жатқан пақыр моллекеңнің тарамыс қольгаа түтылды. 
Қолтығьша қысқан қыстық сүрді жасыра алмаған байгұс 
тұзаққа түскен күзендей тьшырлады. Өзі мае. Маңынан 
арак иісі мүңкиді. Мойньга төмен тұкыртып, жабыла 
сүйреп үйге кіргізгенде койньшдағы қазы-карта, жал-жая 
саудырлап еденге төгілді. Жігітгі бэрі жазбай таныды. 
Бөтендері де емес. Шошаланың шаңырағына іліп, сақтап 
жүрген мүшелі сыбағаларын бірден таныган кемпірі:

-  Бэтір-ау мынау менін еттерім ғой, -  деп шыж-быж
етгі.

-  Сенікі болмағанда мынау сенің шаңырағьща 
түнделетіп ет кептіріп жұр ғой деп пе ең! Баласы 
шешесінің қожанасырлығына күліи жіберді.

Бап-қария жігітті тергеуге отыргызды. Құтылмасына 
толық кезі жеткен ұрының басы төмен салбырағанмен, 
тура жауаптан сырғақсыйды. Мастыгы да тез тарқағандай. 
Шамның жарығына шағылған көздерінің қарашықгары 
шарасына тұрактамай сырғанақтап, қабағының астында 
жасырынбақ іздеуде. Беті арақган ба, ұяттан ба қып-қызыл. 
Әрілі-берлі эурелеп қазбалағанмен ашьшып мардытпады. 
Моллекең ептеп айлаға көшті.

-  Шырагым, Қуанжан, мен сені өзіміздің бала деп аяп 
отырмын. Әйтпесе ана кұранмен үшкірсем бар ғой, аяқ- 
қольщ бүрісіп, құйқаларыд құрысып, көзің төбеңе, құлағың 
шекеңе шығады. Мәңгіріп миы айналган Қуаныштьщ көз 
алдында өзінің құран соққаннан кейінгі кұбыжық бейнесі 
айналып, төңкерілш елестегенде жаны алқымьша 
тығылды.

-  Ататай, мені бір жолға аяй көріңіз. Ендігәрі 
біреудің ала жібін аттамауға ант ішейін. Қасымдагы 
жолдастарымның атгарын сұрап кинамаңыз. Айтсам 
сатқын атанамын. Қойларды қолды еткеніміз рас. Барып 
айтып, эркімді өз еркімен мойындауға көндірейін. Әзірге 
босата көріңіз. Алақтап есі шыққан ұры бейбақ езін тастап 
қашып қүгылғандарды не қиямет қайымды басьгаа үйірсе 
де айтпауға бекінгенін ұктырды. Ешкайда бой тасалап 
қашпай өз қылмысьш мойньмен котеруге ыкгиярлығын 
бір неше қайталаудан жазбады. Бал молла да одан эрі 
қинай беруге кұдайдан корыкты.

-  Мен қазір сені босатамын. Бірақ екеуміз де 
уағадамызға берік болалык. Ертең мал оргесін осында кел, 
кеңсеге барамыз, -  деді.

Келесі тэуліктің ертесінде болімше басшысы 
Қаппастың ұйғаруымен барльщ тұрғындардьщ жаппай

қатысқан жиыны өткізілді. Қой ұрлыгына қатысты 
кінәлілер жүрттын алдында қылмыстарын түгел өздері 
мойындап, бүге-шігесіне шейін баяндап берді. Олар осы 
ауылдың еріккен бозбалалары еді. Қызығы әрқайсысы 
өзінің туысқандарының койын жымқырып, сойылған 
етгерді көлдің басьгада пісіріл, жеп көңіл көтергендеріне 
мэз болысады екен. Іштерінде агасыньщ тоқгысын апарьш 
сернеге қатысқан Шабданньщ да туысқаны бар.

* * *
Биылғы шыққан кызылшаньщ өнімі елден ерек. 

Кейбірінің ірілігі бұзаудын басындай. Жиын-теріні 
аяқталған танапта іле сурдігер жыртылып жатыр. Соқа 
сүйреткен трактордың қозғалтқышы қыза береді. 
Кілтипөнін ешкім талпағасын алқаптың екі шетіне 
бөшкемен су апарып қойып амалдауға тура келді. 
Бұрқылдап-саркыпдап қайнал кеткен радиаторды 
салқындатып барып, қайтадан түрен тартып жүрген Сарбас 
тоқтаған сайын ДТ-сының түмсығындағы қозғаптқышын 
шұқылап әуре. Мүлде істен шығарып алудан қауіптенеді. 
Тәжірибелі механизатордың беймаза жағдайы Маманды да 
алаңдатып бөгеліп қалған. Атын жетелеп оттатьш, алыстан 
баққьшауда.

Қүдықағаш жактан шаңдатып ағызған машина егін 
арасындагы сүрлеу жолды бойлап өте бере, агрономды 
таныған болуы керек қиыстай орағытьш, қасьша келіп 
тоқтады. Керші бөлімшенің меңгерушісі Мұқанов 
Жексенбай екен.

-  Мамау жан, сен бізді елтіретін болдьщ!
-  Ол не дегеніңіз, соншалықты кімге қастандық 

жасаппыз?!
Кеше Қаржасбаев Қүдыкағашта кезекті жиналыс 

өткізген. Сенің всірген қызьшшаңды столдың үстіне 
дөңкитіп қойып эбден үялтгы. Бетіміз дуылдап

қызылшадай болдық өзіміз де. «Сәуленің жас баласының 
егіп, өсіргені мынау. Сендер сақалдарьщды ғана суарып, 
баптағансыңдар ма?» -  деп эжуалағанда кірерге тесік 
таппадық.

-  Қап, кесірім тиген екен онда.
-  Қалжың үшін айтам да. Әйтпесе жетістігіңе 

қуаныштымыз. Қайта қамшы болды. Біздің жігіттер де 
намыстансын. Жүгеріні де жақсы алып, сүрлемді де мол 
бастырыпсывдар. Бидай мен арпаңды да көріп журмін. 
Биыл жыл кортындысында озаттар қатарынан лайықты 
орньщды алатьш шығарсың.

-  Елдің бірлік, ынтымағы мен еңбекқорлығының 
аркасы да. Біздің міндетіміз сол еңбекті дэрежесіне сай 
багалау. Білгендерден үйреніп, білмегендерге уйрету ғана.

-  Мамау жан, бэрі де ұйымдастыруға байланысты. Әр 
саланың өз шебері, өз ұстасы болады. Өз бағаңды да 
төмендетпе.

Танаптьщ бергі басына оралған Сарбас сонадай жерге 
токдай сала тракторынан түсер түспесте қалпағын бұлғап 
өзіне шақырды.

-  Ана тракторшың текке шақырып жатпаған болар, 
қой, уақытынды босқа алмайын, мен де асығыспын, 
шаруама жөнелейін. Степнякка сайманға бара жатырмьш. 
Өзіқді көрген соң қүттықгайын деп әдейі бұрылғам. 
Жексенбай көлігіне от алғызып, қош айтгы.

-  Рахмет, рахмет. Сэтгі сапар тілеймін. Көршілесін 
қошеметпен аттандырған Маман тракторыньщ алдын 
ашып тастап, күтіп тұрған механизаторға асықты. «Қап, 
нендей қырсык шыкты екен тагы да?!» Жақьгадағанда 
көңілі сабасына орнықты. Сарбастық реңі көңілді, екі езуі 
екі құлагында.

-  Осынша жыл темірмен алысып жүріп, мына 
бәтшәғардың титтей ғана тетігін ескермеппін. Көрмейін 
деген түйені де көрмейді деген осы-ау.

-  Ол несі екен, Сәке, сіздің қырагы көзіңізге 
ілінбеген?

-  Себебін тапканда тад калғаньгмнан таңдайымды 
тесіп ала жаздадым. Жөндеу заводындағылар вентеләтірді 
теріс тағьш қойыпты. Соньщ салдарынан желді сыртқа 
айдап тұрған. Бэсе рэдиатыр самауырдай сарқьшдайды.

Кұрделі жөндеуден экелінген козғалтқышты ешкім 
тексерместен кондыра салгандыгы анықталды. Сарбас енді 
кідірсін бе. Кұнімен киналған трактор соқаны соза тартып 
бара жатыр.

*  *  *

Нұрланның көлденеңнен қойган сауалы экесініқ 
ойын тағы да бөліп жіберді.

-  Кеше түннің бір уағына дейін Нұрлыбектің 
диссертациясын талқыладыңдар ма, үзақ эқгімелестіңдер 
гой?

-  Ондай қабілет қартайғанда маган қайдан келсін. 
Жай әшейін өз білгендерімді кажетсінсе кэдесіне жаратсын 
деген ниетім де. Такырыбы қарапайым бізге де жат емес. 
«Қазакгың сауда тілі» бұл тақырып көнеден бергіні 
қозғауға болатын кең тақырып. Қазақтың сауда тілінің 
тарихы тым әріден басталады гой. Тіпті пайгамбарымыз 
Мүхамбеттің хадисінде де: «Адамньщ несібесінің оннан 
бірі саудадан күралады», -  деп айтылған. Сауда 
жасамайтын адам жоқ. Күнделікгі жейтін нан, қанттың өзі 
сауданын нәтижесінде аузьща туспей ме. Бір кісі дүниеден 
өтсе де: «Жарықтықтың саудасы бітті», -  деп ымыра 
жасаймыз. «Үйдегі көңілді базардағы нарық бүзады», 
«Сауда сақал сыйпағанша», -  деген мақалдар да сауданың 
тіліне қатысты. Сауда жасау үлкен енер, Әрбірден соң 
тэуелсіздіктің бір белгісі десе де болады. Қолыңдағы 
затьщның мақтауьш нанымды тілмен жеткізе алсаң 
бағасын арттырасың. Мьщқиып түрсаң жайга да өткізе

алмайсьщ. Ерте заманда мыңды айдаған байлар арнайы 
делдалдар үстаған гой. Сауда адамыньщ еті тірі, тілі 
шешен келеді. Қайта кенес ұкіметі жылдарында 
саудагерлікке тосқауыл койылып сауда тілі кенжелеп 
дамымай қалды. Нұрлыбекке өзім көрген саудагерлердің 
саудаласу үлгілерін түсіндірдім. Сендер көріп жүрген 
сауда сауда емес қой. Баяғьгаьщ саудагерлерінің бір 
бірімен саудапаскандарын сыртьшан қарасаң кэдімгі айтыс 
тамашалағандай болар едің. Шешендік сөздердегі: «Жол 
мүраты -  жегу, қыз мүраты -  кету, дау мұраты -  біту, 
сауда мүраты -  үгу», -  дегені соны айғақтамай ма? 
Дербестік жариялаған мемлекетіміздің нарыққа бірден 
көшкендігі, бүгіндегі әлемдік сауда үйымына мүшелікке 
ұмтылуы жай ма? Қазақ сауда жасамады деген бос сөз. Ол 
бұрын ел болмады дегенге бара-бар жаңсақтық. 
Нүрлыбектід диссертациясьшьщ мазмүны осьгаы 
айқьшдап берсе үлтьшыздьщ бір қырын танытуға зор үлес 
қосқаны.

ІІІиелі а у ы л ы н ы ң  ту м асы , К енаш ы  а у ы л ы и ы н  
тұ р ғы н ы , Қ ар м ы с ата и ы ц  үрп ағы  

Ә убэкірдің  М ам ан ы

Көзге ы с ты к  көне сурет (солдан онга к арай : әкесі Ә убәкір, 
немсре ағасы  Зүлді, А япбергеннің  үлкені Х асен 1960 ж .)

ш







К ек ащ ы л ы қ  еңбекксрлердін  арасы нда, 1968 ж.

Келісіп п іш кен  тон келте  болмас. А .С тепаш ком ен б ірге, 1972 ж .

А уд ан д ы қ  конф еренция™  қаты сқ ан  К ең ащ ы л ы қ  д ел егаттар , 1973 ж.

К енащ ы  ау ы лы ны ц  бетке ұсга р л ар ы  (солдан  оңга қарай  
Ерм агам бетов Қ ., Б ахаев  Ш ., О убэкіров М ., Қ уан ды қов  Б.)

У

Ермск Серксбаев 50-ге тол ганда. (Солдан онга карай: Маман, досы - Әйтім 
Әміров Узлихан ауданынын бірінші хатшысы, Қасқырбай Әбуов Еңбекшілдср 
ауданынын бірінші хатшысы, КССРО халык эртісі Ермек Ссркебаев, Харшкнн 

Николай аудан өкілі, шетте Қүмар Жапаров шаруашылык директоры)

Бір  тер ін ің  п ү ш п агы н  бірге илескен әр іптестер

пб



К ө п б ал ал ы  ата -ан а  А хм етж анов А м анж ол озін ің  зай ы б ы  
Ж эм іш  Ә к ім бекқы зы м ен

С олдан  оңға к арай : Б аянгал и  ак ы н н ы н  ата-ан асы  Б зти м ә мен Т ақан , 
кос Л енин  ордснді ж ы л к ы ш ы  Қабдөш  Е рм ағам бетов пен зайы бы  

М эриям

С олдан  онға қ ар ай : келіні М эриям ,інісі Тасболат, М ам ан (алды нда 
тү ң ғы ш ы  Ғелм ан) ал ға ш кы  ж ар ы  Рахиям сп бірге, 1963 ж.

К ең ащ ы  а у ы лы н ы ң  бүгінгі әкім і Н үрланды  әскер қ атар ы н а  
ш ы ға р ы п  салғанда, 1989 ж . (С олдан  оңға қ арай : баласы  Н ұрлан , 

М ам ан, зайы бы  Қ уан ы ш , кенж есі Гүлбахы т)

К ең ащ ы  ауы лы нан  ш ы к ка н  К өкш етауды ң  ко кж ал  азам аты  — 
Қ ай ы ргелд і Ә кімбеков

Н ұрлы бектің  отбасы мүш елері

Қ ал ал ы к , о б л ы сты к  эдебиет опер б ай қаулары н ы н  жүлдегері 
А рдақ-ж иен , каза кты ң  энш і қ ы зы  -  Роза Р ы м баева ап асы ны ц  да 

назары нан  ты с  калм ады

А рд ақты ц  ж үлды зды  сәттеріне іпісі Әділ де бірге куанады . «Ж иен 
неге ел болм асы н , нагаш ы сы н а тартса»



* * *
Тауар тиелген машинаны дұкеннің есігіне таяп 

шегіндіріп бергесін үйге келіп, түскі аска отырганы сол 
еді. Әрі кетсе бір сағаттай гана уақыт өткен. Биязы 
жымиып Тақан кірді. Бірақ асыға жеткені аңғарылып тұр. 
Демінде ентігу бар. Абыржыса да сабырлы калпынан 
жазбады.

-  Төрлетіңіз, Тақа, шайға дөп келдіңіз. Дүние-мүлікті 
түсіріп больш қалдыңыздар ма? Маман төмендеу 
ысырьшьш, дастарханның жоғарғы жағынан орын ұсынды.

-  Ықыластарыңа рахмет, жай ғана нан ауыз тиейін. — 
Бір үзім нанға май жағьш, тісіне басып ырымын жасагасьш 
шегініп барып отырып, жағдайды мәлімдеді.

-  Әкелінгеи тауардың кұрамында бір бума костюм- 
шалбар жетпейді. Қабылдап альш, белекше үйіп 
қойғанымда бәрі де тұгел еді. Жаңылысуым әсте мүмкін 
емес. Үш қайта анықтап санағанмын. Неде болса ана 
жылтықой қоймашының қолынан келді ғой деймін. 
Аудандык тұтынушылар одағының бастығы Әміринге 
хабарласып, түстен кейін қойманы аштырмай бегей 
туруын өтіндім.

-  Олай болса қазір барамыз, Маман дереу кесесін 
тонкеріи, Тақанмен бірге кайтадан Степнякқа баруға 
жиналды.

Кеңащы Восточныйдан енші алып, жеке кеңшар 
болып құрылғанда Маман бас агрономдыққа 
тағайындалған. Сонымен қатар орталық бөлімшенің 
меңгерушілік қызметін де қоса атқаратын. Кейінгі 
жылдарда екі міндетті бірдей игеру ауырлап бара 
жатқасын тек қана бөлімше меңгерушілігіне бекітілді. Бұл 
күнде Кеңащы ауылыньщ турғындары көбейіп ұлкен елге 
айналды. Бір кездегі шағьш ғана мал фермасьшың 
қонысында аз жылдың аукымында ақ шатырлы ақшаңқан 
ұйлердід қабырғалары самсап бой көтеріп, заман үлгісіне

сай мектеп, клуб, машина, трактор орынжайлары, астық 
сақтайтьш қоймаларымен қырман секілді құрылыс 
нысандары көз тартады. Жан-жақтан көшіп келіп 
жатқандарда толас жок. Жұмыс қайда болса жұмыс 
іздегендер де сонда ағьшады. Бірін-бірі жатсынып, 
жатырқаған кісі баласын кезіктірмейсің. Атаң кім? Руьщ 
кім? тіпті ұлтьщ кім? деудің өзі ерсілеу естілер еді. 
Өйткені мақсат та, міндет те ортақ. Қайнаған еңбектің 
қазандығында барлығы қоян-колтық араласьш кеткен.

Көптід шоғырланған жерінде тұрмыстық сұраныс та, 
азық-түлік қажеттілік те күнделікті табиғи заңцы мэселе. 
Соньщ бэрін шешетін дүкен. Кеңащьшың дүкені 
келіскенмен саудасын жүргізетін сатушы құтаймай көп 
қинады. Соңғы жылдарда бірнеше сатушы ауысты. 
Тексеріс келген сайью тауар айналымындағы есеп-қисап 
қабыспай дүкеншілердің мойындарьша ақша мінеді де 
жатады. Әйтеуір ауыл адамдары ағайыншылык жасап, үй 
басына жылу жинап, ешқайсысын соттатпады. Дүкен 
жабық тур. Енді кім бар дегенде елдің аузьта түскені осы 
Тақан Әлімжанов. Есепке жүйрік, еті тірі пысық жігіт десті 
бэрі, Ең бастысы кісі хақысьш жемейтін адап, арақ 
ішпейтін, шылым тартпайтьга құдай деген ұстамды азамат. 
Маман оны ертеден білетін. Шиелі аулына оның ішінде 
Аяпберген эулетіне де етене ілік-шатыстығы бар. 
Степняктағы аудандық ауылшаруашылық техникасыньщ 
қоймасьшда қоймашы. Күзгі орақ науқандары кезінде осы 
кеңшардың директоры әдейі барып қалап, жиын-теріндегі 
астықтын есеп-кисабьш жүргізуге шақырып әкелетін. 
Кеңащьшьщ штатган тыс есепшісі ретінде ұлкен-кіші, 
бастық, жұмысшы демей бәріне сиымды. Бір түйір дәнге, 
бір теңге ақшаға алакөздігі жок. Бірак ол үйреншікті жьшы 
орньш суытып, көне қойса. Ойласа келе ауылда тұратын 
Аманжол деген ағасын бірге апарьш Тақанға колқа салуды 
ұйғарысты. Шьшдығында Тақан біраз қипактады. Содан

Аманжол бастырмалатып: «Сені жердің тұбіне шақырып 
отырған жоқпыз ғой. Намазгұлдың арғы бетіне ауысуға да 
жұрексінемісің. Ел-жұртты жақсы танисың. Жылда барып 
істеп жүрген жерің емес пе? Мына Мамау өз ініміз, сөзін 
далаға тастаыа. Жаңадан ашылған шаруашылык. 
Ағайындасып бірге тутін түтетейік. Қашанғы тарыдай 
шашырап бөлектене береміз. Мал өсірейік, оқып жатқан 
балаларьщ бар. Қалалы жерге Караганда ауылдың етегі 
жайылым, қолтығы кең». Ага сыйлап дағдыланган Тақан 
одан эрі созбұйдаламады. Зайыбы Бәтима эр істің байыбын 
бағамдай білетін ақылман әйел еді, ерлердің шешіміне 
кереғар сөз қоспастан келісімін берген. Содан бермен 
Кеңащы ауылының дұкенінін сатушысы түзелді, 
күнделікті керек-жарактарын түгендеп, тұтынушылары да 
қанағаттанды. Басшыпардың да беті ашық, кұлақтары 
тьгаышталды. Қанша тсксеріс келсе де Тақанның есебінде 
бір тиын кем, бір тиын артық шыдпайды.

Тақан мен Маман жеткенде қойманың құлыбы элі 
ашылмапты. Әмірин эдейі кісі жіберіп кадағалауға койған 
екен. Есік ашылысымен ішке льш берген қоймашы ананы- 
мьшаны копарыстырган болып жүріп, стоддың астынан 
жоғалған буманы суырып алып шыкты.

-  Мына қуысқа домалап түсіп кетіпті, -  деп 
Тақанның қолына ұстата қойды. Жұзі қызарақтап, 
жыпылықтаган көзін эрі қарай бұрып экетті.

-  Иэ, сөйткен екен, келер жолы мүқият болармыз, -  
деп Тақан да сыр бермей Маманға қарап елеусіз көзін 
қысты.

* * *
Әйтімнің отбасьшен Бурабайда дем а л ь т  жатқанын 

өз карауында бухгалтер болып жұмыс істейтін оньщ 
жездесі Шахманнан естігесін Маман эдейілеп барьт 
кайтуға дайындалды. Осыдан бірер жыл бурын Зерендіде

кауышқандары есінде. Агроном мамандардьщ біліктілігін 
жетілдіру мақсатында Шагалалы ауылшаруашылыгы 
техникумінде екі жұмалык курс өткізілген. Еқбекшілдер 
ауданьгаан жіберілген азаматтардьщ қатарында Маман да 
қатысып, егіс технологиясыньщ жадаша қырларымен 
танысып, білімін ұштады. Ол кезде Әйтім Әміров Зеренді 
ауданыньщ партия комитетінің бірінші хатшысы 
қызметінде еді. Кезекті жиьгадардьщ бірінде аудан 
басшысы да окудағьшармен кездесуге келді. Президум 
төріне орналасқасьш көзін шола жұгірткен ол көпшіліктін 
ортасында отырған Маманды көріп, жылы жымиып, бас 
изеп сәлемдесті. Бұл да шырайлана ишарат жасады. Тагы 
бір қаға берісте «Маған жолык» деген белгі берді. Тысқа 
шыққасын күтіп алып қолын ұсынган Маманды Әйтім 
кұшагына тартып алып, бауырына қысты. Былайырақ 
бөлектей шақырып әкетіп, амандық-саулық сұрасты. 
Сырттай мұньщ жеке басьгаа қатысты көптеген 
жағдайлардан хабары бар екен. Ұмытпапты. Түр-тұлгасы 
кекселеніп, лауазьшды қызметтерде ысылғандығы 
байқалады. Жұріс-тұрысы да тургіатына сай байыпты. 
Достық ықыласына лайық эңгіме элпеті шынайы 
карапайым. Ортақ таныстары жөнінде бір сыдырғы 
сөйлескесін сенбі, жексенбі күндеріне үйіне шақырып 
уакытша кош айтып, агганып кетті. Бірақ бұрынгылардың 
жолыгасатындықтарьш ырымдау салтьша сәйкес қол 
қысыспады.

Уағыдапы кұиі арнайы көлік жұмсап Маманды 
Зерендіге алдырты. Қарагайдан киып салынған еңселі 
үйдің алдында жұбайы Жамал екеуі жадырай қарсы алды. 
Әке-шешесі өздерімен бірге тұрады екен. Бала жасьшан 
Маманды жақсы танитын олар да жік-жаппар бола асты- 
үстіне түсіп кұрақ ұшып жатыр. Өздері кеткеннен бергі 
елдің жаңалығын біпгілері келіп, кезек-кезек сауал 
жаудырады.

-  Демалысқа шадырған қонагымды тіптен 
калжырататын болдыңыздар-ау, -  деп калжықдап куледі 
Әйтім.

-  Ештеңе етпейді. Мүндай баламыз күнде келіп 
жатқан жоқ. Онын ұстіне сен құсап ат үстінде жүрген адам 
емеспіз. Біз де елді сағынамыз. Өз баламызды өзімізге 
қимаймысың. Әйтімнің әкесі Уэли ұлының ыңғайьша оңай 
көнбейтіндігін танытгы.

-  Досым, әкейдік уэжі орынды. Бұл кісілердің 
қабылдауьшан босағаньмша саған күте түруға тура келетін 
сияқгы. Бастық болсаң ауданыңа бастықсьщ. Бір мезгіл 
үйдегі бастыктарға да багыну керек. Әзірге Жамал 
құрбымызга өктемдесең де жетер. Маман үлкендердің 
жағына шыккансыл эзілдей күлді.

-  Қырсыққанда оған да менің билігім жүрмейді ғой. 
Біздің Жамал да занды жақсы біледі. Әйел мен ерлердін 
тең кұқыгьш өте жақсы пайдаланады. Кейде тіпті асыра 
жарататынын қайтерсің. Мен байғұс Мэскеудің жоғарғы 
партия мектебінде оқығанда эйел мэртебесін миыма 
сіңдіріп алғаным соншалық алайьш қарауга да 
дәрменсізбін. Әйтеуір соньщ арқасында кейлегім көк, 
таматым тоқ. Сондықган асыраушыларыма қарсы 
келмеймін. Пэлен жылда бір келгенде сен сөкпесең болды 
да. Жарасты эзілді жігін жатқыза айтқан досының 
парасаты Маманды іштей сүйсіндірді.

Қонағасыдан кейін екі дос қолтықгаса аяңдап Зеренді 
көлінің жағасына бет алды. Сонау балалық шақгарындағы 
кызыкты оқиғапарды кезектесе эңгімелеп қосарлана 
күліседі. Әйтімнің әкесі Уэлидің орнына жанар май 
бөшкелерін күзетуге барғандарында дэл осылай мэз болып 
мерейленетін екеуі де. Сол сәттерді екеуі де сагьшады 
екен. Көл жагалай біткен капың карағайдьщ шайьф иісі 
танауды жарьш барады. Сыйпай ескен самап жел 
табиғаттьщ дэрумен жүпарын казақгьщ жомарт

алақанындай үстеп жүтқызады. Еркін тыныстап, 
еменжарқын сырласқан кос жүректің абзап қарым- 
катынасьша үйлесе қалған әз табиғаттьщ эсем болмысы 
эсерге толы. Бойды қуаттап, ойды толғандырады. Ағьшан 
жарылып астарлы сырларыңды ақтармасьща 
коймайтындай. Қырықтан аскан екі жігіт қырқаньщ 
артында бүлдыраған балауса жастарын бүгін Зерендіге 
экеліп кыдыртып жүргендей. Желдей жүйткіген жүйрік 
уакыттың дізгіні кімге бұйырған. Кешегіңді бүгінге, 
бүгінді кешегіңе естелік аркылы ғана жуықтата аласьщ. Ол 
да бір ғанибет қүбылыс.

Асықпай жьшжыса да бір талай жерге ұзаған екі дос 
ұзак сонар әңгімелерін үзбей жалгап, элі тауыса алар емес. 
Төңкерілген қайыққа ұксаған домбал тастың жанына 
жеткенде Әйтім үйден ала шықкан қапшығын ашып 
кішігірім дастархан эзірледі.

-  Таудьщ бауырында, көлдің жағасында ішіп-жеген 
дэмнің мәнісі бір бөлек. Өзек жалғай отырайық. Сенімен 
кездескенім мен үшін зор куаныш. Қызмет жолы көп 
нәрсеге қол жеткізгендей көрінгенімен, көп нәрседен 
алыстатып, ажыратып экетеді екен. Кейбір қажыған 
сәттерде барлығына шырт түкіріп ауылға тайып тұрсам 
деп те ойлаймын. Әсіресе осындай саф ауалы табиғат 
аясына келгенде сол бір кіршіксіз көңілді, періште пейілді 
алаисыз күңдерімді аңсаймын. Пенделікке бой алдырып 
бара жатқандай налимын. Мансап заманның үр тоқпағы. 
Алланың қүлы екендігіңді үмытгырып, партияньщ кұльша 
айнаддырады. Өзің болмасаң кімге бұлай шешіліп 
сөйлесер едім. Тіпті жаным жеңілдегендей. Кел, Мамау, 
сснің денсаулығың үшін тост көтерейік.

-  Денсаулығымды шынында да мықтайтын түрің бар. 
Мынындай хош иісті таза ауада жүрген адамнын ауыруы 
да мүмкін емес шығар. Мүнша рахатқа кенелткеніңе дэн 
ризамын.

-  Амандық болса келесі жылы жазда келішлегің мен 
балаларыңды бірге ертіп арнайы кел. Демалыс үйіне 
орналастырып дем алдырайын. Ол жағына эзірге беделіміз 
жүреді. Айтқандай екінші жұбайыцмен қалай 
қосылгандарың турапы айтсаңшы. Сырттай естуімше 
сымбатты, ажарлы екендігінен хабарым бар. Қызыкі ырып 
кетсең көрімдігімді қолтықтап кешікпей өзім де барып 
қайтуым ықтимал.

-  Балуан іполақтьщ Қажымүқанға Ғалияны көрсетуге 
апарғаны жайлы әңгімені естіп пе ең?

-  Жоқ. Ол қандай әңгіме? Біле жүрейік.
-  Ғалия энін сан кайта тындап, ынтызары ауған 

Қажымұқан бірде балуан ағасына қолқа салып ғашығын 
бір көрсетуін өтінсе керек. Сөйтіп екі алып кұштің иесі 
қараөткел жэрмеңкесінің кызган ш аіътд а 
қымызшылардық үйіне барып түседі. Қажымұканның орыс 
циркімен еуропаны шарлап, балуандық даңқы элемге 
жайылған кезі екен. Балдай кымызды бабьша келтіріп, 
тостағанымен ұсынған қараторы келіншекті «Біздін Ғалия 
осы», -  деп меңзегенде басын шайқап таң қалған 
Қажымұкан әзер сеніпті. Сонда Балуан шолақ: Өй, түк 
сезбейтін, Цирктің пілі сол, сен оған менің көзіммен 
қарасаңшы», -  депті. Сондыкган эркімнің талғамы өзіне 
сай, «Тең теңімен, тезек қабымен», -  деген бар.

-  Пах, шіркін, Мамау, осының бәрін қайдан білесің?! 
Алды-артымды орап тастадыд-ау тіпті. Ендеше кел, сенің 
сүлу келіншегіңнің денсаулыгы үшін бір көтерейік! Маман 
бірінші жаркосағы Рахиядан калай айьфылғанын, кішкене 
Ғалымды қалай жетімдер үйіне тапсыра жаздағанын мана 
баяндаған болатын. Кұнмен шағылысқан Зеренді көлінің 
айдьшында қатар жүзген қос аққуга қадала қарап отырып 
езінің екінші рет үйленгені туралы әңгімесін бастан аяк 
өрбітті.

-  Өмір сокпактары өрге карай үнемі біркелкі 
жьшжымайтындығын тағдырдың өзі-ақ мойындатады, оған 
ешқашан шүбәланбадык та. Дегенмен қай жаста да 
жүбайыцнан айрылу оңай соқпайтьш қайгы екен. Әсіресе 
ер азаматтьщ төрт баламен жалғыз қалуын дүшпаныма да 
тілемес едім. Шүкіршілік еткенім экемнің, өгей де болса 
шешемнің, ағайын туыстарымньщ барлығы. Басқаша 
жағдайда тіршіліктен мүлдем түңіліп кетерме ем, кім 
білсін. Оның устіне үй басты, ошақ қасты машығым да 
жоқ. Бір тоға түздің жұмысына дағдьшанып кеткенмін. 
Тұрмыстьщ ауыртпашылығы еңсемді езіп, катты 
торықтырды. Балаларды Шиеліге апарып тастап, 
шаруашылықтагы жүктелген міпдетімді атқаруга кірістім. 
Үйім-ұй, куйім-күй емес тэрізді. Қара шаңырағым қаңырап 
капғандай. Жұмыстан оралғанда жылылык үйіріліп 
түратын оймақтай ұяма бұрын күлімдей кіріп жүрсем, енді 
күйзеле енемін. Кейде сол баспанама қайткым келмейтін. 
Суьш кеткендей сезілетін. Әз Жэнібек Жиреншеге: 
«Зайыбы өлген қандай екен?» -  дегенде: Қарашашым 
дүние салған екен ғой», -  деп жарықтык шешен аһ ұрып 
жүрелей отыра кеткенде қамшысы ортасьшан 
омырыльшты. «Қатын өлді, қамшы сьгады», -  деген сөз 
содан қалыпты дейтін жүрт қасіреттің салмағының 
ауырлығын бастарына түспесе біле ме? Окыс сынган 
камшының өзінде де үлкен пәлсапа жатыр-ау.

Менің жалгыз басты тірлігіме алаңдайтын бір тапай 
етжақындарым мен жолдас-жораларым уақыт озған сайын 
өз ұсыныстарын білдіре бастады. Әрқайсысы өздеріне 
мэлім кыз-келіншектерді атап, таныстырмақ ниегге. Іштей 
өзім де балалардьщ жағдайына толғанып екінші кайта 
үйленудің мәселесін ойлаймын. Әйтседе бүл жолғы түтін 
түтету әрекетіне жүрдім-бардым кадам жасауға жүрек 
дауаламайды. Сондықтан сабыр сақгауга тырыстым.

Қуанышты сырттай танитынмын. Бұрынырақта бірлі 
жарым көргенім бар. Қазір алғашқы отасқан жолдасынан 
ажырасып Мәдениетгегі әке-шешесінің қолына көшіп 
келіп отыр дегенді естігелі эдейілеп барып, дидарласьш 
көруді ойладым. Бар жазығы түрмыс құрғаннан бермен 
қанша жыл өтсе де пұшпагы қанап, бала көтермепті. 
Алланьщ бермегенін адам тартып ала ала ма? Алайда 
күйеуі ағайындарының түртпегіне лажсыз мойын үсынса 
керек. Құдайға шүкір ұрпаққа зәру емеспін. Ыкыласым 
ауғасьш-ақ сол келіншек жадымнан шықпай қойды. Бір 
күні ретін тауып Мәдениетке арнайы бардым. Қызының 
тәлкекті тагдырына бауыр еті езілген экесі Ахметбек 
ботасын боздатьш далага тастасын ба, қолына көшіріп 
әкеліп үйінін касынан уй салып беріпті. Әуелі ұлкен үйдегі 
әулеттің иесіне сэлем беріп шықтым да Қуанышқа 
жолықтым. ¥ры н келіп, жеңгетай жұмсап, ұрлана сөз 
жүгіртетін бозбала емеспін. Ол да бойжеткендей 
қылымсыған жоқ. Жас айырмашыльиымыз екі жыл гана. 
Әңгімеміздің әлпеті элібінен ақ әрқайсымызға мэлім еді. 
Мен жагдайымды бастан аяқ ұқтыра баяндадым. Ол да 
бүкпесіз шешіліп, қаяулы көңілініқ астарын актарды. Екі 
мұңлық, екі жартымыз, ойды ойга, сөзді сөзге сабақтап бір 
талай сырластык. Адам тілдескенше демей ме бірімізді 
біріміз ұнатқандай болдық. Шешуші жауап, қорытынды 
тоқтам эрине Қуаныштікі. Ол әлпештеп отырган ата- 
анасымен ақылдасуға екі-үш күнге мұрсат сұрады. Мен де 
үлкендерді алға салғанды қош көрдім. Уағадаласқандай 
экем қасына бір замандасын ертіп бата-аяққа атганды. Екі 
тараптың да тілегі ортақ емес пе пэтуалары да киындық 
туғызбады. Үлкендеріміз ымыраласқаннан кейін көш 
көлігін қамдап қальщдыгымды альш қайтгым. Ат 
шаптырып, балуан күрестірмесек те қосылғанымызды 
думандатып атап өтгік. Көңіліміз жарасьш, біріміз 
бірімізге бауыр басып тез үйлестік. Шаңырактың берекесі

оралып, қазандықгың құты тұгенделді. Шиелідегі 
балаларды қолға апып, жаңа түрмысқа бейімдей бастадық. 
Жаттығы жоқ пейілді сезінгесін олар да кұрақ ұшқан 
Қуанышты көп жатырқамады. Қуаныштың ендігі қалауы 
мені Мэтендегі кішкене Ғальмды үйге әкелуге ұгіттеді. 
Ғальш ол кезде апыл-тапыл аяк басып, былдырлап сөйлеп 
жүрген. Өзім анда-санда барьш ойнатып кайтатынмын. 
Кейде жүмыс бастылықпен араға күндер тұсіп кетсе үлым 
кәдімгідей жатырқап жоламай қоятын. Қарып пен Шарғия 
онысына тіптен мэз болысып, әжептәуір масатгана 
күлісетін.

-  Әне, экең келді, -  деген кезде қырындай жүгіріп 
келіп; үстатпай бүлтарып кері қарай қашатын. Баланы 
әкетуге барғанда Қарып та, Шаргия да беруге кыймай біраз 
қипақгады. Қанша дегенмен бауьгр басып қалыпты. 
Ғалымньщ кадамы қайырлы больш, көп жылдай бала 
көтермей жұрген келіндері дүниеге нэресте экеліп, 
тілектері орындалады. Соған орай эулеттерімен ырымдап 
Галымды «Майкөтен» деп атайды екен. Соны айтьш 
Шарғия көзі жасаурап жылап та алды. Бермеске амалдары 
жоқ. Аманаттың аты аманат. Қайтаратын мезгіл жетті. Біз 
де жөн-жоралғыларын нығыздап апарганбыз. Үйден 
шұбыра ере шығып, қайта-қайта кұшьш сүйіп, иіскеп 
еміреніп, жылап-сыктап шыгарып салды. Ғальш да 
шырқырап жьшағанда енесінен бөлген қозьщай бебеуледі. 
Тіпті өзімдікі емес езгенің баласын күштеп тартып әкетіп 
бара жатқандай киналдық. Үйге экелгесін бір жетіге жуық 
асты-үстіне түсіп эзер дегенде бойьш үйреттік.

Ғалымның ырымды жолы біздін де қуанышымызға 
ұласты. Қуаныш жүкті болып, емірге нәресте туды. 
Дүбірлетіп тойладық. Жанымызды жайнатьш жіберген 
тұңғыш қызьшыздың есімін Сэуле ауылының қүрметіне 
Нүрсэуле деп атадық. Іле бірінің соңынан бірі жалғасып 
Нүрлыбек, Нүрлан деген екі ұл туды. Алланың күдіреті

шексіз ғой, мүмкін еместі мүмкін қылады. Жарымның 
жұлдызы жаньш, арманы орьгадалды, бақытқа кенелді. 
Менің олқым толып, базарым кеңейді. Қазір Кеңащының 
көп балалы үйлерінін біреуіміз. Ғұмырымды аткан таңнан 
батар күнге қарай жылжыған уақытпен бапамалап 
мөлшерлеп айтсам, түске дейінгісі ала бұлттылау болды 
ғой. Қазіргі жаймашуақ сэтгерім өткенімнің өтеуі шығар. 
Өмір ағысына түскен жаңқа да бір, адам да бір. Қайда 
барып тұрақтайтыньщды өзің де білмейсіқ. Баскаша қалай 
баяндайын, сен сүраған соң айтьш жатырмьш». Маман 
Әйтімнід жүзіне қарады. Ол ойлы кескініне лезде күлкі 
шақыра жымиып, досын иығынан қапсыра құшақтап, 
арқасынан қақты.

-  Сенің мына әдгімеңдің желісінен кэдімгідей көркем 
шығарма жазуға болады екен. Қуаныш құрбымыз 
шынында да тегін адам болмады. Әуел бастан бірің біріңе 
серік үшін жаралғансывдар ғой. Бірің біріңді тапқанда ғана 
бақытқа қол жеткізіпсіцдер. Қосағыңның есімі де бекер 
қойылмаған-ау шамасы? Әдегге ер адамдарға қойылатын 
ат болғасын ба, кішкене оғаштау естілетін секідді.

-  Октябрь мерекесі күні туыпты. Ойлап қарасаң 
Арман, Бақыт дегендей Қуаньпп та жынысқа бөлінбеуге 
тиісті емес пе? Әлде одыд да еркек, үрғашысы бар ма?

-Ту, Мамау-ай, бэріне жауабың сақадай сай тұрады, 
Бір де нел ұпай сенід пайдаңа шешілді. Қуаныш атанганы 
тіпті жаксы. Енді қүтгықтайтын күнін де білеміз. Одан эрі 
де ұзақ сырласқан екі дос кеш қараңғылана Зеренді 
тауьшың етегіндегі орындарынан түрьш, көлді жағалай 
бойлап үйге кайтқан. Жел басьшып, толқындар тыншыған 
шақ. Тау жақгағы демалыс үйінің тұсынан әлде кімдердің 
қосыла шырқағап әні естіледі.

* * *
Бурабайда дем алып жатқан Әйтімді көп іздеген жоқ. 

«Оқжетпес» шипажайының алдындағы қарағайдың 
көлеңкесінде кітап оқып отыр екен. Дэл қасьша жетіп, 
дыбыс бергенше тіпті аңғаратын емес.

-  Ойпырмой, қатгы беріліп кетіпсіз ғой. Соған 
Караганда қызьщты кітап болар.

-  Біздің ардақты ағаларымьв жаман кітап жазбайды 
ғой. Өкініштісі біздей жаман інілері ғана «қызмет, жұмыс» 
деп жүріп соны оқуға уақыт таппайды. Орындықтан 
сөйлей түрегелген Әйтім жадырай жайраңдап Маманмен 
құшақтаса амандасты. Маманның арқасына қарай тұрған 
Қуаньшіқа да қолын ұсыпып бетінен сүйді. -Жарасып 
келгендерің қандай жақсы болды. Жоғарылатыңдар! Үй- 
іштерің, бала-шаға, көрші қоландарың аман ба?

-  Бэрі ойдағыдай. Демалыстарыңыз қайырлы болсын. 
Жаңа жердегі жана қызмет шаршатқан жоқ па?

-  Жаңалық шаршатушы ма еді. Бэрі судай жаңа. 
Аудан да жаңа, қызметкерлер де жаңа.

-  Қуаныштымыз досым, абыройың арта беруіне 
тілектеспіз.

-  Сенің мен үшін де, өзің ушін де қуанышты 
екендігіңе қалайша кұмэнданайын. Қасыцда Қуаньппты 
ертіп жұргенде ренжімейтіндігің анық. Жарасты эзіл 
жаркын-жарқын күлкіге бөледі. Әйтім жаңадан ашылған 
Уәлиханов атындагы ауданға бірінші хатшылыққа 
тағайындалып көшіп бара жатқанда жолда Кеңащыға 
соғып, Мамандікінен ас ішіп аттанған. Қуаньпптың атын 
желеу етіп Маманды қағытуы да өзімсінуі. Бұл кезде 
сыртқа шыққан Әйтімнің зайыбы Жамал да Қуаныш 
курбысымен шүйіркелесіп үлгерген.

Маманньщ ауылдан арнап әкелген конақасын табиғат 
аясында отырьш ризык етуге шешілді. Осы шипажайда 
жазушы Сэбит Мұканов та Мэриям апаймен дем алып

жатыр екен. Әйтім ол кісілерді де дастарханға әдейі 
шакырып әкелді. Оған Маман тіптен қатты қуанды. 
Құрметті орынға жайғасқан ұлы қаламгер келгеннен-ақ бэз 
баяғы танысьшдай жақьш тартып, бауырап әкетгі. Оның 
қарапайымдылыгы кімді де болсын сүйсіндірді. 
Бастапқыда дардай атағынан жұрексініп, қобалжыган 
көңілі лезде жаймашуак ықыласқа баддай еріп жүре 
берген. «Тусаң ту» дейді іштей сыртқы тұлгасына қарап.

-  Қай туғансың? -  деп сұрап алған соң-ак Сэбең 
мұньщ Қақсал атасын Қуандық-Сүйіндіктен бермен қарай 
өрбіте таратып, арғы-бергі тарихты идіре сөйлегенде 
Маман аузын ашып, көзін жұмып калай ұйығанын өзі де 
сезбеді. Бейне сол заманда туьш, бүгінгі күнге дейін бірге 
жасаған көненің көзіндей елестеді. Астау толы сыбағаны 
дастарханға тартқанда мандайы өзіне қаратылған басты 
көріп, тағы бір әңгімені бастады.

-  Қазақгың қаһарман батыры Бауыржан Момынгүлын 
білетін шыгарсыңдар?

-  Білеміз, Сәбе, білеміз. Отырғандар бір ауыздан ду 
етісті.

-  Бауыржан соғыстан демалысқа келгенде абыз 
ақсақалымыз Жамбыл ақынға сэлем беруге барды. Мен 
өзім ертіп апардым. Осындай жайнаған жаздың күні еді. 
Жарықтык Үзынағаштағы ұйінің алдындағы алма 
ағашының көлеңкесінде кілем төсетіп күс жастықты 
шынтақтап отыр екен. Жапырласып сәлем бергесін Жэкең 
маған бұрылып.

-  Бапуан, батырың қайсы? -  деп сұрады. Мен 
Бауыржанды жақсылап таныстырдым.

-  Болса болар, әзінің де түсі сұсты суьщ екен, -  деп 
тамсанды, маған көз қиығын тастай күлімдеп. Сол заматта 
жігіттер үлкендігі тайыншадай ту қойды жетелеп әкеліп, 
бата тіледі. Сонда Жэкең мүдірместен апақандарын жайып 
жіберіп:

Батырдың жолы болсын,
Самсаған қолы болсын.
Түсі де суық екен,
Жауының соры болсын! Әумин, -  деп бетін 

сыйпап еді. Қойдың басын көргенде сол кездесу эрдайьм 
есіме түседі. Аузы дуалы кісіпер ғой, -  деді Әйтім ұсынған 
басты Сәбен алдына қойып жатьш.

Оқжетпес шьщьгаың аясында, айнакөлдіқ жағасьшда 
ұлы жазушымен болған салиқалы жүздесу өмір бойға 
естен кетпестей оқиға. Ауылға қайтқан Маман жолшыбай 
соны ойлады. Кеудесін шаттык кернеді. Сэбең мен Мэриям 
жедгейді бөлмесіне дейін шығарьш салып, тыста Әйтіммен 
қоштасқанда да толқи түрып шексіз алғысын жаудырды.

-  Бұл кісілер халқымыздың көзі тірі данышпандары, 
ұлтымыздыд үстаздары гой, -  деп костады ол да.

* * *
Кеңсеге ертеректеу келгендер өзара сейлесу үстінде. 

Әңгімелері бүгінгі бас косулары турасында.
-  Осьюдай түкке тұрғысыз жиналыстарды жаным 

жек кереді. Міндеттеп қойғасьш амалсыздан қатысамын.
-  Бізге ұнайды деймісің кит үлестіргендей абыройсыз 

құнсыз шаруа. Артынан алғыс алып жатсаң бір сәрі. 
Үкімет те қызық. Халықтың керек-жарағын дүкенге лықа 
толтырып үйіп тастаса ғой. Итке сүйек тастағандай 
таластырмай. Әркім қажетін алған соң артығы түрар еді.

-  Эй, ондай жағдай тек коммунизмге жеткенде ғана 
болады. Сонда ақша да кұриды. Бэрі де су тегін үйіліп 
төгіліп жатады. Әшейін жэй сілкіп таддап, арқалап тасып 
қарық боласың.

-  Қойшы кайдағыны қиялдамай. Екі дүниеде есепсіз 
нэрсе болады дегенге сенбеймін. Хрущев те: «Бір аяғымыз 
коммунизмде тұр», -  деп кыртып еді Брежнев көтенінен 
бір тепкесін қай аяғыньщ қайда қалғанын үмытты.

-  Дегенмен кара нанга тойғызып қарынынды 
қампайтты ғой.

-  Ендеше жылда жинаған бидайымыз қайда кетіп 
жатыр?

-  Оны партия біледі. Еңбек акыңды төлеп отыр ғой.
-  Сол ақшамызға сатып алғымыз келгенді сатып ала 

алмайтындығымыз жаман. Ең теңі кір жугышка дейін 
кезекте тұрмыз.

-  Бүгінгі алғандардьщ біреуів жақсылап айналдырсаң 
сататын шығар. Осы кезде директордың лездемелік 
жоспарламасынан босаған кәсіподақ басшысы мен 
бөлімше медгерушісі бөлмедегілермен жолай колдаса 
жүріп, төрге таман етті.

-  Кедшардьщ тутынушылар ұйымының мүшелері 
түгел жиналды ма?

-  Басеке, мүшелер тегіс осында.
-  Сатушымыз Тақан Әлімжанов көрінбейді ғой.
-  Міне өзі де келді. Айтып ауыз жапқанша есікті 

айқара ашқан Тақан табалдырықтан ішкері аттады.
-  Тақаң кешігуші ме еді? Бүл кісі неміс сияқты тура 

уақытында келеді, -  деп қолпаштап сәлем беріп жатыр 
отырғандардың біреуі ұша түрегеліп.

-  Осы біз бір жақсы мінезіміз болса табан астьгада 
езге ұлтқа теліп жіберетіндігіміз неқылған жаман эдет. 
Сонда жаксы атгы бір-бірімізге қимағаньшыз ба?! Сол 
немістің қазақган несі артық? Оларда екі аяғы, екі қолы 
бар кэдімгі адамдар. Маман қазаққа қатысты кейбір теріс 
пікірлерді жақгырмай калатын қашанғы әдетінше 
наразылық білдірді. Онысына басқалар да бас шұлғысты. 
Жастау біреуі бұл пікірді қалжьщ араластыра кршыртьш 
одан эрі дамытып экетті.

-  Дүрыс айтасыз сол тэртібі тастай дейтін 
поніктуэлни немісівді осы Тақаң барьш жаныштап жеңіп 
қайтқан жоқ па еді, әкесіне көрістіріп қьфык бесінші

жылы. Сондықтан жауынгерлік темірдей тэртіп дегеніміз 
орынды болар. Әрбірден сон сол немістерін 
турашылдықгы біздің Бабайдан үйренген шыгар, -  деді 
осы түста әңгімеге араласқан шаруашылықтьщ кэсіподақ 
үйымының төрағасы Хамидолла Тасмұханов өз тарапынан 
марапат жасап. Тақанмен жақын қарым-қатынастағы 
ауылдастары оны «Бабай» деп атап қүрметтейтін-ді.

-  Оның үстіне Тақаң сағатшы емес пе? Осы ауылдың 
тоқгап қалған сагаттарын жөңдеп беріп отырған шебер. 
Сағат дегеніміз -  уақыт. Уақытпен қалай санасуды сағат 
түрғанда немістен үйренді деп пе едіңдер. Жиналғандар ду 
күлісті. Шынында да Тақан тэп-тэуір сағат жөндеуші 
шебер еді. Кеңащы ауьшыньщ тұрғындары сьшьш қалған 
сағаттарьш епіқайда тасьш әлектенбей осы кісіге апарып 
оңдатады. Өзінің аса бір іждаһатпен сүйіп істейтін 
шаруасы. Онысы үшін ешкімнен ақы да дәметпейтін. 
Қайта сол аркыльі' рахагганатын секіпді.

Бүгінгі бас қосудың қарастыратьш күн тэртібіндегі 
мәселесі: кешегі күні ауданнан арнайы тауар әкелінген. 
Жайшьшыкта оңайлықпен қолға түсе бермейтін кіржуғыш 
машина, тоңазытқыш, кілем, сеңсең тон секілді қат 
дүниелер анда-санда осылай алқалық жиынньщ шешімімен 
диқан-механизаторларға, малшы-шопандарға, кеп балалы 
отбасыларға тізіммен бөлінетін. Бүл жолғы кезекте көп 
балалы ата-аналарға ғана сатылсын деген аудандық атқару 
комитетінің тапсырмасы бар. Бэрінің есіл уақьгггарын 
жүмсап жиналған «келелі кеңестерінің» кілтипөні сол. 
Оған жүрдім-бардым женіл қарауға да болмайды. Арты 
арыз-шағымнан көз аштырмайтьга үлкен дауға үласуы 
мүмкін.

Әкелінген дүниенің үзын-ырға тізімін сатушы 
ретінде Тақан тэптіштеп оқып шыкгы. Кеп балалы 
аналардың аты-жөндерін бала сандарымен қосарлап атап

кәсіподак ұйымының басшысы алфавитгік тәртіппен 
сыдыртып еске салуға кірісті.

-  Ахметжанова Жэміш -  он бір бала,
Ермағанбетова Полина -  он бала,
Зэкірова Шәрия -  тоғыз бала,
Мукатова Сеуле -  он бір бала,
Шөкентаева Мэрия -  он бала.
-  Ахметжанова Жэміште он екі бала емес пе?
-  Жоқ, шатастырма, он бір бала, -  деп тузетті оны 

екінші біреуі. Бірак анау өз дегенін қайталап келіспей 
саусагьш басып санап дауыстай жәнелді. Соңында Абай 
дегенде барып түсінікті болды.

-  Абай немерелері гой. Қайыркештің баласын 
айтамысың, ана «Терең құдықгағы» жайлауда шолақ атпен 
мал кайтарып жүретін. Өй сен де есімізден тандыра 
жаздадың ғой тіпті. Жеңгем түнде босаньш калмаса он 
екінші бапаны кайдан қосьпт отыр десем. Маман элгіні 
әжуәлай күлді. Ол қызарақтап ақтала бастады.

-  Қайдан білейін үнемі Әлім ағайдың касынан бір елі 
калмайды. Өзінен сұраганда да Аманжолдың ұлымын, -  
деп жауап қатады. Өзі сондай малсақ пысык бала. Болайын 
деп тұр эшейін. Бұкіл табындағы сиырларды түгел таниды.

-  Атасы Аманжол озат малшы болса, әкесі 
Қайыргелді зоотехник болса, малды Абай танымағанда 
күнде коз алдында журген айнапасы жеті-сегіз әйелдің 
неше баласы барын білмейтін сен таниды деуіміз керек пе 
енді? Осы орайда Хамидолла да ретін тауып бір шаншып 
отті.

Ахметжанов Аманжол осы ауылдьщ байырғы 
майталман малшысы. Ауыл жұрты Әлім деп атайды. Сонау 
Кеңащының шағын гана бөлімше кезінен бастап укіметгід 
табынын бағады. Жаз бойына «Терең күдык» аталатын кең 
қойнауды жайлап, қар түсе қоралайтын кезде оралатын. 
Тумысынан момын, еңбекқор адам. Қақ соқта шаруасы

жоқ. Өз шаруасына аса мыгым. Әйелінің аты -  Жэміш. 
Төркін жұрты Омбы жақ. Әкесі Әкімбек соғыста каза 
тауьшты. Бертін келе Қайыргелді деген улының 
фамилиясьш Әкімбеков деп жаздырды. Жеті ұл, төрт 
қызды дүниеге экелген «Батыр Ана». Ол атағын Алла 
сыйлаған соң ұкімет ресми түрде бекітіп берген. «Құрмет 
белгісі» орденінің, «Еңбектегі ерлігі ұшін» медалінін 
иегері. Ол кісі кұнделікті өмірде ер мінезді. Ұнатпайтын 
кісісін бетің бар жүзің бар демей қағып тастайтын 
бірбеткейлігі баршаға аян. Онысын білетін ауылдың небір 
шайпау әйелдері Жэміш отырған жерде айылын жия 
сөйлейтін. Санаспайтындары сыбағасын алып тынатын. 
Жубайы тұрғанда ешкімге какысы кетпейтініне эбден 
сенетін Әлім оқга-тектегі үсак-гуйек жағдаятгарга бас 
катырмайтьш. Әйтеуір өз пайдасына шешілетіндігін 
күманданбастан бұрыла бере бір мырс етіп жөніне кете 
баратын. Жастайынйн бауырьша басқан немересі Абай 
кіпікене кұнінен жаз арбасына, кыс шанасына жабысьт 
касында жүретін. Буыны бекігесін салт аттан түспейтін 
шабандозға айналды. Үлкен қолқанат.

Тауарларды бөле келгенде қомактысы тағы да сол 
Жэмішке түсті. Оған элде біреуі мұрнының астынан 
мінгірлеп күңкіл сездірді.

-  Әнеукүні де нығызы сол үйге бұйырмап па еді.
-  Оньщ жөні басқа. Ол жолы озат малшыларға 

жазғанбыз. Енді солай шығып тұрса не істейміз? Малды 
жаман бақ, салмағын есірме. Балаларды кысқарт деуіміз 
кажет пе сонда? Бар онда сөйдеп ескертіп кел.

-  Бар, бар батылың жетсе. Басьща шелек кигізіп 
жіберсін жеңгең. Ойнайтын кісіні тапқан екенсің. Анау 
заматта тиылды.

-  Жэміш жеңгеміздің тілін Мэкен ғана табады, -  деп 
қалды енді біреуі екі ұштылау қағытып.

-  Ол кісі кімнің кім екенін біледі. Азаматтың парқын 
ажыратады. Құдайга шүкір басымды сыйласа оның несі 
әбестік. Өздерін аяктарьща боқ басып, дым қолтык больш 
жүресіңдер де кінэні жүртган іздейсіндер, -  деп Маман 
эзілге эзіл кайырды. Ауылдасының түспалды қалжьщьшың 
астары өткендегі кұдалықка байланысты.

Маман жүмысьшан оралғанда үйінде Партсъезд 
кещпарьша қарасты Қаратал бөлімшесінің меңгерушісі 
Сымағүлов Қазбек күтіп отыр. Келген шаруасы да кызык 
керінді. Әрине қазақ арасындағы қыз айттырулада ондай- 
ондай сынаспақ мәселелер жиі ұшырасып жататын. 
Аманжолдык бойжетіп отырған Нұркеіп есімді кызы бар- 
тын. Сол Нүркеш пен Қазбектің бір інісі бір бірімен 
үйлесіп сөз байласып жүреді. Содан жігіт жағыныд 
туысқандары куда түсуге келеді. Қырсыққанда әлгілердің 
элде нслері қыз шешесінің шамына тиіп кетсе керек. Одан 
әріге әңгіме жараспай Қазбектің кұрамасы шекарадан кері 
қайтарылады. Иықтарынан су кетіп үйлеріне барса 
гашықтык дертіне шальшған жігіт аттай тулап: «Нұркешке 
үйленбесем тірі қалмаймьш», -  деп қорқытады. Қазбек 
Кеңащыга қайта атганып бұрыннан танитьш Маманға 
келіпті. Маман Қазбектің көңілін жайландырып, араға екі- 
үш күн салып қайтадан алдьгаан өтуге шақырды.

Келесі тәуліктің ертесінде Аманжолдьщ үйіне 
эдейілеп барды. Отағасы шақырағында екен. Құдаларды 
неліктен үркіткенін сұрағанда: «Мына генерал жеқгең 
кінэлі», -  деп жұбайын иегімен нұсқап әдетінше мырс етті. 
Жэміш жеңгесі шайын қамдай жұріп, жайраңдай сөйлесті. 
Жүзінде ешқандай өкпе-реніштің нышаны байқалмайды. 
Салдырлай баяндап болған оқиғаны бастан-аяқ айтып 
берді. Бүлінген ештеңе жоқ сияқты. Шай үстінде Маман 
қүдаларды бүрсүгінге шақырып қойғанын хабарлады.

-  Мамау жан, айтқаның болсын. Екі жасхы айырып 
кастыгым бар ма? Өзімнің қызымньщ да бақыты емес пе? -

деп жайылып түсті. Тіпті көңілдене сөзін жалғап -  
Басьшан кіріскен екенсің енді бар ғой Қуаныш екеуің 
тойымыздың күдалыгында да соңына дейін бірге 
жүресіңдер, -  деп нығарлап жіберді. Ақыры келісілгендей 
қыз үзатылыи, дүбірлеген той өтті екі жақта да. Елдің 
аузьшдағы алып-қашпа сөз осы.

Көп балалы отбастарына үйгарылған дүние мұлікті 
жіпке тізіп болғасын тізімді сатушыға тапсырған алка 
мүшелері уһ деп демдерін алысты.

-  Сендер бар жауапкершілікті маған арта тастап оңай 
күгылдыңдар-ау. Орындауы қалай болар екен? -  деп Тақан 
кұле карады.

-  Бабай, евді бізден қайран жоқ. Енді Бәтима- 
жеңгейге сеніңіз, — деп Маман ағасына эзіл тастады. 
Тақанньщ жұбайы Бэтима эр істің ыңғайьш парасатпен 
бағамдайтын акыл иесі. Сөзге де ұста. Оның орнықгы 
уәждеріне ешкім дауласа алмайды. Ауылдын еркектерін 
қайрап, эйелдерін заңдал орьшды орындарына қойып 
тастайтын. Жэміш те тек осы Бэтимамен ғана санасып, 
кұрмет түтады.

* * *

Намазгулдың жотасына қарай ерлеген ақ жигули 
ұшар басына жеткенде бірак тоқгады. Степнякты Біржан 
сал бейіті жағынан айналып өтіп, Кеңащыға апаратын тас 
жолмен уш-терт шақырымдай ұзап шыққанда жолдың сол 
жақ бетінде екі жылқыны куалап келе жаткан салт атгьшы 
козі шалған Нұрлан бірден таныған.

-  Өй мынау біздін байталдар ғой, -  деп елең етгі.
-  Ә, олар бұл жакта не қып жүр, -  деп Маман да 

дегбірсізденді. Алайда жақындағанша назарына іліндіре 
алмай кұр сүзілумен болды. Тек баласынан сұраганы 
айдаушының бет апған багьггы ғана.

— Ауылға қарай, соңында өзіміздін Серік 
жылқышымыз, -  дегесін-ак көңілі сабасына тұсті. Кейінгі 
жылдары жайьшьмдағы қыл кұйрықты түрмак қорадағы 
байлаулы сиырдың өзін бас жібінен жетектеп кететін 
баукеспелер шықты. Сондықган адамньщ ойына әу 
дегеннен жамандық оралатындығы кездейсоқ емес. Оньщ 
устіне алты-жеті жыл бүрын Кеңащының тұгел жылкысыи 
сыпырып қуып кеткені элі есінде. Барымталанған көп 
малдьщ ішінде Маман әулетінің жайыльшдағы барлық 
жылқысы да осы күнге дейін ізімғайым жоқ. Баяғыда 
мындап бағылатын сопқоздың жылқылары да ұрлықтан дін 
аман жайылып жата беретін. Ол заманның жылқышылары 
да баска еді ғой шіркін! Қалың жылқының соңьшда қосын 
сүйреп көшіл жүретін солардыц жаны сірі, ецбсгі адал 
екен. Қазіргілер түнде бақпак түгілі, күндіз қайыруға да 
ерінеді. Қызьш іңірде егінге түсіп, шулатып жаткандары. 
Меншігінде бие ұстаған аты болмаса иелерінің де 
малсакгықтары бұрынғыдай емес секілді. Ауылга айдап 
келсе, барып түгендеуге де жалқау. «Біздікілерді де байқай 
салшы», -  деп көршісіне тапсырады. Маңына жан 
жуымаған тай-кұнандар тарпаңнан асау. Соғымға үстарда 
кісіге жалынады. Ат құлағында ойнаған бабалардан ұят. 
Орыс, немістің қай жылқысьш сатып алсаң да көз 
тоярлықтай көшелі, ірі, мінездері қойдан жуас, шетінен 
семіз. Құлынынан асты-үстіне түсіп, уқалап, сыйпалап 
күткесін әрине сондай болмағанда қайтсін. Пэлен үйірде 
оңған айгыр жоқ. Оны бірігіп сатып алуға ақшаларын 
қимайды. Атам қазақгың «Бие жылына, айғыр күніне 
құлындайды» дегенін ұмыткан. Бие сауып, қымыз 
баптайтьгадар да азайды. Жылдың он екі айында күбісі 
күмпілдеп жататын Қарыс ақсақалдар мен Шәрия 
бәйбішелер қайда.

Жылқышы Серікке жолыккасын мэн-жайға қанықты. 
Қос байтал бастарын шұлғып тастап желге қарсы қиыстал

барады екен. -  Теріс іздемегенде ұзатпай кайырар едім, 
Намазгұлдың төбесіне көтерілгенімде бірден байқадым, -  
деді астындағы аты сүмектеп терге малшынган бақгашы.

-  Бізді қарсы алуға шыққан ғой шамасы, -  деп сөзін 
эзілге бұра езуіне күлкі үйірді Нұрлан.

Машинадан сырғи түскен Маман бойын тіктеп 
айналаға назар салды. Көздің нұры тайғасын алыстағыны 
ажыратып көре алмай бұлдыраңдаган сағымга қинала 
тесілді. Көгілдір түстес шэйі шымылдыктьщ арғы бетінен 
жарық бөлмедегі сұлу қалыңдықтьщ ажарын 
тамашалағандай. Соньщ өзінде жүрегімен қай жақга ненің 
барын сезіп гүр. «Үй алдында төбе болса, ерттеулі гұрган 
атпен тең. Үй ішінде карт болса, жазулы тұргад хатпен 
тең», -  деген нақыл тіліне оралып, ернінің ушынан ғана 
күбірледі. Бұл Намазғұлға білдірген ишара ыкыласы 
болатын. Көкірегі сайрап түрған адамга көздін көрмегені 
түк те емес-ау. Көзі бақырайып, көкірегі таньмағаннан 
бейшара бар ма, жалғанда?!

Сонау жақта көк мүнар сағымға оранган Бурабай 
таулары мұндалайды. Жердін маңдайына, елдін тавдайьгаа 
берген кұтгы Маман көрмей тұр дейсің бе? Көргенде 
қандай. Оньщ көзіне кешегі Бурабай да, бүгінгі Бурабай да, 
тіпті ертеңгі Бурабай да көрініп тұр. Арқаның Абьшай 
аспас сары беліне аса мейірімді жаратушының ықыласын 
иіп, жомарттығыв ұйіп берген сыйльнъша арғысы ата- 
бабамыз іпукіршілік етіп өтсе, бергісі біз мақтанамыз. 
Шүкіршілігінен жазбаган бұрьшғыларымыз оны қорғап, 
сақгауға келгенде қанын да, жаньш да қиюдан аянбады. 
Бүгінгі біздің мақтаншылығымыз кейде қуандырса, кейде 
қорқытады. Қуантатыны рухани лэззат пен табиғи жан 
рахатын артгыру жолындагы саналы әрекеттер. 
Қорқытатыны құлқынга құрылған пайдакүнемдік эккі 
ашкөздік. -Бурабай кымбаттап барады, -  деп келді 
немерелерін қыдыртьш апарған көп балалы ана бір кесе

шайды 150 теңгеге сатып алып іппсенін айтып. Иэ, Бурабай 
қымбаттап барады. Бірақ кім үшін?...

Маман талай рет Бурабайда дем алған. Әр жылда 
арнайы уақыт бөліп, үй ішін апарьпт армансыз аралататын. 
Алыстан келген дос-жаран, құда-жекжаттарына да
Бурабайды таныстырмай жібермейтін. Қазак тарихындағы 
ұлы кезеңдердің бірі Абылай заманына халқының
ескерткіші қүдайдың қолынан шьщқан туынды болуы тегін 
емес қой. Кемел ойлы, кемеңгер басшьшы халық қашаа да 
багалай білген. Сондықтан кие тұтьпі мэқгілікке
тапсьфған. Абыпай хан да, оның данагөй билері, 
сайыпқыран батырлары да сол мэңгі жасыл Бурабайдың 
ішінде элі күнге жүргендей елестейді. Жаңа Нұрланға 
төбенің басына бүрылшы дегенде өчірге де, өмірге де өз 
биігінен қарауға ниетгенгендей. Жасы үлгайгап қарттың 
шола караган жанарында елестер жылжып, естеліктерге 
жан бітірді.

* * *
Намазіүлдың етегіндегі тоған судың былайғы

жағында сопқоздың биелері сауылатын. Сауыншылардьщ 
жетекшісі Ермағанбетов Қабдөппін эйелі Мэриям. Шын 
аты Полина. Некесі қиылғаннан бері қазақтар Мэриям деп 
атап кеткен. Қымызды ондай келістіріп баптайтын эйел 
қазактардың арасында да ілуде-қадау. Қара қоспен екі 
арада жүретін колікті Баймолда айдайды. Ол бір ішкенде 
сегіз литр, ерегістірсе он литр қымызды сіміре сап аузын 
алақанымен сипап кете беретін. Қүрдастығьпіа багьш, 
Мәрияммен қылжақтап қатгы ойнайтын. Оидай сэттерде 
Мэриям қазакы қалжьшға да дес бермейтін.

Бірде Маман күндегіше бие шарбақка соқса, 
сауыннан саумал толы шелекті котеріп келе жатқан 
Мэриям мүны көріп, кұле амандасты.

-  Биелеріде тіл бітті ме? Өзің тіптен көңілдісің гой, -  
деп жай емесін сезген бүл жөней қағытты.

-  Досьщ түнемел ішіл, түгі тікірейіп кетіп еді, 
кездескен жоқ па?

-  Ол қайсысы Баймолда ма?
-  Баска кім болушы еді?
-  Тегі кұрдасынды қатырғансың-ау!
-  Қатқан қатпаганын білмеймін, бірак буьшдары 

былқылдап, тіпі күрмеліп қоштаскан.
-  Қой, ол арақ ішпеуші еді ғой?!
-  Қымызға араластырса бас таргпайтыв көрінеді. 

Соған деп әдейілеп бір жарты арақты араластырып жаріы 
кәстрөл қымызды сапырып-сапырып дайындап қойғам. 
Мана келе сап қымыз сұрап әдетінше бастырмалата 
жөнелді. -  Қымыз жоқ, -  дел мен де өтірік бет 
бакгырмадым. Содан білегімнен қапсыра ұстап қинауға 
көшті. Өзін эбден 'ш өл қысқан екен. -  Жарайды ішсен 
қостағы кәстрөлде тұнемел тур. Басқа жоқ, -  деп сытылып 
шығьш, бие саууға жөнелдім. Қайтьш келсем Баймолдам 
шат-шадыман кеңілді. Маңдайы терлеп, рахаттаньш тұр. 
Үш-төрт литр қымызды басына бір-ақ төңкеріпті. Сөйтіп 
көлігіне қолтықтап мінгізіп, ауылға шығарып салдык. 
Маман Мәриямның түзағына оңай тұскен Баймолданьщ 
кұйін көз алдына елестетіп біраз күлді.

Сол күні екінті ауа үйіне жеткен Баймолда төргі 
бөлмесіне тэлтіректеп еніп, төсегіне жетпей едендегі 
көрпешеге үн-түнсіз сулай кетіл, қор етті. Жұбайы Гүлсім 
түннің бір уағьша дейін түрткілеп, шайқап оята алмағасын 
кереуетіне жатып қалған. Таң қылаңдаған шақта бойын 
эзер жинаған жігіт ағасы ойыннан шашыраған ойын 
қайыра алмай әйелін оятты.

-  Эй, мен неге белек жатырмын?
-  Ой, Баеке, жұмыстан қатгы шаршағансың ғой, 

тесегіңіз міне салулы.

Баймолла оразасыньщ неден бұзылганын сонда ұгып, 
ләм деместен кереуетін сықырлата сыңар жамбастап сырги 
жылжып үйреншікті ақ төсегіне табысты.

* * *
Бар кеудесімен ауыл жаққа бұрылган Маман кең 

тыныстап кеудесін кере дем алды. Бағын ашқан, бауыр 
басқан мекені ғой бул Кеңащы. Сексенінші жылдарда үй 
саны үш жүзге жеткен ауылда бүгінде жүзге тарта ғана 
шатыр қалған. Жұмыссыздык жайлаған елдің өңі лезде 
құлазыды. Аяк-қолы сау адам қайраңда калган балықтай 
аласұрған кезде көптеген азаматтар көшпеске лаж 
таппаган. Қазір жагдай түзеле бастады. Шаруашылыққа 
қажетті бір талай нысандар бұзылып әкетіле жаздаған. 
Маман қызгыштай корып ешкімді жолатпады. Соның бэрі 
кәдеге жарап жатьф. Иесі болмаған көршілес 
Придорожный елді-мекені кұрып бітті. Үйлердің 
қабырғаларыныя кірпішіне дейін талауга түскен. Жаудьщ 
жұз ушагы қатар үшып бомбалағандай тьш-типыл.

* * *
Шиелідегі әкесі Әубэкірден қалган қарағай үйді інісі 

Мереке дүние салғаннан кейін сол қалпында бөренелерін 
белгілеп бұзьш, Кеңащыға көшіріп экеліп кондырған. Қас 
шебердің ісінде мін жоқ. Бірде бір ағашына шірік түспепті. 
Сүйегі сыңгьфап тұр. Тағы да жүз жыпға шыдайтындай 
түрі бар. Ішкі безендіруі болмаса сыртқы кұрлысынан 
епггеңесін де өзгертірмеді. Бабадан ұрпакқа ауысқан мұра, 
эулеттің тарихы. Кіндігінен ербіген төрт ұлы мен торт 
қызынан он терт немере, он екі жиен керді. Бес шебере 
сүйді. Барлыгы да Әубәкір бабаларьшың осы кұтты қара 
шаңырагыньщ заңды мұрагерлері. Аллаға тэубэ.

* * *
Кеңащы өз алдына жеке шаруашылық болып 

қурылардан сәл бурын Әйтім ауылға соғьш, Мамандікіне 
түсті. Обылыстык партия бюросына катысып қайтыпты. 
Ол кезде елдін келелі мэселелері бюро мүшелерінің 
қарауымен шешіліп, жүзеге асырылатын.

-  Мамау, суйіншімді бер. Жеке сопқоз 
болатындыкгарықды бүгін талдылап бекіттік. Қой 
өсіресіңдер. Дінмұхамбет Ахметұлы Қонаевтьщ қой санын 
50 миллионга жеткізу бағдарламасьшың 50 мыны сендерге 
жуктелетін болды.

-  Сұйіншіде қалағанынды апарсың досым, осы үйдегі 
көзіде түскенівді қапай бер. Бірақ 50 мың қойды қайда 
сыйғызамыз. Мынандай анекдотты естідің бе?

«Айдары желкіпдеген бір қораз тауықгарды тізіп 
қойып, тоқгіақтап жиналыс өткізіп жатыр дейді.

-  Соңғы уақытта жұмырткаларын ұсақталып барады. 
Соньщ кесірінен бұрын он-он бір тиыннан тапсыратын 
бағамыз жеті-сегіз тиынға дейін күрт төмендеп кетті. 
Масқа-р-ра, мас-ка-р-ра! -  дейді. Сонда кэрі мекиен 
шыдамай:

-  Құрметті Әтешеке, эр жагындағы үш-төрт теңгеге 
бола артымызды жыртар жайымыз жоқ. Бізді де аяңдар, -  
депті. Қораз шамданса да сөзін әрі жалғап өзінікін 
дэлелдеуге тырысады.

-  Құп делік, бірақ тым салақсыңдар. Жумыртқаларьщ 
сатпақ-сатпақ кір. Тапсаңдар, былай жендеп, неге таза 
таппайсықдар, -  деп бастьфмалатады. Кэрі мекиен тагы да:

-  Оған да кінәлі кұлан сэріден кұлагымыздың етін 
жеп, -  Жоспар, жоспар, -  деп асықтырып, куйрык сұртуге 
мурша бермейтін өздерің емес пе?» -  депті. Әйтім 
шексілесі катқанша ұзак кулді. Сэлден соң сабыр тауып 
бастапкы ойьш эрі сабақтады.

-  Саспа, эуелі кұрылып алыңдар. Сендерге элі еш 
жерде жоқ механикаландырылған үлкен мал коралары 
сальшады. Неше түрлі қондырғылар экелінеді. 
Республиканьщ бірінші басшысы ез бастамасын езі 
қадағалап отырады.

-  Жарайды жаз жайлауда жайып оттатармыз-ау, ал, 
қысқы азық-түлік мөлшерін калай камсыздандырамыз. 50 
мыңың тым көп секілді.

-  Иэ, ол жөнінде мен де ойладьш. Бірақ бүйректен 
сирақ шығарғандай болғым келмеді. Кеш жүре түзелмей 
ме. Біртіндеп көтерілесіңдер. Ә, дегеннен сонша қойды 
төгіп тастар деймісің. Ол бетке ұстанған межелерің 
болады. Мал төлінің есебінен өспей ме?

-  Бэсе, сөйтіп орайын кеңітсещиі.
-  Шаруашылыктың атауы жөнінде де ұсыныстар 

талқыланды.
-  Сонымен қалай деп аталатын болды.
-  Әлде бір, Ивановский, Сидоровский кимелеп 

кетпей тұрғанда ез атын калдырайык деп орнымнан екі 
мэрте түрыгі ұсыныс жасадьм. Әйтпесе қазақтың 
пікірталасы көбейеді де айнальт келгенде орыстың 
жамбасына түседі. Ақыры «Кеңащы» қой сопқозы болып 
қабылданды.

-  Ерлеген екенсіц, досым, мен де жер аттарынын 
орысшаланып бара жатқандығына ішім ашиды. Бұл 
қазақтың даласы емес пе? Даламызға ат қойып біткесін 
баламызга да кезек келмесіне кім кепіл.

-  Дұрыс айтасың, «Қанына тартпағанның қары 
сынсын», — деген сөз қарғыс емес өсиет қой, — деп қостады 
Әйтім. Екі дос жаңа шаруашылықтьщ ашылғаньша да, 
атауьшьщ қазақша аталғандығына да қуанысқан сол кұні.

Бертін тэуелсіздіктің казак тіліне әперген 
мемлекеттік мэртебесі Еңбекшілдер ауданында кеңселік іс- 
кағаздарьш қазақшаға көшіруге түрткі болды. Жергілікті

әкімдер жұмыс жұйесін мемлекетгік тілде жұргізеді. 
Қынжылтатыны обылыс орталығымен арадағы ресми 
қарым-қатынас элі күнге екі тілде аралас-кұралас 
қалпьшда. Әкімшілікке түскен әлдекімнің орысша жазған 
арызьша казақша жауап қайырғаны үшін облыстағы 
жиналыста Нұрланға сөгіс жарияланьшты. Сондағысы 
арыздьщ иесі казак. Орысшасы тасып тұрғаидай-ак ол да 
орысша жазғанын көрмейсің бе. Әйтеуір не пэле шықса да 
өзімізден шыгады. Сегіс беруші де қазақтың азаматы. 
Мұндай қисыігсыздыққа Маман бір жагынан налыса, бір 
жагынан күлкісі келеді.

* * *
Алдьщғы жылы «Богви» фирмасыныц жігіттері ең 

эуелі осы Маманньщ үйіне келіп түскен-ді. Ақсақалдьщ ел 
ішіндегі беделін элде біреу жақсьшап удтырса керек. 
Өздерінін максат, тілектерін, іскерлік мүмкіншіліктерін 
рет-ретімен баяндап жеткізді. Ел келісімін берсе қомақты 
каржы жумсап, шайқалған шаруашылықты қалпына 
келтірмек ниеттерін білдірді. Ықыласымен тыңдаган 
байьфғы ауыл басшысы іскер азаматгарға дэйекпен 
сөйлеп, талаппен жауап қайтарды.

-  Кеңащы 1973-ші жылы наурыз айында 
Восточныйдан еншісін бір жола бөліп алып, Қарасор 
бөлімшесімен косылып жеке кой сопқозы болып құрылды. 
Қарамагымызға 9000 қой, 1000-нан аса жылқы, қара мал 
тқді. Алғашқы директоры Қүмар Ордабайұлы Жапаровтың 
басшылығымен еңбекқор азаматгардьщ арқасында аз 
жылдың ауқымында аудан келеміндегі іргелі 
шаруашылықтардьщ қатарынан орьш иелендік. Қой саны 
15000-га жылқы саны 1650 басқа жетгі. Үлкен кешенді мал 
қоралары салынды. Ахметжанов Аманжол, Әбетов 
Қайырбек, Тэшімов Сәрсенбай, Шокентаев Төлеген, 
Жексенов Қалиолла, Әбзелов Қайролла, секілді енбек

озаттары шықты. Қос Ленин орденінін иегері Қабдөш 
Ермағанбетов, Қазақ ССР-нің депутаты Төлеген Әукеев, 
КССРО-ньщ ХХҮІ съезінің делегаты Майра Хасеновалар 
жерлестеріміздің мактанышына айналды. Атақты еңбек ері 
Жэмпшт Қожантаев бірнеше тіркемемен осы сопқоздың 
астығын тасыған. Жүртымыз жұмыстан аянбайды. 
Сопқоздың соңгы директоры Қалиасқар Әйткенов көзі тірі, 
бүгінде Астанада. Сонымен кездесіп, ақылдассаңдар да 
біраз маглұмат аларсыңдар. Тек қана алдамаңдар. Еңбек 
ақьшарьш уақытьшда төлесендер тау қопарьпт, тас жарады 
біздің білекті жігіттер. Айтқан уэделерінді орындасаңдар 
болды. Өз кара басьма ештеңе де керек емес. Үкіметтің 
төлейтін зейнетақысы кемпірім екеумізге жеткілікті. Ел 
үшін шырылдаймын. Кім апдамады оларды. Әлі алдап 
келеді. Егер сендіре алсаңдар, сенімдерін ақтасаңдар, қазір 
эрісі бір сагатта ағайынды жинатамын, -  деп Маман ел мен 
жердің қасиет, киесін ескертіп, ныгарлап тапсырды.

«Богви» фирмасы жана жұмыс орындарын ашып, 
жұрттың үмітін жалғады. Бүрын көрмеген шетелдік ұлкен 
комбайндар, дәу тракторлар Кеңащыньщ өндіріс 
алаңқайында сап түзеп тұр. Жақадан кешенді мал 
қораларьш салып, ішін қара мал мен жылқыға толтырды. 
Тіпті науқан кездерінде жүмысшы күшінің жетіспей 
жатқандығы да естіледі. Былтыргы оракга жаксы еңбек 
еткендерге машина мінгізіп, қыруар мөлшерде ақшалай 
сый ақьшар үлестірді. Мектептін жөндеу жүмыстарьгаа да 
қаржьшай көмек керсетуде. Жастардьщ бос уақыттарына 
да жағдай жасау мақсатында бөлген тарту-таралғьшары да 
аз емес.

* * *
Елдіқ ажары азаматынан. Сыртта жүрсе де ауылын 

жадынан шығармайтын жігіттерді жерлестері мақтан 
түтады. Қандай қызметте жүрсе де ат ізін суытпайтын

Қайыргелді келген сайын үлкендерге сэлем беріп, қал 
жагдайларын біліп тұруға ерінбейді. Сэуле ауылында 
бөлімше меңгерушісі, Невский, Горковский сопқоздарында 
парторг болып істеп жүргенде қандай болса, кейінірек 
Талшық пен Горковскийде директор, Ленин ауданының 
экімі қызметтерінде де ауылдастарымен ара катынасын 
үзген жоқ. Әлдекімдердей мұрнын шүйіріп, кеудесін 
кермейді. Жыпына бір келіп, ауыл үлхендерінін бастарын 
қосып, сыбаға жегізу эйелі Күмісжан екеуінін 
бұлжымайтьш әдебі. Қазір Астанада тұрады. Жүмыс 
орыны Көкшетауда көрінеді. Нағашысы Әкімбектің атьша 
ашқан фирманың қожасы. «Жиен неге ел болмайды мапды 
болса» деген нақыл тегін бе? Үш жүртын да риза етіп жүр. 
Биыл жаздьщ аяғына таман әкесі Аманжолға арнап ас 
бермекші. Жарықтық бір аунап түсетін шыгар. Өле- 
елгенше Қайыркешім деп әтті гой.

* * *
Жазушылығы мен айтыстағы ақындығы арқылы 

қазаққа танылған, Манасын жырлап қыргызды 
тамсандырған Баянғали Әлімжанов Кеңащының түлегі. 
Алматыдагы «Жүлдыз» журналындагы қызметін қиып 
тастап, ауылға көшіп келіп, ауыру шешесі Бәтиманы күтгі. 
Әкесі Тақанды бағып, жүбайы Әлия екеуі сауабына 
кенелді. Ата-анасыньщ киналғанда қастарынан табылып, 
қолдан жөнелте білу де шынайы парасаттың белгісі. 
Перзентік парызьш етегеннен соң гана Кокшетау қаласына 
кәшкен. «Ұл болса біздін Баяшка үқсасын», -  дейді Маман 
отьфған жерлерінде озге жастарға үлгі етіп. Теледидардан 
айтыс корсеткен күні Кенащьшың кешесінде бейсауат 
жүргендерді сирек көресіц. Ауылдың асыға күтетіні 
өздерінің Баянғалилары. Кітаптары үй қыдырып қолдан 
қолга түспейтін казына. Әсіресе соңғы шыккан «Жынды 
Қаратайдың қасіреті», «Ауылымныц ақ самалы», «Деген

екен» атты кітаптарын оқығандар, ішіндегі әңгімелерін 
жатка айтады. Шал-кемпірлердің өздері бір-біріне «Әлгі 
Баянғалидың кітабындағы: «Пәленше қүсамай отыршы», -  
деуі соның эсері.

Өткенде Нұрланның стольшда жатқан қағазды 
колына апьш қараса Баянғалидың өмірбаяны жазылыпты. 
Қызығушылықпен оқып шықты. 1954 жылы 16 қазанда 
туған депті. Шіркін зымырап өткен уақыт-ай! Ол да елу 
тортке толады екен. Қаз ¥У-дың филология факултетін 
1977 жылы бітіріпті.

Қызмет істеген жерлері де тізіліп гұр. Сэбит 
Мұқановтьщ мұражайында, «Лениншіл жас», «Қазак 
әдебиеті», «Кітап жаршысы», «Көкшетау правдасы» 
газетгерінде, «Балдырған», «Жұддыз» журналдарьшда. 
Бэрі де Маманға таныс басылымдар. «Қазақфильм» 
киностудиясында, Еңбекшілдер аудандық мэдениет 
бөлімінде, Шахмет Қүсайынов атындағы театрда істепті. 
Қазір «Паң Нүрмағанбет» кино студиясьшьщ директоры, - 
дейді. Қазақстанньщ еңбек сіңірген қайраткері атағьшьщ, 
«Ерен еңбегі үшін» орденінің иегері. Осыньщ кайсысы да 
талмай ізденген, жанкешті еқбектің арқасы. Жарык керген 
кітаитары соньщ айғағы. «Қыйқьматтың хикаялары», «¥я» 
тағы басқалары бұл оқыған сүбелі шығармалар. «Ән мен 
анаша» атты кино шығарғанын естіген. Көріп тамашалауға 
қүштар-ақ. 216 рет айтысқа түсіп, 22 бас жүлде иеленіпті. 
Бірер аттарын осы ауылға да әкелгенде ағайын-жұрт тегіс 
қуанған. Келесі парақтағы «Кеңащы» деген өлеңін Маман 
тіптен құмарта оқыды.

Әркім де өз ауылын алтындайды,
Ауылға айтар эні саркылмайды.
Басына Намазғүддың шыға келсем,
Кеңащым қарсы алдымнан жарқырайды.

Қайырмасы:

Кеңащы, Кеңащы, Кеңащы,
Жерін кең, ал суың неге ащы.
Үйретіп үлгісін үлкеннің,
Болашақ жастарға жол ашшы.

Шалдары біздің елдің қандай еді,
Аталы айтқан сөзі балдай еді.
Жаныңды жадыратьш шуақ берген,
Жарьщтық жанып түрған шамдай еді.

Бұл жерге кімдер келіп, кімдер кеткен,
Қимайтын ертегідей күндер өткен.
Аңқылдап аман-есен жүздесейік,
¥л-қызы ауылымның өсіп жеткен.

Қайырмасы дегеніне қарағанда энге жазылғаны айдан 
анық. Өзі де энге сүранып тұрған сөздер ғой. «Кеңащы, 
Кеңащы, Кеңащы, Жерің кең, ал суың неге ащы», -  осы 
жолдарды үш қайта қайталап оқыды. Қагазды орнына 
койғасын да күбірлеп айтып біразға дейін үмыта алмаған. 
Ауылдан акын шыкқаны да бір ғанибет екен-ау. Кеңащы 
тарапьгаа назарын тіктеген Маман өлеңнің 
қайырмасындағы сол сөздерді тағы да іштей қайталады.

* * *
Қарттың эжімді жүзін сыпайы желпіген самал жел 

құлағына да сыбырлап коятындай. «Әлі мықтысьщ, 
осьщнан жазба. Кэрілік те адамның бір мезгілі. Қысты 
қалай көтерсең оны да солай өткеруге тиіссін». Сексенге 
толған жалғыз сен бе тэйірі. Тізе қосьш, иық түйістіріп 
бірге жасаскан күрдастарың да бар. Омаров Бостан, 
Әбжанов Есқан, Әлжанов Ермаған, Темірғалиев Шабдан, 
Сымағұлов Қайыр, Сүлейменов Қайрат, Шәймерденов

Өмен, Қуандықов Баймолда, Тасмұқанов Қамидолла, 
Сапаев Ерік, Теміров Әбжан, Көбенов Темірбай, Султанов 
Балташ, Өзбеков Төленді. Барлығы шеп құраса бір ызбот 
сарбаз емес пе? Маман замандастарын мақтанышпен еске 
түсірді. Қай жерде кездессе де арқа-жарқа мэз болысады. 
Біріне бірі қадірлі.

* * +
Маманның өмір белестерінің аз үйлі ауылдың 

аукымына ұқсас шеңберлене тұтасқан өз көкжиегі бар. 
Оньщ да кезегімен алмасып таңы атып, кұні батады. Оны 
да бұлт басып, найзагай ойнаган. Әйтсе де қай күннің 
қалай болғаны түгел есте сақтала ма. Сексен жылдьщ 
ішінде неше рет нөсер құйып өтпеді дейсіқ. Толассыз 
жауған жаңбырдан сон тастың да кесектері қалып, ұсақ- 
түйектері шайылып кетпейтін бе еді. Дүниеде шыңдар аз, 
төбелер көп. Көлдерге қарағанда мұхитгар мен теңіздер де 
санаулы. Солардьщ алдыңғьшарын көптің көзі тек апыстан 
ғана көреді. Алайда не ғаламаттын негізі жазықпен 
жалғасады. Бэріне апаратын жолдар да жазьщтан 
басталады.

